
Thuhmahruai:
RAWNGBÂWLNA LEH THÚHRÉTU NÌHNA

Engati nge kan kòhhran?

A  ZÂT SAWIDÂNAH hian mithiamte chu an lên tlâk a ruâl chiah lo
nâin, thíl chiang tak pakhat erawh chu:  tûnlai hian Protestant

pâwl hrang tam tak an awm tìh hi a ni. Zà têl mai ni lo, a sâng têl a
ni hial zâwk ang. Chuta \anga zàwhna lo awm nghâl chu:  ‘Engati
nge Seventh-day Adventist Kòhhran hi dín a nìh? Enga tâna dín
nge ni a? Eng pawimawhna tak chu nge kan nèih?’ tìh hi a ni.

Chhân a har lo:  Pathianin hê kòhhran hi “Tûnlai Thúdìk”
Thúpuan  14:6–12-a Vântìrhkòh Pathúm Thúchàh puâng tûrin A
dín a ni.

Tûnlai hian kòhhran hrang hrang chu a díng hnemin, pâwn lam
rawngbâwlna kawng \hàhnem ngai tak tak pawh an tam hlê tho
mai a. Mahse, chîk taka han ìnchhìar káuh káuh tâkah chuan,
Thúpuan  14:6–12-a Vântìrhkòh Pathúm Thúchàh puangtu chu
pakhat chiáh a ni sî a ni. Chû kòhhran chu keinî kòhhran hi nîin—
chû chu kan dìnchhán tak pawh a ni rêng a ni.

Chutiang chuan, kan kòhhran pawh chuan thíl dang eng eng
emawte chu lo ti vê bawk mah ilang, Pathian lalrama mìpui a tam
thei ang bér hruai lùh hi kan tùm bulpui ber [kan dìnchhán] chu a ni.
Chutiang kawnga hmalâkna chu “Chanchin |ha Puândàrhna”
emaw, “Khawvêl Hnèh Tûra Bèihna” emaw, “Tûnlai Thúdìk
Puânna” kan tî emaw pawh a ni thei e, kan hnà bulpui ber chu,
mîten Isuâ chanchin an lo hriat a, an LALPA leh Chhandamtûa
pawmtîr a, midangte Isuâ zìrtîra siam lehchhâwng tûra anmahnî
zirtîra siam ngêi hi a ni.

Tualchhûng kòhhran tam zâwkte hi kawng hrang hranga chêin,
chutianga chêt chu thíl \hâ leh \angkai tak a ni nachungin—kan
mawhphùrhna ni ta ber zâwk chu—chanchin \hâ la hré loten
“Chatuan Chanchin |hâ” (Thupuan 14:6) leh a kén tel zawng
zawngte hriattîr máwlh mai hi a ni.

Tûnlai thiamnate chu sângin, hmang \angkai fû bawk mah ilang,
kan hnâ chu a nàmên lo hlê tho mai. Chutiang zawng zawng chu
kan sawi a, kan tìh hnû pawhin, Pathian hmangaihnain an thìnlung
a chàwhthàwh, mi ìnpê maktaduaih têl—Isua’n Kalvari Tlânga kan
sual min tlâksak anga A lo phùrhsak tawh, tûna bo mêkte thìnlung
taka vèina neite kovah hnâ chu nghàh a ni.

Rawngbâwlna leh thúhrétu nìhna hi ríngtù mìmal tìnte
màwhphùrhna a nìh laiin, Seventh-day Adventist ríngtu [kòhhran]
pum pui, a hùhova màwhphùrhna pawh a ni tho bawk. Member
tìnten an àwmna tuâlchhûng kòhhran rawngbâwlna hmálâkna leh
goal-te tìpuitlìng tûra an thàwh tlân \héuh hian mì dùhawm tak
takte chu Kristâ lamah hnèhin an awm \hîn. Chuta sawiuâr lútùk
awm thei lo hiâl tûr chu: hei hi tuâlchhûng kòhhranah tìh a nìh lòh
chuan, \hà taka hlén a ni ngai lo vang tìh hi a ni.

Pâwnlam rawngbâwlna chungchâng atân chuan, thlarau
thílpêkte manthiam pawh a pawimawh viau mai. Memberten eng
thlarau thílpêkte nge an dàwn tìh hmùhchhuahpui chauh nì lovin,
chûng thílpêk an dàwnte ataka hmánna remchâng siamsak chu a
pawimawh hlê bawk ang. Thúrín bùlpui 17-na chuan tihian a sawi:
“Pathian chuan chhuan hrang hrang a mîte hnênah A Kohhran mi
leh sa zawngte chu Kohhran leh mihringte \hat tlânna tûra hmangaih
rawngbâwl nâna an hman turin thlarau thilpêk a pe vek a. Chu
thilpêk chu hmanrua atâna Thlarau Thianghlim hmangin, âwm tâwk
a tih ang zêlin Kohhran member-te hnênah a pê a, chu thilpêk vêk
chuan Pathian ruat anga kohhranin a tih turte a tihfamkim theih
nâna mamawh thiltihtheihna leh, rawngbâwlnaa thil \ûl zawng zawng
a pe bawk.”—Seventh-day Adventists Believe . . . (Hagerstown,
Md.: Review and Herald® Publishing Association, 1988), p. 206.

Chanchin |hà thûte manthiamna leh Isua Krista nêna mìmal
taka ìnzáwmna \angrual chuan thlarau chhandamna kawnga phûrna
dìk nên mîte chu a chêttîr thei ang. Pâwnlam rawngbâwlna leh
thúhrétû nìhna hi, hlàuhna emaw thiâm lova ìnhriatna emaw a\ang
ni lo, hmangaihnaa chhânlêtnain a chàwhphûrna a\angin a ni zâwk
tûr a ni.

Zìrlai dangte ang bawkin, tûn kuartar zìrlaite pawh hian Bible
hriatna min châwk ngàhpui leh hlê dâwn a, chû chu a \hâ e. Mahse
a tùm tak zâwk chu hriatna min nèihtîr lék fàng chu a ni dâwn lova;
chû hriatna tak mai chu a \hàzâwnga kan hmán a, chatuan boralna
hmachhàwn mai tûrten chatuan nùnna an nèih thèihna tûr zâwnga
hmán chu a \hàt dân ber tûr a ni zâwk dâwn a ni. Chû tak chu
Seventh-day Adventist Kòhhran awm chhán pawh a ni rêng a.
Chû âia \hâ enge awm thei chuâng ang ni?

Joe A. Webb hi Australia rama South Queensland Conference-
a Nambour leh Yandina kòhhrante enkawltu pastor a ni.

ZÌRLAI 1 March 31–April 6, 2012

RAWNGBÂWLNA LEH THÚHRÉTU NÌH
HRÌLHFIÀHIN

CHÂNGVAWN:  “ ‘Tichuan kal ula, hnam zawng zawngte chu
zìrtîrahte siam rawh u; Pâ leh Fapa leh Thlarau
Thianghlím hmíngin baptis ula, thû Ka pêk zawng zawng
che u páwm tûrin zìrtîr rawh u; ngaiteh u, kei, kumkhuâin,
hún tâwp thléng pawhin in hnênah ka awm zêl ang,’ “
(Matthaia 28:19, 20, NKJV).

SABBATH CHÀWHNÛ

Chhiar Tûr: Tìrhkohte 4:33; 13:48; 1 Johana 1:3; Tìrhkohte
13:1–49; 22:2–21; 1 Petera 3:15.

Thú Láipui:  Chanchin |ha thúpêk ropui hlénchhuàhna
kawngah kan ìnhmang dâwn a nìh sî chuan, ‘rawngbâwlna’
leh ‘thúhretu’ nìh awmzia hi kan manthiam ngêi tûr a ni.

HNÀ thàwka ràwihte rêng rêng hi ‘hnà chungchâng kàwhhmùhna’
pêk an ni tlângpui a. Eng màwhphùrhnate nge hlén tûra beisei

an nìh chìpchiâr taka ìnhriattîrna a ni. Bible pawh hian Pathian
mîte tân chutiang ‘hnà ìnkàwhhmùhna’ ang chî chu a lo sawi vê tho
mai. 1 Korin 15:58-ah (NKJV), tìrhkòh Paula’n Korin khuaa
ringtûte chu “LALPÂ hnâ \hàhnemngai taka thàwk reng” tûrin a
fùih. Hetah hian Paula chuan eng hnâ bîk ngê tìh chu a sawi lang
chiáh lo nâin, hetiang \awng deuh tho hi 1 Korin 16:10-ah hmangin,
‘Amah Paula’n Isua Krista leh chhandamna ruâhmàn chungchâng
pâwnlam rawngbâwlna leh thúhrétû nìhna a lo thàwh tàwh \hín
ang, tûna Timothea hmánga LALPAN A thàwh chu sawi nân a hmang
a ni. Chuvangin, 1 Korin 15-ah hian Paula chuan chanchin \hà
puândàrh hnâ a sawi tel ngei tìh a chiâng hlê a ni.

Tûnkâr chhûng hian ‘rawngbâwlna leh thúhretu’ nìh awmzia hi
enge lo ni chiáh le tìh kan bìh zúi ang a, Bible sawi anga kan ‘hnà
thàwh tûr’ chu enge ni tìh kan hre thei dâwn tìhna a ni.

SUNDAY April 1
RAWNGBÂWLNA CHU . . . ?

Rawngbâwltu hmasâte chêtdân hmang kan énin ‘rawngbâwlna’
awmzia chu chiâng takin kan hmùthiâm thei mai a. Annî khawvêl
leh kan khawvêl chu a danglam hlê chúngin, a khawi zâwk zâwk
pawh chu khawvêl sual tak, suala tlù tawh, siam\hàt ngâi tak—
beiseina leh chhandamna màmàwh chu a ni pháwt mai. Kùm zà
chuâng màh liam tâah khân, German mifing pakhat, Arthur
Schopenhauer chuân uâr úchuâk deuh takin tihian a lo sawi, “
‘Nàktûk chu dam thléng tàwh lo ila âw’ tìh vawi khat tal dùh rùm
rúm khàwp nùntáwng nei lova ram hi kan àwm méuh âwm lo a sín
maw lê!”—The World as Will and Idea, p. 204.

Tìrhkòhte húnlai leh Schopenhauer’s emaw, keinî hún emaw
chu chuti tèhluâ chuan a dang lo vang. Chûvâng chuan, kùm zàbí
khàtna laia tìrhkòhte rawngbâwlnaa thúhrìl tho kha, keinî tûnlai
mîte pawh hian kan puâng tûr a ni.

Chhiar tûr: Tìrhkohte 4:33; 5:42; 2:36–39; 7:56; 13:48.
Zìrtîrten an puân chhuah eng thúpuite kha nge tûnlaia kan
puân mâkmàwh tûr chu ni vê tâ ang?____________________
____________________________________________________________

A thûin a kàwh anga tìrhkòha (evangelist) \ang tûr chuan, mìmal
taka ‘chatuan chànchín \hâ’ manthiam leh a nìhna ataka changtu
nìh ngêi a ngai a. Hê chanchin \hâ ngêi hian a ni rínna te, pianthàrna
te, baptisma chàn leh zìrtîr nìhna bâkah, chatuan nùnna thútiâm
chu min chàntîr \hîn ni.

Khâng Isuâ zìrtîrte kha an huaisen tâk êm avâng khân Juda
hruaitûte pawh khân Isuâ hnênah an awm tawh a ni tìh an hré mai
a (Tìrhkohte 4:13). Khâng zìrtîrte khân thíl dang nì lovin, Isuâ
nùn leh zìrtîrnate ngáwt kha an sawi \hín avângin khân hruaitûte
pawh khân chutiang an nìhzia an chiân theih phàh a ang hlê a.
Rawngbâwlna leh thúhrétu nìhna pawh hi Isuâ nùn leh zìrtîrnate

sawi hi a ni ber mai a, chûng zìrtîrnate leh rínnate chuan ríngtu
mìmal nùnah danglamna a thlén \hîn a. Amah chu LALPA leh
Chhandamtua pawmtûte nùna Isua’n danglamna A thlén thèihzia
entîrna pawh a ni nghâl bawk.

Rawngbâwlna leh thúhrétu nìhna hi \ùm khat thíl thléng emaw,
program emaw mai nì lovin, nùna thíl kal zêl anga thlîr hi a
pawimawh a. Chutianga a pêng pawimawh chu ìnsàwhnghèh leh
ìnchâwmpuitlìn hi a ni bawk. Tìrhkohte 2:42-a nghèt takin
[\hahnemngai] tìh hian ríngthárte chu an thlarau nùn châwmpuitlìnna
tûr thíl kalpui mêkah an ìnpêkna a thûk hlê tìh a kâwk a. Thíl
chiang tak chu, kòhhran hmasâ khân rawngbâwlna chu thúchàh
puân chhuàh lékfang a ni lo tìh an chiâng a. Chutianga an
rawngbâwlna chu, ríngtûte kha zìrtîra siam an nìh a, tualchhûnga
ríngtu ìnpâwlho zînga tèltîr an nìh pháwt lòh kha chuan a famkìm
lo a ni.

Chanchin |hà thutiâm zawng zawngah, a khawi chuân nge
beiseina siamsak nasa ber che? Engtín nge chû thútiâm chèlh
nghèh zêl dân i zìr ang a, lo khìrh déuh pawh ni se mahnî
puâlah i chàntîr ang?

THÀWH|ANNÎ April 2
THÚHRÉTU NÌHNA CHU . . . ?

Thúhrétu chu mahnî hriatna ang sawi vêtu, mahnî hmùh leh
hriat emaw, nùntáwnga hriat ngêi emaw ang chî sawi chhuaktu hi a
ni. Kristian mahnî mìmal nùntawnga lo lang Pathian hnàthàwh ngêi
han sawi chhuah hi chuan thíl a tìthei hlê \hîn. |ùm khat chu Isuân’
ramhuai-mán A tidam a (Marka 5:1–19). A tìhdama khân Isua
zúi vê zêl a dùh a, mahse Isua’n a hnênah, “ ‘I \hiante hnênah
hâwng la, LALPAN thíl ropui tak A tìhsak che leh A khawngaihzia
che hi va hrìlh rawh,’ a ti a” (Marka 5:19, NKJV).

Khâ pâ nêna Isua’n hún rei lo tê an hmán dún kha mîte zìrtîr
dân emaw, thúhrìl dân emaw ìnkàwhhmùh nân a tâwk lo tìh chu a
chiâng sâ mai. “ ‘Kal la, hrìlh rawh,’ “ tîa ìntìrh chhuàh hmâa

chanchin \hà thútàk bùlpui ìnkàwhhmùhna ang déuh lék pawh a la
nì màhnâ.

Chhiar tûr: Marka 5:18–20; Tìrhkohte 22:15, 16; 1 Johana
1:3. Hêng chângte hian eng thíl thúhmùn deuh nge an sawi
tlângpui chu ni?____________________________________
____________________________________________________________

Gadara rama ramhuaizâwl leh A hnungzuitu dangte hnêna A tìh
ang thovin, Isua’n kan nùn min tìhdanglamsak dân chu puâng tûrin
màwhphùrhna min pè \héuh a ni.

Thúhrétu nìh awmzia chu, mîten Krista an pàwm nâna tìphûrtu
atâna mìmal taka Pathiana kan tàwnhriat midangte hnêna hrìlh vê
kha a ni mai—pâwla ìnsiama hmálâkna emaw, radio, TV leh crusade
bèihpui thlâk ang pui pui a nìh kher pawh a ngai chuâng lo. A hún
leh hmún, remchânna tàwn ang zêla tû hnênah pawh Isuâ chanchin
hrìlh zêl hi thúhrétû nìhna chu a ni mai. Chutiang a nìh avâng chuan,
kan thíl hriat leh paltlangte sawina remchâng hi kan mèlh réng mai
tûr a ni ta a ni.

Thúhrétu nìhna leh rawngbâwlna kan tìh ìnkûngkàih dân hi,
thlarau bote Isuâ hnêna hruai tûra bèihna an ni vê vê a, mahse a
tìhdân hmáng erawh a dang déuh thúng. Thúhrétu nìhna chu rílrûa
lo lang/thàwk leh hún rei lo deuh zâwk niin, rawngbâwlna erawh
chu hún dùh rei déuh zâwk leh tùm bùlfûk nei deuh zâwk a ni. Eng
emaw châng chuan ruâhmàn lâwk anga rawngbâwlna nèih pawh
chu mìmal taka thúhrétûa \ànna hmáng pawhin a ni thei tho bawk
a; chutìh laiin, rílrûa lo lang anga thúhrétûa \ànna chuan ruâhmàn
lâwk program nèihna lam chî pawh a hríng thei tho bawk.
Chutiangah chuan a khawi zâwk zâwk pawh hi a púm pui atân
chuan a pawimawh vê vê a. Isua’n kan tâna thíl mìn tìhsakte mîte
hnêna kan hrìlh hian, Thlarau Thianghlím hruaina lama lo ìnhawngte
chuan hriat bèlh zêl châkna an nei \hîn. In thúrín te, in Pathian thú
lâk dân te, in rínnate han hniâl mai kha mîte tân a áwl hlê \hîn a,
mahse nangmâ mìmal nùntáwng erawh kha chu an tân hnial ngáwt
a áwl tàwh lo.

I tâna Krista’n thíl A tìhsak che midangte hnêna thúhrétûa i
\àn hnúhnùng ber kha engtìk nge ni ta le? Enge i sawi? Engtín
nge an dàwnsàwn? Engtín tak nge Krista’n i nùn A
tìhdanglamsak che? Mîten Isuâ chanchín hriat bèlh an
châkphàhna tûr nangmâ nùnah enge awm?

THÀWHLÈHNÎ April 3
BIBLE-A FÍNFIÀHNA

Ríngtù hmasâte kha, Isuâ chanchin \hâ puang dàrh tûra mahnî
ìnpêkna an nèih khân hársàtna sùt tláng tûr an nei tìh a chiâng hlê.
Chûng zînga langsâr tak pakhat chu khawi sâkhaw zìrna sìkul màha
zír chhuak an nìh lòhna kha a ni pháwt mai a, chuvâng chuan kòhhran
lo díng tâah khân an thúsawi âwih châna lo chânsaktu an tlêm vê
viâu thei a ni.

Chutichungin, chutiang tak hársàtnate awm bawk mah se,
tìrhkòhte leh ríngtu dangte khân rawngbâwl leh thúhrétu hnâ
chhúnzáwm tûra Pathian kòh nìh ìnhriatna an nei liân hlê thúng a ni.
Thúhrétu nìhna hi chu pianthàrnain a kén tel vê rêng a ni.

Tìrhkohte 13:1–49 chhiar la. Thlarau Thianghlím khân eng
tì tûrin nge Barnaba leh Saula-te kha A kòh?____________
____________________________________________________________

Hmún tìna an puân “Pathian Thû” tìhah khân Thúthlúng Hlúi
lama Messia chungchâng sawina a tèl tìh a chiâng hlê. Chûng Bible
chângte chu Isuâ thìhna leh thàwhlèhna tûr lo sawilâwkna thûte
leh, chumi zâra sual ngaihdamna leh thiâmchàntîrna niin, chûng chu
Nazareth Isua-ah a lo thleng famkim ta tìh an puâng a ni.

Thúthlúng Thár bûte hian ríngtu hmasâten mîte hnêna an puân
leh hriattîr chu enge tìh chiang takin a sawi bawk a. An thúsawia
an uâr viau \hín chu:  Isua kha LALPA leh an Nghàhfâk [Krista] chu
a ni; A fèlna zâra chhandamna te, Pathian lalram lo thléng tûr te,
leh chatuân nùnna thútiâm te a ni bawk.

Tìrhkohte 6:1–7 hi zír la. Châng 4-na leh 7-na chîk zual deuh
ang che. Kòhhran hmasa húna Jerusalema sakhaw hruaitûte
zînga rawngbâwlna hlàwhtlìng tak nèihtîr theitu kha enge ni?
____________________________________________________________

Mì tamtakin Isua chu ríngin, anmahni mimal Chhandamtu-ah
an páwm a, chutiang a nìh thèihna chhán ber pawh chu, thílmàk
thléngte an hmùh \hín vâng ni lovin, ríngtûte khân an mìmal nùntáwng
ngêi, an nùna danglamna thléng chu midangte an hrìlh vâng a ni.

Khâng rawngbâwltu hmasâte khân thíltìhthèihna leh
âwihàwm taka an testimoni-te an sawi chungin, Pathian
Lehkhathû ngêi an sawi chhuak \hîn a. A awmzia chu an thíl
paltlang an sawi tìhfiàh nân Bible thû an hmáng \hîn tìhna a
ni. Engang takin nge Bible thûte hi i hriat vê a, mimal taka
thúhrétua i \ànnaah engang takin nge \ànfúngah Bible thû
chu i hmán vê \hín le?_______________________________
____________________________________________________

NILÂINÎ April 4
MAHNÎ CHANCHÍN SAWIIN

A hmâa kan sawi tâk ang khân, Isuâ tâna thúhrétûa \àn hlâwk
dân ber chu mahnî nùntáwnga hriat ngêi sawi chhuah hi a ni. Chumi
awmzia chu, Ka tâna Pathianin thíl mìn tìhsak leh chû chuan
ka nùn leh awmdânah ngháwng a nèih dân mîte hnêna sawi hi
a ni. Kan mìmal testimoni sawi hi búng hrang pathúmah \hèn theih
a ni tlângpui:  A pakhatnaah chuan, Isua chu Lal leh Chhandamtua
kan pàwm hmâ nùn tâwi têa sawi a ni pháwt a. A pahnìhnaah
chuan, LALPÂ nêna kan ìntàwn chungchâng sawifiahna a lo ni ta
thúng a. A pathùmnaah chuan, Isua kan lo hriat tâk chína kan
nùntáwng puânchhuahna a ni ta a ni.

Tìrhkohte 22:2–21 chhiar la. Paula’n Jerusalem rorêl
ìnkhâwmpuia a thúsàwi hi mìmal nùntáwng ngêi a sawina a
ni. Hê a testimoni sawi búng hrang hranga a sawi chhuah
chu engte nge ni hlawm? ______________________________

LALPA Isua a hriat hmâ nùn (châng 3–5):
LALPÂ nên an ìntàwn dân (châng 6–16):
A lo pianthàr tâk chín nùn (châng 17–21):

Kristian chhûngkuaa seilian, pianthàrna nùntáwng pawh nei
êm êm lo pawh i ni thei a, mahse Isua Krista hnêna mìmal
taka ìnhlánna chu i lo nei thei tho a ni. Chuta i nùntáwng leh
paltlang chu chîk taka ngàihtuah lêt lehin, thíl \henkhat chu
ziak chhuak la, i testimoni sawi nân i la \angkaipui ang:
LALPA Isua ka hriat hmâ nùn (emaw, A hnêna ìnpúmpêkna
ka nèih hmâ nùn):__________________________________
LALPA nêna kan ìntàwhna (emaw, A hnêna ìnpúmpêkna mìn
nèihtîrtu thíl):______________________________________
Isua chu LALPA leh Chhandamtua ka pàwm tâk chín nùn:_____
__________________________________________________

Mìmal testimoni hi thúi leh chìpchiâr lútùk a nìh a ngai lêm lo.
Thúhrétua \ànna hi ruâhmàn lâwk dîmdiâm rawngbâwlna ang nì
lovin, a hún leh hmún remchân dân anga rílrûa lo lang sawi chhuahna
a ni tìh kan sawi tawh a. Isuâ tân hian thúhrétûa \ànna remchâng hi
engtìkah nge a lo thlèn dâwn a, engtia rei nge ni dâwn tìh kan hriat
lâwk lòh avângin, Kristian chuan hún rei lo tê chhûng pawha sawi
nghâl thei tûrin a ìnríng lâwk fo tûr a ni. Ruâhmàn lâwk lòh hún leh
hmúnahte pawh a ni thei. Zìnkawng, motor chhûng emaw, lo nghàh
chhûng záwk pawh a ni thei tho bawk. Phone-a mi biaknaa tèlh
záwk chîte pawh a ni thei. Remchânna a lo thlèn dân ang angin lo
ìnríng lâwk ila, LALPA kan tâna min tìhsak sawi chhuak dùhtûah i
\ang zêl ang u. Chutiangah chuan, rínna kan nèih chhán emaw,
Pathiana beiseina kan nèih emaw thû chu mîte hnênah kan hrìlh vê
mai tûr a ni.

Chhandam nìh leh bo nìh ìnkâr hlàt tûrzia te, chatuana thìhna
leh chàtuân nùnna ìnkâr hlàtziate hi chîk takin ngàihtuah la.
A tâwpa thíl pawimawh ber tûr chu enge ni ta ang?__________
____________________________________________________
_____________________________________________________

NINGÂNÎ April 5
KAN HNÂ SAWIFIÀHNA

1 Petera 3:15 chhiar la. Hê châng hian thúhrétûa \àn
chungchâng enge min zìrtîr? Engtín nge kan sawi tâkte nên
pawh khân a ìndùh riâu le?____________________________
____________________________________________________________

Rawngbâwlna leh thúhrétu nìh chungchâng kan sawi a, hei hi
Bible-a hnà pawimawh a sawi a ni tìh kan hriatna tûr a ni ber a. Mî
zawng zawng lungâwina tûr ang thlápa hêng thíl pahnìhte hi sawi
chìpchiâr viâu kan túm a ni lo va, chûng kan sawifiahnaah chuan
Isuâ chanchin leh khawvêl tâna thíl mìn hlùi chungchâng erawh chu
sawi tel mâkmàwh chu a ni ngêi thúng ang.

A hnuaia ‘rawngbâwlna’ sawifiahna hi chîk takin ngàihtuah
la. A tâwk fàngin i ngâi em? Enge i bèlhchhàh anga, enge i
pàih \hèn bawk ang? Rawngbâwlna [Evangelism] chu,
mìmalten Amah chu mahnî mìmal Chhandamtua páwm a, LALPA

a nìhna anga A hniakhnúng  zúi a, zìrtîrahte siam an nìh nâna,
LALPA Isua Kristâ chanchin \hâ fiàh leh pàwmàwm taka
puânchhuahna a ni.__________________________________
____________________________________________________________

Hnà chungchâng sawifiahna hi chìpchiâr taka sawi fiàh kîlh
kèlh a ni kher lo chungin, ìnkàihhruaina tlìng erawh chu a ni tho
\hîn. Chutiangin, thúhrétûa \àn chungchângah pawh, Pathian nêna
kan ìntàwn hriatna leh, mìmal dìnhmùn hian kan chêt chhuàhpui
dân hmangah awmzia a nei thúi hlê ang. Englekhaw le, Pathianin A
kòhhran hmanga khawvêl suala bo hnû chhandam A dùhzia hi kan
manthiam pháwt chuan, ruâhmàn lâwk diâma thúhrétu nìh leh
rawngbâwlna nèih lam chu kan ngaihtuahnaah a liân viau ang.

Kòhhran hmasa húna member lo púng chàk hluai hluai mai
kha, member-te ìnpêkna leh chiânna vâng pawh a ni ngêi ang.

Chutiang a nìh thèihna chhán pawh, mìmal taka Isua hriatna an
nèih leh, mak danglam taka Thlarau Thianghlím tìhchàkna lèihbuâk
\angkàwp kha a ni ang a. Isuâ zìrtîrna leh Thlarau Thianghlím chàkna
hi rawngbâwlna leh thúhrétû nìhna atân hian a bùlpui leh pawimawh
ber chu a ni reng mai.

“Mi sâng tam takte chu tìhdân tluâng tlam leh tlâwm tak hian
pàwh thèih an ni. Lehkhathiam sâng, khawvêlin mi ropui leh
chungchuâng tak anga a énte méuh pawh hi, Pathian hmangaihtûte
thúsawi tluangtlam tak hmanga an rílrû kàihhàrha awmin, khawvêl
mithiamten an thíl tùipui zâwng ngàihnàwm taka an sawi ang mai
hian, Pathian hmangaihna chu an sawi a, chû chuan an thìnlúng a
tìthàrsàk thei \hîn a ni. Thusawi tûr buatsàih lâwk diâm leh ùlùk
taka lo zìr lâwkte pawh hian mî hnèh thèihna a nei châu riau fo \hîn
a. Mahse Pathian fanû leh fapâ dìk leh rínawm takten, thìnlung
a\anga a nìhna ang tluâng taka an sawi chhuah chuân, Krista leh A
hmangaihna lama thìnlúng lo khâr tawhte pawh hàwnsàk tûra
thíltìhthèihna a nei sî a ni.”—Ellen G. White, The Colporteur
Evangelist, p. 38.

ZÌRTÂWPNÎ April 6
ZÌR BÈLHNA:  Nangmâ testimoni chungchâng kha ngàihtuah la,
remchâng i hmùh vêleha sawi tûrin lo ìnríng lâwk diâm ang che.

Kòhhran nùn a khawilai angte chu nge nuam i tìh leh tel vêna
atân i ît deuh ngàihtuah nân hún tlêm hmang la. Chuta i ngàihtuahna
chu ziak chhuak la, pâwnlama puitham deuha rawngbâwlnaa tel i
châkzâwng pawh a ni thei a, chutiang lam pawh chu ziak tel tho
ang che.

In kòhhran rawngbâwlnaah a eng lai angah nge i ìnhmán vê
thèih ang ngàihtuah la. Chutiang rawngbâwlna ang chîah chuan i
ìnhmáng tawh emaw, ìnhmáng mêk emaw a nìh a, ìnhmán zúi zêl
châkna i nèih chuan, chutiang rawngbâwlna atân Pathian
malsâwmsakna dîl ang che. Tûnah tak i ìnhmang lo a nìh pawhin,
A tâna i ìnhmán thèihna tûr remchâng kàwhhmùh tûr chein Pathian
hnênah dîlin \awng\ai ang che.

SAWIHO TÛR:
uMatthaia 28:19, 20 chanchin \hà thúpêk ropuiah hian, chêtna

thú palî: kal, zìrtîra siam, baptis leh zìrtîr tìh a chuâng.  Hêng
kal, baptis leh zìrtîr tìhte hi ‘zìrtîra siamna’ tûr vék an ni.
Chîk taka ngàihtuahin, zìrtîr nìh awmzia leh zìrtîra siam
tìh awmzia hi sawiho teh u.

vA hnuaia thû hi chîk taka ngàihtuahin, hê zàwhna hi sawiho
ula:  Engtín nge mìmal leh kòhhran pawh hi khawvêl bo
tàwh tâna Pathian hmanruâah kan \àn thèih ang? “Lei
mìhríngte zînga a âiawh tûrin suala tlù vê lo vântìrhkòhte
Krista’n a thlang lo va, mìhríngte chhandam tûra zawng
tûrin mìhríngte vêk, mìhríng nungchang pú mîte a thlang
zâwk a. Krista ngêi pawh, mìhríngte zînga rawng A bâwl
thèih nân, mìhríngah A lo chang a ni. Khawvêl chhandam
tûrin Pathian leh mìhríng an pawimawh vê vê a, mìhríngte
hi Pathianin A mamawh vê tlát a ni. Pathianin mìhríng a
mamawhna chhan pakhat chu, Pathian leh mìhríng ìnbiak
pàwhna kawng atân a ni a, chû chu Kristâ chhiàhhlàwhte
nìhna a ni.”—Ellen G. White, Chatuan Nghahfâk, p. 276.

wMahnî nùn chîk takin ìnén fiàh la. Khawvêl tân engang
éntáwn tûr \hâ nge i nìh? Engtín nge i thusawi, chêtzia,
ìncheina, hawiher leh rílrù pùthmang khân i kianga mîteah
ngháwng a nèih? Phûr taka i chêt kher lòh lai pawh khân
engang taka thúhrétu rínawm nge i nìh? Eng lai angahte
chuan nge hmâ i sâwn nasat thèih deuh ang?

*     *     *

ZÌRLAI 2 April 7–13, 2012
MEMBER TÌNTE RAWNGBÂWLNA

CHÂNGVAWN:  “Nangnî zawng hnam thlàn, LALPÂ puithiam,
hnam thianghlím, Pathian tâ bîk, Amâ êng mak taka lût
tûra thím atâ ko chhuaktu che u thíl tìh ropui puang tûr
in ni,” (1 Petera 2:9, CL, re-edited).

SABBATH CHÀWHNÛ

Chhiar Tûr: Efesi 4:12; 2 Korin 5:15–20; Johana 4:35–41; 1
Thesalonika 1:5–8; Tìrhkohte 14:27.

Thú Láipui:  Rawngbâwlna leh thúhrétû nìhna hi pastor-te tìh
tûr bîk angah kan ngâi fo mai \hîn a, hetiang ngàihdân nèih hi
a dìk lo.

PETERA sawi dânin, Pathian mîte chu ‘LALPÂ puithiamte’ ni tûra
thlàn leh kòhte an ni. Puithiamte chu an rawngbâwlna hnâ tûr

pêk an nìh avângin, keini pawh ‘puithiamte’ ni tûra kòh kan nìh
chuan rawngbâwlna tûr màwhphùrhna kan nei tìhna a nìh chu.
Rawngbâwl tûr hrìm hríma kòh erawh kan ni lo tìh kan manthiam
chu tìh mâkmàwh a ni thúng. A hmasa ber leh pawimawh berah
chuan, Pathianin Amah nêna ìnlaichînna nei tûrin min kova; chû
ìnlaichînna a\ang chuan kan tâna Pathian thíl mìn tìhsak ropui tak
takte leh min tìhsak mêkte chu midangte hnênah puângin, kan hriattîr
vê leh tûr a ni. Chû tak chu mìmala thúhrétû nìhna laimû chu a ni.

Chutiang a nìh tâk avâng chuan, kan zâ hian mimala hlén tûr
màwhphùrhna chu kan nei ta a, ‘thím atâ chhuak a, A êng màktaka
min kotu’ fàknate chu kan puâng tûr a ni.

Tûnkâr chhûng hian, ‘member tìnte rawngbâwlna’ tìh
chungchâng chu chîk taka ngàihtuahin, kòhhranin a hùhova
rawngbâwlna a nèiha mimal tìnte \angkâina tûr chu kan hre thei
dâwn a ni. Member tìnte hian rawngbâwlna leh pâwnlam chêtna
thílah hian chànvo leh màwhphùrhna kan nei \héuh tih kan hre thei
dâwn nia.

SUNDAY April 8
MEMBER TÌNTE RAWNGBÂWLNA

Pathian tâna eng vak tìthei an nìh lòh thû máwlh Kristianten an
sawi han hriat fo mai hi chu a lungchhiat thlâk hlê \hîn a ni. Hetiang
zâwng hian ngàihtuah \hîn se tìh hi Setana dùhdân chu a ni rêng a,
Bible erawh chuan Kristian zawng zawngte hian rawngbâwlna tûra
Pathian thílpêk eng emaw chu an dawng \héuh tìh a sawi thúng.
Chû tak chu enge ni tìh hmùh chhuah a, A ropuina atâna hmán hi a
pawimawh rêng a ni.

Efesis 4:12 leh 2 Korin 5:15–20 hi chîk takin zír la. Ríngtu
tìnte rawngbâwlna chungchâng enge hêng chângte hian an
sawi?_________________________________________________
____________________________________________________________

Paula chuan mìthianghlímte chu rawngbâwlna atân thuâm an
nìh tìh chiang takin a sawi a. Isuâ ìnhlánna zâra Pathian nêna
ìnremna nei tawhte rêng rêng chu, ìnrem rawngbâwlna hnâ thàwk
a, Kristâ tâna palai hnâ thàwk tûr an ni \héuh a. Ram palaite chu an
sorkar emaw, sorkar hotù lûte emaw âiawha palai hnâ thàwktûte
an ni. Hê thû hian Krista leh Amah nêna mìmal taka ìnremna nei
tawhten, A hmangaihna leh khawngaihna thúchah khawvêl hnêna
puâng tûr an ni tìh a kâwk a ni.

Rawngbâwlna tìh thúmal chungchângah hian ngàihdân ìnhmù
lo deuhte a awm a. Tûnlai mi tamtak ngàihdân chuan ‘rawngbâwlna’
tìh chu pastor thàwh tûr anga ngai a, chutianga thàwkte chu
rawngbâwl ti angin an ngai \hîn. Mi \henkhat chu kòhhran enkawlna
hnâ ang chî-ah an ìnhmángin, chûngah chuan eng hnâ emaw bîk
takte thàwkin, thiamna bîk eng emawte chu an lo nei pawh a ni
ang, mahse Bible sawi dân chuan pastor hnâ chu mimal
rawngbâwlna nei tûra member-te thuâm a ni ber zâwk.

Thúthlúng Thárin chiâng taka a sawi chu, ríngtù hmasâte khân
member tìnte rawngbâwl thû hi an manthiam tìh a ni. Khawi hmúnah



18 Puitling Zirlai:  RAWNGBÂWLNA LEH THÚHRÉTÛ NÌHNA

pawh kal se, remchânna an hmùh ang zêlin LALPA Isuâ chanchin
chu an puâng zêl mai \hîn a ni (Tìrhkohte 8:1–4).

Rawngbâwlna tûr bîk pawh kan nei \héuh tìh Isua ngêi pawh
khân kawng dangin A târlang a. Rawngbâwlsaka awm tûr ni lo
vin, mîte tâna rawngbâwlsaktu ni tûrin A lo kal zâwk a ni tìh chiang
takin a sawi a (Matthaia 20:28; Luka 22:27). A hnúngzúitûte
pawh chhiàhhlàwhah an \ang vê tûr a ni tìh chiang takin A sawi
bawk (Matthaia 23:11; 20:26, 27). Chutiang chu rawngbâwlna,
rawngbâwlna dìk a nìh lòh chuan, enge ni ta ang?

Isua khân chhiàhhlàwha \ang satliah mai tûrin thû min pê a ni
lo; chutianga chhiàhhlàwh-rawngbâwltu nìhna chu Amah nêna kan
ìnzawmnain a ràhchhuah a ni tìh manthiam tûrin min dùh a. Hêng
chângte hian Chhiàhhlàwh hrèhawm tuâr Isua Krista nêna ìnpâwlna
nùn chungchâng chu an târlang a ni. ‘Kristaa awm’ tìh awmzia
pawh chu A rawngbâwlna chhúnzawm zêl tìhna a ni tìh an nemnghèt
zúi bawk.

Engang taka mi dangte rawngbâwlsak nuam ti mî nge i nìh?
Chutiang chu i rilù sûkthlêk mil zâwng rêng a ni em, ngê mi
dangte a\anga dàwn nèih ngáwt hi thúpuiah i nei zâwk? Engtín
nge mîte rawngbâwlsakna nùn i lo nèih tam zâwk thèih ang?

THÀWH|ANNÎ April 9
THÀWKTÛTE MAMÀWH A NÌHNA

|henkhatten lei an lèh a, rím taka an thàwh tàwhna hmúnah,
ràhseng tûra tìrhte pawh kan ni fo \hîn a. Hmún \henkhat mi pakhat
chauhin hnâ a bul a\anga a tâwp thléng an thàwhna ang chîte pawh
a lo awm a ni maithei e, mahse chutiang chu a ni zén zén lo viâu.
Tûnlai khawvêl buai leh hmanhlèl tak maiah hian, mi an lo kalin an
chhuak leh a, anmahnîa hû kan nèih phâk lòhnaah an awm leh dáih
mai \hîn a, chuvângin mi dangten bul an lo \án tàwhna hmúna
rawngbâwlna hnâ chhúnzawm tûr hian kan ìnpeih sâ fo \hîn tûr a
ni.

Johana 4:35–41 chhiar la. Kristian \hàn chhòhnaah hian a
ràhseng ang laiah hian kan lo lâwm viau pawh a ni thei e,
ràhchhuàhna tûra lo thàwk vê dangte nêna lâwmna nèih tlân
chungchâng enge hêng chângte hian an sawi?_____________
____________________________________________________________

Ràhséng chungchâng kan sawi hian, kan thlâi chînte séng hún
ang hi tehkhín nân kan hmang tlâng pui \hîn a. Thlâi hrang hrang hi
a ràhséng hún a hrang nuâl hlawm. Thlarau lam ràhséng hún pawh
chutiang deuh tho chu niin, hún erawh bíthliàh lâwk hlèih thèih a ni
méuh lo thúng. Chutiang chu Isuan Johana 4:35-ah A sawi chiâng
hlê mai. Khatìh lai khân an thlâi chîn séngna tûrin thlà lî emaw vêl a
la awm a, mahse Isua an pàwmna tûr chungchângah erawh chuan,
mual \henkhat laite chu séng tûrin an hmín tawh mai bawk sî a ni.

Jakoba tuichhúnchhuàhah khân, Isua’n Samari hmeichhè
thìnlungah chanchin \hà chî chu a tùh a. Ani pawh khân Sukar
khaw mîte thìnlungah chî chu a tùh vêleh ta thúng a, tichuan Samari
mîte chuan Isua chu an rawn pán ta rùih rúih mai a, séng tûrin an
hmín chu a ni ta mai. Zìrtîrte hnêna A sawi ang bawk khân, keini
hnênah pawh khawvêl bùhseng tûra lo hmín zêl hi séng tûra ìnpèih
tûrin LALPAN min fùih a ni.

2 Petera 3:9 hi ngàihtuah teh. Engati nge Pathianin ràh séng
tûra thàwktûte tìrhchhuah A dùh ni ang?_________________
____________________________________________________________

Pathian hmangaihna ropui tak leh mìhríngte min lainàt êm
avângin, thàwktûte chu ràh séng tûra tìrhchhuah A dùh a ni
(Matthaia 9:36–38). Kan tûnlai khawvêl hmún hrang hrangte kan
thlîr chuan,  ràhseng tûr a tam hlê sî a, thàwktûte an tlêm sî a ni.
Ràh séngtû tûrte tìrhchhuah an nìh thèih nâna \awng\ai tûrin zìrtîrte
kha hrìlh an ni a. Kan tûnlai húnah pawh hian thàwktûte dîla
\awng\ai a, kan tìhtûr kan tìh theih nâna Thlarau Thianghlímin kawng
mìn hàwnsak thèihna tûrin kan dîl tûr a ni.

Ní tam vak lo kal ta chhûng kha ngaihtuah lêt leh la. I rínna
kawnga thúhrétû nìhna tûr te, ràh séng thèihna tûr remchâng
eng zât nge i nèih? Eng zât chu nge a taka i chàntîr a?
Remchânna eng zât chu nge eng màh lova i liamtîr tâk mai
le?_______________________________________________
_______________________________________________________

THÀWHLÈHNÎ April 10
MAHNÎIN  LEH A HÙHOVIN

Tualchhûng kòhhran hi mi ìnzáwmna pawh nei lo, kâr khàta
dârkâr eng emawti chhûng biak in pakhata lâwi khâwm \hîn sàtliàh
mai a ni lo. Bible sawi dânin, kòhhran chu mi chì hrang hrangte,
mìhríng taksa pêng hrang ìnzawm khâwm anga ìnzawmna hnâi tak
nei tlâng an ni. Mahse Bible-in a sawi ang nì lo chung pawha ìnhmù
khâwm vê fo sî chu a nìh thèih vê tho mai. Chutiang dìnhmùn
dùhawm lo takah chuan kòhhran tam tak chu a lo awm pawh a ni
thei e, mahse rawngbâwlna leh thúhrétu nìhna kawngah chuan kan
\ànrual \háp a ngai a ni.

Efesis 4:16 hi ngàihtuah la. Taksa pêng: kiû te, bânrêk leh
khûp rùh chùktuah angte hi lo awm ta lo se, taksa \hànna
leh thàwh sâwtna engangin nge a ngháwng ang? Paula’n
kòhhran chu taksa púmkhat anga ríngtûte rawngbâwl tûra
thàwhhona anga a sawi hi eng a tìhna nge ni?______________
_____________________________________________________

Tìrhkòh Paula sawi dânin, kòhhran member tìnten an hnà
chànvo \hà taka an hlén \héuh hian \ha takin a \hang tìh a ni. Hei
hian kòhhran \háng mêkte chungchâng enge a sawi? Kan rílrûah
member mahnî màwhphùrhna chànvo ti\hà vák lote an lo lang nghâl
maithei e. Dìk pawh a dìk ang, mahse hei hi ngàihtuah teh:  Kòhhran
zâwk pawh hian a member-te tân hian chêtna tûr remchâng a
siamsàk lo fo hi a ni tho lo maw? Kòhhran member-te hian ríngtu

zawng zawngte hi rawngbâwltu ni vék tûr kan ni tìh hi an hriat
lòh chuan, rawngbâwl leh kòhhran nùnna tûr atân thèihpatâwp chu
an chhuàh lo maithei a ni.

1 Thesalonika 1:5–8 chhiar la. Engtín nge Thesalonika
kòhhran khân Paula hnên a\anga an dàwn chanchin \hâ chu
an tìh vê tâk?_______________________________________
____________________________________________________________

Thesalonika khaw kòhhran kha kòhhran entawn tlâk tak niin,
an chanchin \ha dàwn chu ngàwih bopui mai lovin, midang an hrìlh
chhâwng zêl a. Pathian chuan A kòhhran hi chutiang chu ni zúi zêl
se A dùh a ni.

Ruâhmàn fel sâ thlíp thlép anga kòhhran rawngbâwlnaah
member tìnte an chêt zâra malsawmna an dàwn hi a nàmên lo hlê
\hîn a. Helaiah hian chutiang atâna ìnfùihna leh ríntlâk nìh
pawimawhzia kan uâr dâwn a ni. A hùhova kan thàwhnaah hetiang
hi kan ngai pawimawh tûr a ni. A hùhova phûr taka thàwh tlânna
ang chî hi kan tlâkchham avângin mi tam takin phûrna an hlòh \hîn.
Mì mal mal chuan thèihna bîk leh talen-te pawh lo nei \hà viau
bawk mah ilang, hlén tùm thúhmùn atâna ché tlâng diâl diâl kan nìh
chuan, chû chu dùhthúsâm a ni zâwk. Chutiangin, phûr taka chêt
tlânnaah hian rínngam nìhte a lo áwl zâwkin, ìnsawisêl nân nì lo,
kan chêt chhuahna ìnénlêt leh bâkah hmalâk zêlna tûr atân a sâwt
a ni.

Midangte hnêna chanchin \hâ thlénna tûr atân engtiang
kawngtein nge kòhhran member dangte nên ìn thàwhho \hàt
thèih zâwk ang? Engati nge dùhtâwk ngàh thuai te, ngûrchuâi
te leh mahnî lam ngáwt lo ìnngàihtuahte hi a àwl viâu \hín?
__________________________________________________
_______________________________________________________
_____________________________________________________

NILÂINÎ April 11
PATHIAN THÀWHPUI ZÊLIN

Nìmín lamah khân kòhhran mîte rawngbâwlna atâna thàwh
tlân diâl diâl pawimawhzia kan sawi tawh a. Chutah chuan Pathian
thíl ruâhmàn hlén chhuak tûra thàwk kan ni tìh kan manthiam pawh
a pawimawh hlê bawk. Chuvang chuan, kòhhran hian rawngbâwl
leh thúhrétu nìh lam thû a ngàihtuah chângin, kòhhran member-te
chuan anmahnî chàwkphûr a, kawng kàwhhmuh leh tichàktu leh
tìpúng zêltu chu Pathian nêna thàwh tlânna a ni tìh an hrereng tûr a
ni.

Tìrhkohte 2:47; 1 Korin 3:5–9 chhiar la. Chanchin \hà puâng
tûra kòhhran hmalâknaa Pathian chêtnain eng ngháwng \hâ
nge a nèih? ________________________________________
____________________________________________________________

2 Petera 3:9; Titus 2:11 chhiar la. Pathian thàwhpui tûra
ríngtûte chàwkphûr leh tichàktu chu enge ni?______________
____________________________________________________________

Bible hian Pathian hmangaihnaa A thílsiam ropui ber chu
mìhríng siamna kha a ni tìh hi a sawi châmchî a. Chuvâng tak chuan,
mìhríngte chhandam nâna Amah ngêiin hmâ A rawn la zúi zêl hi a
mak lêm lo. Kros thû chauh pawh khân, Pathianin min hmangaihzia
leh A chatuan lalrama chêng tûra min dùhsakzia Thútàk chu a târlang
fiàh tâwk hlê a ni. A khawngaihna avângin, LALPAN lo ché chhuakin,
mal min sâwm a, hê khawngaihna màk tak mai hi Kros hmanga
puânchhuah a ni a, chû chuan a thlâwna kan dàwn chu midangte
hnêna puân châkna min nèihtîr \hîn a ni (Matthaia 10:8).

Eng emaw chângte chuan zìrtîrte khân mahnî maia thàwh an
túm a (Matthaia 17:14–21), a tlângpui thûah chuan Pathian leh
mìhríng kha an thàwk tlâng zâwk \hîn a ni.

Isua’n zìrtîr hmasâte kha kovin, mìhríng mantûa siam A tiâm
a. Zìrtîrna pêin, A thuâm zúi bawk a, chutianga an rawngbâwlna

zârah chuan mi tam takin ríngtu an nìhphàh a. Chuti chungin, Isua
vâna a lâwn leh tâk hnû kha chuan, chunglam thíltìhtheihna an
mamawh zúi tlát mai. Chû chu eng dang nì lovin, Thlarau
Thianghlím, rawngbâwl leh thúhrétu nìhna kawnga anmahnî thuâm
leh tichaktû tûr chu a ni.

Tûnlai húnah pawh hian, rawngbâwlnaa ìnhmangte chu
midangte chhandam nâna Pathian thàwhpuitûte an la ni ta zêl a.
Mîte hnêna Pathian hmangaihna sawi dân thiam thèihna tûr leh,
Chhandamtu mamawhtûte thìnlúng pàwh dân min zìrtîr tûra Thlarau
Thianghlím dîlin kan \awng\ai \hîn tûr a ni. LALPA tel lo chuan
engmah kan ti thei lo tìh ìnhré reng chungin, rínna, ìnngàihtlâwmna
leh mahnî ìnthìhsana midangte rawngbâwlsak dùhna rílrû pùt tlátna
zârah, Pathian kùt \angkai takah kan \ang thei tìh ìnhre reng bawk
ila. |angkai taka LALPAN min hmán thèih nân mahnî hi kan dàh bo
ngêi tûr a ni ang.

NINGÂNÎ April 12
KÒHHRAN HNÊNA HRIATTÎRIN

Tûnkâr chhûng hian, Pathian tâna ríngtû thàwh dân tûr
pawimawh tak tak kan én tlâng a. Tûnah chuan ‘report pêk’
chungchâng kan sawi thei tawh ang chu (chìpchiâr deuh zâwkin
zìrlai 12-naah kan la zír leh ang). Rawngbâwlna leh thúhrétu nìhna
kawng chêtna ang chî, kòhhran hnêna report pêk zêl zârah phûrna
leh malsawmna a thlén \hîn a. Report petûte pawhin kòhhran
member-te hnên a\angin fùihnate pawh dawngin, an report pêk lo
ngaithlàtûte pawhin, A mîte hmanga Pathian hnathàwh ropui tak
chu hriatthiamna neiin, malsawmna an lo dawng thei bawk a ni.

Tìrhkohte 14:27 leh 15:4 chhiar la. Kòhhran hnêna report
pêk a nìh chhán eng nia i rín?___________________________
____________________________________________________________

Eng emaw chén hnam hrang hrang zînga rawngbâwlna kàlpui
a nìh tâk hnû khân, report chu kòhhranah pêk ni âwmin a chunga

chângte hian an târlang a. Hetianga report-na hún han siamna
hian, kòhhranin chanchin \hà thèh dàrh rawngbâwlna a tuipuizia,
a \âwiâwm \hàtzia a entîr a ni.

Tìrhkohte bù púm pui hi kòhhran hmasa húna rawngbâwlna
chungchâng deuh hlîr a ni mai a, keini tûnlai kòhhran mîte tâna
zìrlai zìr tûr hlîrin a khat a ni ber mai. Hei hian report pêk
pawimawhzia a târlang a, khatiang zawng zawng kha nuai bo lo
ni ta mai se, Tìrhkohte bû hi engang nge ni ang tìh chu kan
suângtuàh thiâm mai âwm e.

Marka 6:30 chhiar la. Rawngbâwla zìrtîrte an chhuâk an lo
hâwn leh hnûa Isua hnêna report an pêk chhán kha enge ni
tûra i ngàih?_______________________________________
____________________________________________________________

Thúhretûa \àn leh rawngbâwlna tìh hi thíl kal dûn a ni kan
tìh hi a dìk reng laiin, kòhhran hian a hùhova chêt leh hmalâkna
tûr ruâhmàn a nei tûr a ni tìh pawh hi a dìk reng tho. Kòhhran
hmalâkna tìpuitling tûra chêtna hian thíl tûm hlén tûrin min
kaihruaiin, thíl tìhna kawnga hmasâwn zêlna pawh a siam \hîn.
Remchânna kan hmùhte engang taka \hâin nge kan hmán tìh
ìnénlêtna tûr leh report pêkna tûr remchâng min siamsak bawk
a. Report pê tìh hian kan thíl tìh leh thíl thlengte ziahchhuah
ngáwt a ni lo va, chutiang rawngbâwlna leh thúhrétû nìhnaa
chechhuakte chuan LALPA thàwhpuitûte an ni tìh an ìnhmù thei
\hîn a ni.

Mi \henkhat chuan report pêkte hi mìhríng hlàwhtlìnna uân
leh chàpopuina angah ngâiin, pêk an tîm deuh \hîn a, mahse
rínawm leh dìk taka report-na a\ang hian Pathian chu
châwimâwia awmin, A kòhhran chu rínnaa tìhchàkin a awm
\hîn a ni. Kristian kòhhran hmasâte khân, tìrhkòh Paula rámthím
rawngbâwlna report an ngàihthlâk khân, Pathian fàkin, an
châwimâwi ta a nìh kha (Tìrhkohte 21:19, 20).

In rawngbâwlna bèihpui thlâk hnúhnung ber kha report pe
tûr ni ta lang, enge i sawi ang? I chhânna chuan nangmah leh
i hnàthàwh kawnga \ànlâk a ngàihzia enge a târlan?________
___________________________________________________
_____________________________________________________

ZÌRTÂWPNÎ April 13
ZÌR BÈLHNA:  Kâr kal taa rawngbâwlnaa mahnî ìnhman i dùhna
tûr ang chî emaw, tìrh i nìha lâwm taka i thàwh chhuahna tûr thlang
tûra tìh i nìh kha. Tûnkârah hi chuan rawngbâwlnaah a englai ang
chîah nge i ìnhmán vê ang tìh chona hmachhàwn tûrin rilrû siam la.
Chutianga kan ngàihtuah zúi tûr angte chu hêng hi a ni ang:

uMahnî i ìnhmánna tûr ang chî rawngbâwlnaa tìhtûr \ûl chi hrang
hrangte ziak chhuak la. I thiamna leh thèihna nêna ìnhmanna tûr,
Pathianin ko che nia i ìnhriatna ang chî pahnìh/pathumah sâwr
zîm leh ang che.

vKâr tìna rawngbâwlnaa i ìnhmán thèih hún chhûng tûr dârkâr
engzât nge tìh ngàihtuah leh thúng la. Thlà 12 chhûng emawa
ruâhmànna siam leh, ataka hlén chhuah leh rawngbâwlna ìnénlêtna
tûr atân engtia rei nge hún i dùh ang ngàihtuah lâwk leh bawk
ang che.

wNangmâ dùhthlanna ang ngêia i chêtna tûr rawngbâwlna ang chî
i ngàihtuah chu in pastor/upa leh personal ministries leader hnênah
thlén ang che. I ruâhmàn leh duânlâwk dân sawi chhuahna tûr
ìnkhâwmna kò tûrin ngénna siam la. Kòhhran rawngbâwlna
ruâhmàn chungchâng leh, chuta i ìnhmàn vê theih dân tûr pawh
chu zâwtin, remchânna siamsak tûr chein i ngên dâwn nia.

xRawngbâwlnaa i ìnhmàn vê thèihna tûr ang chî siamsak tûr chein,
ìnngaitlâwm takin in pastor/upa leh personal ministries leader
hnênah thlén ang che. Thúhrétu leh rawngbâwlna atâna i hmalâkna
kawng tìn rêngah hlawhtlìng ngêi tûrin an dùhsak che a, chuvâng
chuan an thúrâwn pawh i sâwtpui hlê dâwn a ni.

SAWIHO TÛR:
uEngtín nge heta thú lâkchhuah hian ringtû zawng zawngte

puithiam nìhna Bible thútàk chu a thlâwp? Engtín nge
member tìnte thàwkho tûra kan ìnchhawmdâwl tlân thû a
sawi?

“Kòhhran member a hmei a pâte chu thàwk tlâng tûra
an ìntêl khâwm a, rawngbâwltute leh kòhhran hruaitûte nêna
bèi tûra an \anruâl hmâ lòh chuan, hê leia Pathian hnâ hi
thàwh zàwh a ni thei ngâi lo vang.”—Ellen G. White, Gospel
Workers, p. 352.

vIn pâwl \hènah,  member tìnten rawngbâwlna leh thúhrétu
nìhna pawimawhzia an manthiam theih nâna kòhhranin hmâ
an lâk thèihna tûr chu sawiho teh u. Member tam zâwkte an
ìnhmàn theih dân tûr kawng \hà ber chu engang nge ni ang?

*     *     *

ZÌRLAI 3-NA April 14–20, 2012
RAWNGBÂWL LEH THÚHRETU NÌH

NÂNA THLARAU THÍLPÊKTE

CHÂNGVAWN:  “Amah ngei chuan \henkhat chu apostol nìhna
te, \henkhat zâwlnei nìhna te, \henkhat  Chanchin |hà
hriltu nìhna te, \henkhat berâmpû nìhna leh zìrtîrtu nìhna
thílpêkte A pê a; chû chu rawngbâwlna hnâ thàwk tûra
mìthianghlímte thuâm famkìm nân leh, Kristâ taksa
tìh\hànlén nân a ni,” (Efesi 4:11, 12, NKJV).

SABBATH CHÀWHNÛ

Chhiar Tûr: 1 Petera 4:10; Johana 16:8, 13; 1 Korin 12:28–
31; Tìrhkohte 2:40–47; 13:4, 5.

Thú Láipui:  Thlarau thílpêkte hi Pathian ropuina atân leh
thlarau chhandamna atâna hmán tûrin member tìnte hnêna a
bîka pêk a ni.

KÒHHRAN hian hrìlhlâwk theihna thlarau thílpêk hi a tâwk fangin
kan sawi uâr a, mahse rawngbâwl nâna thílpêk dangte

pawimawhna hi kan sawi uâr tâwk lo fo \hîn a ni. Kan sawi uâr
thàr zêl pawh a pawimawh viau ang. Bible thúrín chiâng tak a ni a,
chuvâng chuan, chûng thílpêkte chu member-ten ngàihngam taka
an dàwn leh, \angkai taka an hmán ngámna tûrin kòhhran hian \àn
kan lâk thàr zêl pawh a ngai a ni.

Chûng thílpêkte an dàwn ang ang pawh, kòhhran tam takin an
hmang \angkai lo \hîn hi a vânduai thlâk a. Chutiang a nìh chhán
hrang hrang a awm ang. |henkhatah chuan anmahnî member-te
ngêi dìk lòh vâng pawh a ni ang. Eng emaw châng chuan, member-
ten eng thlarau thílpêkte nge an dàwn tìh hi ìnhmùhchhuahpui theih
a ni a, Thlarau Thianghlím kàihhruaina anga chhûnglam leh pâwn
lam rawngbâwl nân pawh hmán \angkai theih a ni fo. Thílpêk
dawnga hmán sî lòh chu, pêk a nìh chhán ang lo taka khàwh ràl
mai maina a ni zâwk.

SUNDAY April 15
RÍNGTU THÈIHNA NEI |HÂTE

In kòhhran member-te chu Bible-in a sawi thlarau thílpêkte hi
dawngin an ìnhria em tìh zâwt ta la chuan, ìnngàihtuah nasa fê fê
chu an tam viau maithei e. |henkhat chuan chutiang thílpêkte chu
\hà takin an hmang réng tawh sî a ni. Chutiang thílpêk chu an dawng
a ni tìh an ìnhre lo mai mai a ni thei. Mi tam tak chuan rawngbâwlna
atân eng thílpêk nge maw an dàwn lê tìh hmùh chhuah pawh an
éngto lêm lo va, chutiang chu kòhhranten an hriatsàk a. Eng emaw
châng chuan thlarau thílpêk hmùchhuak tûra zìrhona a\angte pawhin
ìnhriatsak a ni fo bawk a. Eng thlarau thílpêk chu nge ka dàwn tìh
ìnhré lo leh hmùchhuak kher lo pawhin, Thlarau Thianghlím
hruainain an lo thàwk màwlh máwlh bawk a. |henkhat erawh chuan
thílpêk an dawng em, chû chu enge ni ang tìh vêlah an buai avângin
kòhhran hnâ a engah màh ìnhmáng lovin an awm ta mai mai a.
Chûng mîte chu engang thèihna leh thílpêk nge an dàwn/nèih tìh

ìnhmùhchhuahpui a, ìnhmáng \angkai tûra ìnfùih phûr a pawimawh
viau mai.

1 Petera 4:10 chhiar la. LALPÂ tâna ìnpête chuan eng thílpêk
emaw tak chu an dáwng \héuh tìh chungchâng enge hê châng
hian a sawi?_______________________________________

Ríngtû tìnte hian thàwhna tûr kan nei \héuh tìh kan hmù ta a,
chuvâng chuan Pathianin thàwk thei tûrin a thuâm ang tìh hi màk
kan ti vák tûr a ni lo vang. Chuvângin, Chanchin |hà thúpêk ropui
hi ka ìnhmànna tûra Pathian min tìrhna a ni tìh kan páwm a nìh
chuan, kan ìnhmán thèih nân Pathianin A Thlarauvin min thuâm mai
dâwn a ni. Thlarau-chhandamna kòhhranin a thàwh chungchângah,
engtìk hún leh hmúnah nge màmàwhna a awm tìh chu Pathianin A
hrechiang ber \hîn.

1 Korin 12:11 chhiar la. Thlarau thílpêkte hmanga ríngtûte thuâm
bèlh hi Thlarau Thianghlím hnàthàwh, hnà \hà tìnrêng thàwk tûra
mithianghlímte thuâmna a ni (Efesi 2:10). Thlarau Thianghlím chuan
ringtûte zînga thlarau thílpêkte A sem chauh ni lovin, Tìrhkohte
1:8 sawi dânin, kan thílpêk dàwnte hmang thei tûrin min tìchak
\hîn a ni.

Thlarau thílpêkte Bible hmún hrang hranga sawi hi ìnang diâk
diâk a ni lêm lo. Hei hian hmún khata a târlan chauh chu a famkim
vék lo tìh a lantîr a; târlan sâ bâk thílpêk dang pawh a awm thei tìh
a lang.

Thílpêk(te) tìh thúmal hi ngaihtuah la, enge a kàwh? LALPÂ

hnâ thàwh nâna a thlâwna i dàwn hmán \angkai chungchânga
i màwhphùrhna enge a hriattîr che?

THÀWH|ANNÎ April 16
THLARAU LEH A THÍLPÊKTE

Eng emaw chénah chuan mìmalin thlarau thílpêkte a dàwn hi
tuâlchhûng kòhhranah hian a lang \hîn. Thlarau thílpêkte



29Kum 2012   Kuartar 2-na

hmùhchhuàh thèihna chu, LALPAN a taksa pêng khawi lai ni tûrin
nge min dùh tìhah a lang a tìh theih bawk ang. I vèi zâwng leh tùina
i nèih lêm lòhna ang chîa ché tûra tìh i ni tawh ngai em? Kòhhrana
nìhna dìnhmùn chèlhtu \henkhat chuan, an hnâ tûr ni lo anga ngaiin,
kùm làklàwh laiin bânnate an thèhlût ta mai ang chîte pawh in hre
tawh maithei e. Hetiangah hian, tûte emaw chu eng hnâ emaw thàwk
tûra tìh niin, annî pawhin eng emaw chén chu hmâ an han la vê a,
mahse chutiang atâna kòh emaw thílpêk dawng emaw ni lo angin
an ìnhré deuh châwk \hîn. Chutiang chu a awm záuh záuh nâin, thíl
kàlhmang tûr rêng chu a ni lo.

Tìrhkohte 13:1–3 chhiar la. Heta thílthléng chu enge ni a,
rawngbâwlna atâna kòh nìh pawimawhna chungchâng enge
mìn hrìlh? _________________________________________
____________________________________________________________

Pathian rawngbâwl tûra mìn kòtu chu Thlarau Thianghlím a
nìhna hi a pawimawh a. Barnaba leh Saula-te kha Thlarau kòh
niin, chû Thlarau vêk chuan A thuâm zúi bawk a. Châng 2 thû hi a
bengvâr thlâk viau mai. Barnaba leh Saula-te khân LALPÂ kòh an
nìh hmâ pawh khân rawngbâwlna bîk eng emaw chu an thàwk tìh
a târlang a. Simeona leh Manaena-te kha hetah hian kòh an nìh vê
lòh avângin rawngbâwlna bîk eng emaw tak a ni tìh kan hrethei a
ni.

Isua’n khawvêl chhuahsana vân a lâwn dâwn khân, |anpuitu
atân Thlarau Thianghlím rawn tìrh A tiâm a. Thlarau hnàthàwh pêng
khat chu chanchin \hà thèhdàrh tûra thuâm bèlh a ni. Chutiang a
nìh avâng chuan, pâwnlam rawngbâwlna hnâ thàwk thei tûrin
thílpêkte chu A pê a, an pawimawh viâu rêng a, \angkai taka kan
hmán pawh a ngai bawk.

Thlarau lo chêtna chungchâng enge hêng chângte hian an
târlan? Johana 16:8, 13; Tìrhkohte 13:4; Rome 8:11; Tìrhkohte
1:8._________________________________________________

Thlarauvin thílpêkte A pêk chhán kan manthiam chuan, Kristâ
hmínga rawng kan bâwlsak tûrte chhandam nâna a pawimawhzia
chu kan hmùthiâm thei ang. Thlarau Thianghlím kòhna leh thílpêk
zârah, ríngtu tìnte chu kawng hrang hrangin, chanchin \hà puân
dàrhna hnâah an ìnhmang tlâng \héuh a ni.

Eng emaw châng chuan eng thílpêk emawte chu bîk nìhna nei
leh pawimawh zual deuh angin kan ngai \hîn a, a nìhna takah chuan,
thílpêk zawng zawngte hi kòhhran rawngbâwlna tân an pawimawh
\héuh zâwk a ni. A châng chuan tìrhkòh te, thúhríltû te, leh zìrtîrtû
hi kan han dàh chungnung deuh a, châwm puitlìnna leh zìrtîra siamna
tûr thílpêkte pawh hi chutianga pawimawh chu an ni tho sî a ni.

THÀWHLÈHNÎ April 17
KAN THÍLPÊK DÀWNTE HMÙCHHUAKIN

Kan thílpêk dàwn hmuhchhuah hi a hár lêm lo. In kòhhrana
hruaitu làwk deuh leh pastor-ten rawngbâwlna atâna thílpêk an
dàwnte chu enge tìh in hré thuai thei ang. In tìhtûr záwng chu an thíl
tìh mêk kha thlîr vang vang ula, an rawngbâwlna mîten an
dàwnsàwn dân chu hriat túm leh ula. Mahnî thílpêk dàwn hriat
chhuàh erawh chu tlêmin a dang leh deuh thúng.

Midangte thílpêk dàwn ìnhmuhchhuahsak chu thíl áwlâi tak angin
sawite pawh a ni fo:  Thíl ziàh chhuàhna tûr siamin, a enmìlna tûr
siam la, tichuan i thílpêk dàwn chu i hmùchhuak thei mai ang. Hetiang
hian kòhhran member tamtak chuan an thlarau thílpêk dawnte
hmùhchhuàh túmin an lo bei tawh \hîn a, mahse an tuâlchhûng
kòhhranin chutianga an thílpêk dàwnte \ha taka an hmán thèihna
tûr dìnhmùna an dàh leh sî lòh avângin an beidawng \hîn a ni.

Mûmal taka thlarau thílpêk dàpchhuahna seminar ang chî nèih
hi a hmùh chhuah dân áwlsam ber chu a ni mai a. Chutih laiin,
chutianga seminar nèih chu zàwn bùl\ánna chauh a la ni tìha
ngàihthiam hi a fínthlâk a ni.

1 Korin 12:28–31 chhiar la. Hêng chângah han thlarau
thílpêkte chungchâng enge Paula’n min hrìlh?____________

Hêng chângte hian thílpêk pahnìh khàt, tlêma chungnung deuh
anga ngàih chu nèih châk bîk tûr angin min kàwhhmùh lo. Paula
hian, a hún leh hmún azìra màmàwh a nìh ang zêlin thlarau thílpêkte
chu pêk a ni \hîn tìh a sawi a. Chuvângin thílpêk \hà ber berte chu
tualchhûng kòhhran member-te tichàktu hi a ni dâwn a ni.

I thílpêk dàwnte chu engte nge ni thei ang tî a chîk taka i
ngàihtuah chângin, mi dangte thíl sawi chu lo ngàihnêpsak mai sùh
ang che. Kùm thár lama kòhhrana hruaitu nìhna hrang hrang chèlhtû
tûr ruat tûra nominating committee an \hùt chângte hian, hnà hrang
hrang atâna tuipuina leh thèihna an nèihzia lo lantîr \hînte chu an
mèlh tlângpui \hîn a. Committee chuan thlarau thílpêkte chu a
ngàihtuah ber lo emaw, hrethiam vék lo emaw a nìh pawhin, chutiang
atâna ìnhmèh leh \angkai thei tûrte chu an én deuh ngêi \hîn a ni.

Eng kawng kawng emawa \angkai leh thàwk sâwt thei tûra
tûten emaw an ngàih chângtein, chû chuan eng thlarau thílpêkte
nge i dàwn tìh chu an nemnghèt tìhna pawh a ni thei. An thusawi
chu chîk taka ngàihthlâk leh chumi chungchâng \awng\aia Pathian
hnêna thlén hi a fínthlâk ang. Thlarau thílpêkte chungchâng zìrhona
nèih zârah leh, hún eng emaw chén chutiang lama lo chêt vê tawhna
chungchâng ríngtu member-puiten min nemnghèhsàkna chu—
chutiang atân chuan LALPAN min kò a ni ang tìh leh thílpêk ka
dawng a ni âwm mang e tìh lantîrtu a ni thei ang.

I thílpêk dàwnte chu engte nge nia i ngàih a, engvâng nge?

NILÂINÎ April 18
THÍLPÊK DANGTE

Thlarau thílpêkte leh thúhretu nìh leh rawngbâwlna kan ngàihtuah
chângin, thúhrìl te, zìrtîrna leh thlarau hnèhna thílpêkte a lo langsâr
deuh châwk a. Thílpêk zawng zawngte hi pâwnlam rawngbâwl
nân a ni vék kher chuâng lo nâin, kòhhran chhûnga rawngbâwl
nâna hmán a nìh chuan, kòhhranin pâwnlam rawngbâwlna a
nèìhnaah pawh hû chu a nei hlê tho vang.

Tìrhkohte 6:1–4 chhiar leh la. Tûnlai húna kòhhran
rawngbâwltu (deacon) kan tìh tâkte nên hian an màwhphùrhna
chu a ìnzûl viau âwm e. Engati nge zìrtîrte khân chutiang
tlâkchhàmna phùhrûk tûra chutiang hnâ thàwk tûr an ruât
chhán? Heta târlan thúpui ang hi engtín nge kan lo manthiam
vê?______________________________________________
____________________________________________________________

Deacon thlàn thàrte khân kòhhran hmasâin pâwnlam
rawngbâwlna a kàlpuiah khân ìnhmángin, zìrtîrten an hún tam zâwka
pâwnlam rawngbâwlna leh thúhrìl hnâ an thàwh thèih nân thíl dangah
an lo chhâwk bawk. Pâwnlam rawngbâwlna atân thílpêk hmanga
thuâm ni vák lo anga kan ngàih thèih laiin, langsâr lêm lo lamah
pâwnlam rawngbâwlna atân an lo \angkai hlê tho tìh a lang. A ni
rêng a, khâng hmeithâite chànvo sèm chhuàh hnâ \hà taka deacon-
ten an thàwh khân, an thúsawi chângin mîten an bengkhawn \hâ a.
An hnà chànpual an thàwha an tìh\hàt dân chu Pathian chiahin a
hre chiâng a ni.

Kòhhran hian hnâ a thàwh theihna tûr chuan, hruaitûte leh
rorêltûte chu pâwl ìnàwpna enkawl tûrin a ngai a, súm leh pâi leh
thíl dangte pawh fel taka enkawltu nèih a ngai \hîn. Hetianga kawng
hrang hranga LALPÂ rawngbâwltûte hian, pâwla a pêng khat niin,
kòhhran rawngbâwlna púm pui atâna \angkaina nei a ni tìh an
manthiam tûr a ni.

Tìrhkohte 2:40–47 chhiar la. Eng thlarau thílpêkte nge a
târlan a, thúhrétu nìh nân chauh ni lo, zìrtîra siam nân pawh
enge a ràhchhuah? Eng zìrlai pawimawh tak nge heta \ang
hian mahnî tân kan lâk chhuàh thèih ang?________________

Tìrhkohte 2:47-a bèlhchhàh tìh hi an zînga tèltîr tìhna a ni.
Lo piangthárte chu kòhhrana tèlh chu a ni ngêi mai a, chû chauh ni
lovin, an ìnpâwlhona leh ngàihsak zîngah an teltîr tìhna a ni. Chuvang
chuan, thlarau thílpêkte chu chuta awmte ìnàwpna, ìnkaihhruaina,
\hàtchhuahna, ìnchâwmna, leh rawng ìnbâwlsakna pawh a ni tiin

kan bèlh thei ang. Hetiang hi kòhhran púm puiin a hlâwkpui tûr
zâwng leh, midangten pâwnlam rawngbâwlna an nèih \âwiâwm
kawnga, mìmalin thlarau thílpêk a dàwnte hmán \angkai dân entîrna
a ni.

Kòhhrana nangmâ chànvo, dìnhmùn leh rawngbâwlna
ngaihtuah la. Kòhhran rawngbâwlna khawilai nên nge a lo
ìnhmèh zuâl deuh? __________________________________
______________________________________________________

NINGÂNÎ April 19
THÍLPÊKTE LEH KRISTIAN MÀWHPHÙRHNA

Keimahnî dùh leh châkzâwng ngáwtin thlarau thílpêkte hi pêk
kan ni lova, LALPAN tì tûra mìn dùh leh, kòhhran khawilaia awm
tûrin nge min dùh tìh kan ìnhriatna tûr a ni. Pathianin min thuâmna
bîk ang zêl chu hlén dân kawng kan zàwnnaah pawh màwhphùrhna
a keng tel nghâl a ni.

Khâikhín tûr: Rome 12:4; 1 Korin 12:12, leh Efesi 4:16. Hêng
chângte hian thlarau thílpêkte leh taksa chungchâng enge
an sawi?__________________________________________
____________________________________________________________

Thlarau thílpêkte sawina búng hrang pathúm hian kòhhran
chungchângah zêl a sawi a. Hei hian a târlan chu, mìmala thúhrétû
nìhna emaw rawngbâwlnaah emaw kan lo ìnhmang pawh a ni thei,
chutiangin Filipa leh Ethiopian sum vawngtu pawh kan hria a
(Tìrhkohte 8), kòhhran hmánga kan thílpêk dàwnte hmán hi kan
màwhphùrhna \héuh a ni.

Kan hmùh tâk ang khân, kòhhran chêtna apiangah, Thlarau
thúnèihna leh kàihhruaina hnuaiah zêl chêt tûr a ni. Pathian dùhzâwng
chu enge ni tìh hriat túma bèih leh, Thlarau kàihhruaina mìl zêla
chêt hi kan màwhphùrhna a ni. Mahnîa ruâhmànna siam a, chunglam

pàwmpuina lâk leh sî ang thangah hian kan ìnâwk tûr a ni lo. “Kan
kòhhran hian Pathian tân enge a tìh theih ang?” tih hi kan ìnzâwt fo
mai. Pathianin A mîte zînga thíl A lo tìh tawh leh, chuta thíl lo
langte chu kan hmùhchhuah a \ha zâwk dâwn a ni.

Enge Matthaia 10:19, 20; Tìrhkohte 13:4, 5; 16:6, 7 hian
zìrtîrte chu Thlarau Thianghlím kàihhruai an nìh chungchâng
mìn hrìlh? _________________________________________

Zìrtîrte khân an rawngbâwlnaah engkìm-hria Thlarau Thianghlím
kàihhruai nìh an ìnphal a. Eng emaw châng chuan rawngbâwlna
hmún thára lùh an túm a, mahse Thlarau Thianghlímin a dâlsak a
nìh kha. Khawi hmúnah nge zìrtîrten hmâ an lâk ang tìh kha Paula
khân Thlarau Thianghlím hriattîrna a dawng \hîn a nìh hmêl viau
mai (Tìrhkohte 16:9, 10).

Thlarau thílpêkte hi awmzenei taka hmán tûr a ni a, chutiang tìh
dân \hà ber chu a dawngtu khân a petu Thlarau Thianghlím nêna
ìnbiakpàwhna nèih zúi zêl a ni. Kòhhran ìnpúmkhàtna vàwnhìm
zêl pawh hi kan màwhphùrhna a ni bawk. Thlarau-hruai kan nìh
chuan, ìnpúmkhàt dùhna tak kan nei ang. Thlarau chuan mìmal te
kaihruaiin, kòhhran pawh kal dân tûr A kàwhhmùh \hîn a. Taksâ
a\angin mimal A hruai pêng/bo ngai lo.

Kristâ rawngbâwl tûra mahnî kan ìnpêkin, kan chunga Thlarau
Thianghlím sûrtîrna zârah thíl ropui tak lo thleng tûrin kan beisei
thei a. Chutiang atâna a kìpui ber chu, Thlarauvin min pêk dawng
tûra lo ìnpèih hi a ni!

ZÌRTÂWPNÎ April 20
ZÌR BÈLHNA:  Tualchhûng kòhhranah training huaihàwt teh u.

Khawi hmún atân emaw thúhrétûa \àn leh rawngbâwlna nèih
in ruâhmàn tawh a, upa/pastor leh rawngbâwlna puipâte nên in
sawiho tawh a nìh chuan, ché chhuak tûrin enganga ìnpèih nge i nìh
ngàihtuah a hún tawh ang. Isuâ hnêna mî a tam thei ang ber hruai in
dùh ngêi ang a, chutiang atân chuan training nèih a pawimawh hlê.

Mahnî ngáwt âi chuan a hùhova chêt tlân hi a phûrawmin,
ìn\âwiâwm tlân hi a hlàwhtlìng dùh tìh hrereng ang che. A hnuaia
mîte hi tûnkâr chhûnga ngàihtuah zúi tûr a ni e:
uIn pastor/kòhhran upa leh personal ministry leader nên
ìnberâwnin, engang training chî nge in nèih ang sawiho ula. Training
zawng zawng hi kòhhran bíla nèih kher tûr a ni vék lêm lo va, bial
huâp angte pawha semninar nèih theih dân kawng in dàp dâwn nia.
vKawng dang awm thei chu, in pastor/upa emaw, training pe thei
dangte pawh sâwmin, in tuâlchhûng kòhhranin thúhrétu leh
rawngbâwlna lam training pe tûr che uin in ti dâwn nia. Sênso a
hâutak lútùk dâwn a nìh a, training-naa tel tûr an tam vák lòh chuan,
remchân dân anga nèihpui mai tûr che u pawhin rem in ruâtpui thei
bawk ang chu!
wIn tùm hmún atâna thúhrétû nìhna leh rawngbâwlna atân training
in nèih tàwh chuan, engang hmanrua leh châkkhâi nge in nèih/
mamàwh ngaihtuah la. Hmanrua awm thei leh a hman \angkai dânte
in hriat tawh chuan in rawngbâwlna tûr atân chuan in ìnbuatsàih zúi
tawh dâwn nia.
xChutiang rawngbâwlna atâna pawimawh tak chu mimal taka
thlarau lam ìnbuatsàihna nèih hi a ni. Pathian rawngbâwl tûra han
ìnbuatsàih zét chu, mahnî tlâkchham a ìnhriat theih kháwp mai \hîn
a. Nasa lehzuala Thlarau Thianghlím thùnkhàh nìh dîlin, i dawng
bawk a, rawngbâwl tûra tìhchàkna i dawng dâwn a ni. Thlarau
Thianghlímin kawng A kàwhhmùh leh A hmánna tûr chein \awng\ai
ngàwrh viâu ang che.

SAWIHO TÛR:
u“Pathian chuan kòhhran chhûngah thílpêk hrang hrang A

pê a. Hêng thílte hi an hmún \héuhah chuan an hlú hlê a,
Kristâ lo kal lehna atâna mîte buatsàihna hnâ atân
\angkaina nei vék an ni.”—Ellen G. White, Gospel Workers,
p. 481. Engang takin nge in tuâlchhûng kòhhranah khân
thlarau thílpêkte hi in sawi uar ngàihtuah la. An ngàihvèn
\hàt zâwk theih nân enge i tìh theih ang?

v“Mî zawng zawngin thílpêk thúhmùn an dawng vék lo va,
mahse LALPA bâwih tìn hnênah Thlarau thílpêk chu tiâmsak
\héuh an ni thúng.”—Ellen G. White, Kristâ Tèhkhín Thûte, p.
265. Engtín nge kòhhran member zawng zawngten an thlarau
thílpêk dàwnte hmuchhuak, chhérpuitling leh hmáng \angkai
tûra kan \anpui thèih ang? Engati nge chutianga kan tìh
chu a pawimawh viau?

*     *     *

ZÌRLAI 4-NA April 21–27, 2012
RAWNGBÂWLNA LEH THÚHRETU NÌH

NÙNPHÚNGA NÈIH

CHÂNGVAWN:  “Joppa khuaah zìrtîr pakhat, a hmíng Tabithi,
‘Dorki’ an tìh chu a awm a. Hê hmeichhia hi thíl \hà tìh
dùh mî leh khawngaih thílpêk pe \hîn a ni,” (Tìrhkohte
9:36, NKJV).

SABBATH CHÀWHNÛ

Chhiar Tûr: 2 Korin 3:2, 3; Matthaia 9:36–38; 1 Korin 9:20–
22; Marka 5:1–19; Johana 17:11–19.

Thú Láipui:  Kan páwm emaw, páwm chiáh lo emaw pawh ni
se, ríngtu zawng zawngte khân an nùna entîrna hmangin
thúchàh chu an puâng \héuh \hîn.

KRISTIAN sakhuana chu thúrínte pàwmna mai a ni lo tìh an sawi
fo \hîn a, a tàka nunpui, nùnphúng rênga nèih a ni. A ni rêng a,

enge kan rín chuan dùhthlànna kan siamah awmzia neiin, kan
nùnphúng leh khawsàk dân thléngin a khàwih tûr a ni rêng a ni.

Kristiana ìnchhâlte chu mîten chîk taka lo énin, an thúrín mìlin
an nung em tìh hmùh an túm \hîn tìh pawh hi a dìk tho. Keini lam
chuan túm rênga tî lo ni chiah lo pawh ni ilang, min thlîrtûte chuan
eng emaw chu keimahni làkah an zír zêl tho a ni. Chutiang a nìh



37Kum 2012   Kuartar 2-na

avâng chuan, zàwhna pawimawh tak awm tâ chu, “Mi dangteah
hian hû kan neiin, an hnênah thíl eng emaw hlán chhâwn kan nei
em?” tìh nì lovin, “Engtiangin nge mi dangteah hû kan nèih a, eng
thílte nge kan hlán chhâwn \hín?” tìh hi a ni zâwk.

Túm lêm lo pawha kan vêla mîtea hû kan nèìh dân pawimawhzia
hrereng tûr kan nìh laiin, kan rínna leh nùnphúng hmánga mi dangte
\ànpui hi kan túm tlát tûr a ni bawk. Tûnkâr chhûng hian Kristian
nùnphúng hmanga kan rínna chu kan nî tìn khawsàknaa kan lantîr
zêl thèih dân kan én zúi tlâng dâwn a ni.

SUNDAY April 22
NGÂWIRENGA SERMON SAWI

Engtín nge kùm zàbí khàtna laia Isuâ hnúngzúitûte kha i hriat
mai thèih ang le? Khâng puithiamte leh Farisaite kha chu an ìnchèi
dân a\angin i hre thei nghâl mai ang. Chutiangin sanghamantû te,
lonei mî te emaw, Rome sipaite pawh an ìncheina avângin han hai
hlèih thèih pawh an ni lo vang. Mahse engtín nge Kristiante kha i
hriat mai thèih dân tûr?

Johana 13:35 chhiar la. Isuâ sawidânin, A hnúngzúitûte hriat
hràn nghâl mai thèih dân tûr chu engtín nge ni? Chû chuan a
taka nùnpuina atân eng awmzia nge a nèih?_______________
____________________________________________________________

Isua’n kan ìnhmangaih tlân \héuh chuan, mîten A zìrtîrte kan nî
tìh mìn hrethei ang tìh A sawi a. Engtín nge an hriat ang? Hmangaihna
ataka nùnpuina chuan a hmìn mai dâwn a ni. Isua kan hmangaihna
leh ríngtûte ìnhmangaih tlânna chuan engtín nge Pathian hmangaihna
kan chhânlêt tìh târlangin, engangin nge kan ìnén tlân tìh pawh a
entîr bawk ang. Chubâkah, Pathian huâng pâwn lama mîte kan
hmangaih leh ngàihsàkna chuan engtín nge kan én tìh pawh a hríl
bawk dâwn a. Chutiang sermon tak mai chu hmûin an hria ang a,
\awngkâa kan sawi âi màhin a âuring zâwk dâwn a ni. Nû leh pâ

tamtakte chuan an fâte la naupan deuh lai a\angin ‘a déra sakhaw
nûn an nùnpuina chu’ an fâteah a lang vê nghâlin, chû chu an
\hànlenpui tìh an hmù thuai \hîn. Chutiangin keini pawhin, kan vêla
mîte leh, thúhrétûa kan \ànnate hian, thlarau nùn dìk takin kan
nung nge, kan ìnchhâl vê mai mai tìh chu awlsam takin min lo hré
nghâl mai \hîn a ni.

2 Korin 3:2, 3 chhiar la. Midangte nùna hû nèih nâna Pathianin
A mîte hmán A dùh dân enge Paula’n a sawi?______________
____________________________________________________________

Túm rêng leh túm lâwk lêm lo pawha kan vêla mîte chunga hû
kan nèih thúi thèihzia hi kan ngâi ho mai tûr a ni lo vang. Kristian
nùn chu khawvêl mîte hnêna Isua Kristâ lehkhathawn anga an chhiâr
thèih a ni tûr a ni. Pathian khawngaihnain a tìhthàr thìnlung a\angin,
hê lehkhatháwn hian nùn siam\ha tûra chanchin \ha thíltìhtheihzia
chu târlangin, LALPÂ tâna thúhrétu a ni tûr a ni.

Mahnî nìhna ìnchhâl anga khawsâte chuan engangin nge an
hnèh \hín che? An ìnchhâlna anga nùng lote chu engangin
nge i ngàih? Engtín nge i nùn/khawsak dân chuan eng emawti
zâwng tal chuan mi dangah hû a nei dâwn tìh i hriat reng
thèih ang?_________________________________________
___________________________________________________________

THÀWH|ÁNNÎ April 23
MÎTE LÁINÀTNA NEIIN

Nî tìn mai hian kan hmêlhriat lêm lòhte nên kan ìnsûl zùt zút
reng mai a. Kàwtthlêrah kan ìnpêlin, khawi hmún hmúhah emawte
chuan han dìn leh \hùt hote pawh kan nei bawk \hîn a. Eng emaw
châng chuan han kàl pèlh pàha an hmâa han bûk záuh te leh
mìtménga chìbaibûk chângte pawh kan nei a. Mî kan tàwh zawng
zawngte chu bulfûk taka han biak lûmlâm vék hmán a ni kher lo
chungin, Pathian erawh chuan chûng mî zawng zawngte chu, an

nùna Amah páwmtu ni vék tûrin A dùh sî a ni. Khawi hmúnah
emaw, tûte emaw tân chuan, Pathian chhandamna hmanruâah kan
\ang thei ngêi ang.

Matthaia 9:36–38 chhiar la. Isua’n khawi hmún leh hún bîkah
emawte thû a sawi \hîn nâin, A sawi chhuahna rílrû kha chu
khalai hún leh hmún atân ngáwt a ni vék lêm lo thei. Khátah
khân Isua’n enge a sawi a, engtín nge A thusawi chu in hmún
lam atân pawh a ìnhmèh vê tho dân?____________________
____________________________________________________________

Khalai hmúna mìpuite kha an buaiin an mangang hlê tìh Isua’n a
hmû a. Mìpuite chu rílrù nuâm lo taka awmin, an sakhaw thíl tàwnte
pawh an mangnghìlh zo deuh hiâl ni âwmin an awm a. An sakhaw
nùn châwm tûra Pathianin A dàhte làh chuan an hnâ chu an
hlàmchhiah tlát mai bawk sî a. Chuvâng chuan mìpuite chu vâk
dàrh leh châu takin an awm ta a. Thlarau lam thíla anmahnî kílkâwitu
an mamawh tìh hriain, Isua’n a khawngaih êm êm a ni.

Mìpui kan tàwhte zînga \henkhat chu Isua Kristâ hnêna ìnpè
takte pawh an ni thei a; tam takte erawh chu Berâmpu |hâ mamawh
êm êm, Kristâ hnên hruai thlèn ngaite an ni thúng sî a ni.

Amah Isua, zìrtîrte, leh a hnúngzúitu mi tlêmtê chu chanchin \ha
ràh séngnaah an ìnhmáng a, chuvâng chuan thàwktû tûr mamawh
bèlhna a liân hlê a ni. Seng khâwm hnâ thàwktû tûrte dîla \awng\ai
tûra Isuâ sâwmna kha, mîten thàwk tûra kòh an nìh an ìnhriatna
tûr a nìh rualin, mamawhna chu Pathianin hriain, thàwktû tûrte A
rawn tîr dâwn tìh thútiâm pawh a ni tho bawk.

Kòhhran tam takte hi chu an vêlah ràh séng tûr hmún zâu takin
a huâl vêl a, mi tlêm tê chauhin han thàwh zàwh sên chî ruâl a ni lo.
Kan vêng leh \henawm hnâi vêla mîte hi kan lainàt a nìh chuan,
‘bùh séng tûra thàwktûte tîr tûrin bùh neitu LALPÂ hnênah chuan
kan ngên’ tûr a ni.

Rawngbâwlna leh pâwnlama chêtchhuahna kan ngàihtuah
chângin, tuâlchhûng vêla ràh séng hnâ thàwk tûrin engang hmanrua
leh thèihnate nge kan nèih kan ìnén lêt fo \hîn tûr a ni. Kan chhèhvêla

mi tam takte hi chuan Pathian an záwng a, an chunga khawngaihna
kan lantîr hian awmzia a nei thúi hlê dâwn a ni.

Khawngaih awmzia hi sawiho ula. Engtín nge nangmâ tàwrh
tàwhna a\angin khawngaihna mamawh a nìh \hín dân chu i
zìr chhuàh thèih ang? Engtín nge in chhèhvêla mîte chunga
khawngaihna lantîr nasàt déuh dân i zìr thèih ang?

THÀWHLÈHNÎ April 24
AN HNIAKHNÚNG ZÚIIN

Thíl pawimawh tak chu: mîten an mamawh nia kan hriat pêk
ngáwt âi chuan, an dùhthlàn tûr pawimawh anga mìn hmùh thèih
dân tûr kan zír zâwk tûr a ni. Eng thílte nge an éngto? Eng hársàtnate
nge an nèih? Eng thíl nge mamawha an ìnhriat?

1 Korin 9:20–22 chhiar la. Hêng chângte hian Paula’n mi chi
hrang hrangte a dâwr dân, an mamawh leh engto hmùhtîr
túma a bèih dân enge min hrìlh? Kan vêla mîte \anpui nân
eng thílte nge heta \ang hian kan zìr chhuah thèih ang? Hebrai
4:15 én tel la._______________________________________
____________________________________________________________

Chanchin \ha thútàk hmanga mîte a hmìn thèih nân tiin, tìrhkòh
Paula chuan zìrtîrna thúpui lama ìnhnûk hniâm chuâng lovin, mî
tìhdân leh nùnphúng chu a zawm vê thei mai zêl a. Chumi awmzia
chu, mi pheikhàwk bún ang búnin, Kristâ hnêna hruai thèih túmin
an dìnhmùnah a ìndìntîr thei zêl tìhna a ni.

Heta târlan tûr chu, mîte mamawh nîa kan hriat ang ngáwt
phùhrûk kan túm \hîn tìh hi a ni. Mamàwh nîa an ìnhriat ang chu
enge tìh manthiam hmasak chu kan túm ngêi tûr a ni ang. Mîte
pheikhawk bún tìh awmzia chu, an nùn leh khawsak phúngte
hréthiam a, ngàihdân leh thlîr dân an nèih hrang hrangte bâkah, a
dùhzâwng leh huatzâwngte pawh hriatpui tìhna a ni. An hmún hmâ
ngêia tlàwh chhuak tìhna a ni ber ang chu.

Chû chu Isuâ tìh \hín dân pawh a ni rêng a ni. Khawvêla a lên
lai pawh khân A chhandam tûrte zîngah a ìnchhiar tel thláp a. An
hársat-mangánnate hriatpuiin, A tàwrhpui vê ngêi \hîn. Beidawnna
nàmên lo tak te, dìk lo taka sawisêlna te, hnàr nìhna te leh dìk lo
taka hrèmte pawh A tuâr vék a. Ani chu “Kan hnêna Pathian awm”
chu niin, kan nùn chhûngah A lo chêng \hîn a ni.

Chûbâkah, kan thíl tàwn ang rawn tawngin, mîte chu an awmna
hmún apiangah A tâwk thei a. Chanchin |ha bûte kan chhiarin,
Isua’n kawng khat chauha rawngbâwl leh thúhrétûa \an a ti ngai lo
tìh kan hria. Mîte chu an dìnhmùn ang tâwk zêlin a pàwh \hîn a.
Jakoba tuichhúnchhuaha Samari hmeichhè hnênah chuan tui nung
chungchâng A hrìlh mai a. Loneitûte hnênah pawh thlâi chîn,
ràhseng hún leh khaw awmdân chungchâng A hrìlh leh mai a ni.
Sanghàmantûte hnênah làh, sanghâ, lên leh thlípui chungchâng A
sawi mai bawk a. Mî a tàwhte khawsàk leh nùnphúng a zìr zêlin,
an hnênah thlarau lam thútàk ropui chu sawiin, an mamawh tak chu
A kàwhhmuh zêl a. Tamtak phei chu thlarau mantûah an lo \ang ta
rêng a nìh kha.

NILÂINÎ April 25
|HÀTCHHUAH NÙN

Kristâ hnêna mîte hruai kan sawi chânga thíl sawi chhuah deuh
fo \hín chu:  “Mîte hian engang takin nge kan ngàihsak tìh an hriat
hmâ chuan an hnênah eng thû nge kan sawi tìh hi an bengkhawn
tak tak ngai lo,” tìh hi a ni. Thíl eng eng emawte chu hrìlhin, zìrtîr
bawk mah ilang, kan ngàihsak lo, hmangaih lo, páwm lo anga an
ìnngàih chhûng chuan an hnêna thúhrétûa kan \ànna chuan awmzia
a nei tak tak lovin, kan zìrtîrna chu dìkin, sawi thiam hlê mah ilang
a thàwk sâwt ngai chuâng lo vang.

Hê thíl hian a târlan chu, \hàtchhuah/ngìlnèihna lantîr hi a
pawimawh tìh a ni. Mî chunga \hàtchhuahnaah hian va pàwm
thiâmna, lo láwm thiâmna, lo ìnhàwnna, ngàihsàkna, thílphàl, ngìlnèih
leh káwm nuâm nìh pawh a huâm tel ang. Hetiang tak hian kan
ìnén tlângin, LALPA hnêna mîte hruai kan tùmnaah pawh kan lantîr
tho tûr a ni.

Marka 5:1–19-a ramhuai-man chanchin kha chhiar la.
Chanchin \ha rawng kan bâwlnaah \hiante hi thíl lo pàwm
dùh mî an nìh chungchâng enge Isuâ thusawi hian a târlan?
Engtín nge hetiang thúpui hi mìmala thúhrétûa kan \àn leh
rawngâwlna lamah a taka kan hmán ang?________________
____________________________________________________________

Isua khân khâ pâ kha an khuaa hâwng a, mì tìnte hnêna tìhdam
a nìhnaa a thíl tàwn chu hrìlh tûrin A ti thei a ni. Mahse ìnlaichînna
a lo nèihpui tàwh, a \hiante hnêna thútàk chu hrìlh chhâwng tûrin
LALPAN a ti zâwk tlát mai a, khân mîte kha A hmangaihna,
khawngaihna leh chhanchhuahna chanchin \ha páwm dùh ber tûrte
an ni. Khatianga a \hiante hnêna thu lâwmawm tak a’n sawi khân,
chanchin \hà thuchah chu a lo dàrh zâu ta zêl a ni.

Heta thú pawimawh tak chu, kan rínpuite bâk, pâwn lamah
pawh \hiante kan nei \hîn tìh a ni a. Hnà thàwk tûra khawvêla kan
chhuah avângin, chûngah chuan hmêlhriat leh \hian satliahte pawh
kan va nei nual \hîn. Hmêlhriat satliah deuhte pawh \hianah an \ang
thei a, chutiang chu an chunga hàwihhâwm leh \hatchhuahna zârah
rawngbâwlnaah a chang thei a ni. Hetianga \hàtchhuahna hi enge
emaw chânga tìh záwk chauh ni lovin, kan nùnphúng rêng ni teh se
(Luka 14:12–14.)

Engtiang kawngtein nge i kiang vêla mîte chungah \hàt i
chhuah nasat deuh thèih ang? Kristâ hnêna hruai i tùm mêkte
tân engtín nge an tlâkchham leh mamawh phùhrûktuah i \àn
thèih ang? _________________________________________

NINGÂNÎ April 26
|HIÂN HUÂNG ZÀUH ZÊLIN

Chhandamna kawng zawngtu tû emaw chuan Kristian pakhat
hnênah, “Chhandama awm tûrin enge ka tìh ngêi tûr ni ang?” tiin a
zâwt a, ríngtûte chu thlarau bo záwngin an chhuak deuh reng tûr a
ni. |henkhat chuan kòhhran hi kùlhpui, mi tlêm tê chauhin thlarau
bo zawng tûra an chhuah san leh záuh \hín, khawvêl a\anga an

chhandam tûrte pawh hnàih chìlh ngai lo ang a ni tiin an sawi. Hei hi
thúdìk emaw, hmùh dân sawichhuahna mai emaw pawh a ni thei.
Thíl dìk tak chu, Seventh-day Adventist tam takte hian anmahnî
ìnpâwlhona pâwnlamah ìnlaichînna awmzènei an nèihpui ngai méuh
lo tìh hi a ni. Thíl \hà lo tìh kawngah min hnèh ang tìh hlâuva ìnvên
chu a pawimawh viau laiin, chutianga kan ìnlâkhrànna avâng chuan
chanchin \hà thúchàh hmanga kan pàwh tûrte pawh kan pàwh thèih
lòh phàhna chín a awm tlát sî a ni.

Chîk taka énfiàh tûr: Johana 17:11–19. Khawvêla Kristiante
hmún chungchâng enge hêng chângte hian an sawi? Kolosa
4:2–6.____________________________________________
____________________________________________________________

Hêng chângte a\ang hian Isuâ zìrtîrte leh khawvêl chungchânga
thúdìk kan târlan theih chu:

Khawvêla awm an ni (vs. 11).
Khawvêl mî an ni lo (vss. 14, 16).
Khawvêl a\anga lâk chhuàh an la ni rìh lo (vs. 15).
Isua’n khawvêlah A tîr chhuak (vs. 18).

Khawvêla piang vék kan ni a, heta kan awm chhûng hian,
Pathianin kan tìhtûr min pê a. Zìrtîr hmasâte ang khân, mi zawng
zawngte hnêna A hlùi, chhandamna thútiâm leh, Amah nêna kan
ìnhmêlhriattîr thèih apiangte chu hmêlhriattîr tûrin khawvêlah min
tîr a ni.

Kan zâa tâna chona awm \héuh chu kan rawngbâwlna huâng
zàuh zêl hi a ni. Chutah chuan ìnkhâwm thlàhdah leh kòhhran bêl
vak lote hnên thléng phâk tûra hmathar lâkte pawh a ni thei ang a.
Chutiangah chuan an awmdân ang angin kan awm vê ang tìhna chu
a ni lo va, engtín nge hmâ kan lâkpui ang a, Pathian thútàk hriattîrna
hmanruaah kan \àn ang tìh a ni.

Mîte hnêna sâwmna siam/tháwn hi kan ngai thúpui hlê \hîn a,
Isua erawh kha chuan an hnêna kal a, tlàwhchhuak tûrin min ngên
thúng a. Chutiangah chuan khawvêl a\ang hian kan ìnlahrang lútùk
deuhin, kan rawngbâwlna pawhin a sâwt tûr angin a sâwt lòh phàh
em mahni ìnénfiah \hîn ang u.

Mahni ìnén la:  khawvêl a\ang hian i ìnlàhráng lútùk deuh
em? Ngê, khawvêl hi kan nêlin nuam kan ti lútùk deuh zâwk?
Engtín nge ‘khawvêla awm, khawvêl mî ni sî lo’ tìh ang chu i
nìh theih ang le? ____________________________________
____________________________________________________

ZÌRTÂWPNÎ April 27
ZÌR BÈLHNA:  Kòhhran rawngbâwlna ruâhmàn leh nangmâ
ruâhmànna ìnmìltîr dân kawng zawng la.

Tualchhûng kòhhran department tìnten mahnî puâl ruâhmànna
neiin, an hmánhlèl tlâng hlê a, mahni buai buaia an buai \héuh avangin
midangten enge an tìh pawh an hriatpui méuh lo. Chûbâkah,
kòhhran pui ber khân rawngbâwlna ruâhmàn êm êm a lo nei bawk
sî lòh avângin department tìnte chu mahni chêt chêtin an chetlâng
mai a ni. Infùih phûr leh, in \âwiâwm a, sâwtpui tûra inénfiahpui
\hín nân kòhhran pui chuan rawngbâwl leh thúhrétu nìhna ruâhmàn
nei \hîn se a \ha ber a ni. Chuting atân chuan a hnuaia mi hi ràwtna
a ni e:
uIn pastor, elder-te, emaw evangelism leader-te nên rawngbâwl
dân tûr sawihovin, in goal leh hmalâk dân tûr chhàwp leh hlén thèih
dân tûr vêlte tîtî tlâng ula. In ruâhmànna nèih chu kòhhran pui
rawngbâwl leh thúhrétu nìhna ruâhmàn khawi lai atân nge \angkai
ang a, goal thlèn thèih dân tûr engtín nge ni ang tìh hmùhchhuàh
túm ber ang che u.
vIn kòhhran chhûngah chuan rawngbâwlna chì hrang hrang kàlpui
mêk a tam hlê chungin, chhínchhiàh fel thlíp thlép chu a ni lo tìh
pawh in hmù mai thei. Chutiang a nìh chuan, in pastor, upate leh
rawngbâwlna puipâte nên ìnhmù khâwm tlâng tûrin ngên la,
rawngbâwlna leh mimal goal ruâhmàn enge tìhte i sawipui dâwn
nia. In thíl sawihote chu chhínchhiàh la, rawngbâwlna atâna hruaitu
nìhna tûr leh midang pàwh dân tûr i manthiamin, puitlìnna kawng i
zàwh zêl a ni ang.
wHetiang ang húnah hi chuan, rawngbâwlna kal lai záwm tûrin
thútlûkna pawh i siam thei bawk ang a. Rawngbâwla chêt i tùm
dân chu bèihpui thlâk emaw, thúhrétua \an ang chî emaw a nìh

chuan, i ngàihdân/hmathlîr sawipui tûra pâwla ìndín pawh in
mamawh maithei e. In goal leh hmalak tùm dân vêl chu fel takin
chhínchhiàh \hîn ang che u.

SAWIHO TÛR:
u“Pulpit a\anga kan sermon sawite hi chu, thútàk nùnpuitua

ìnchhâlte nùn sermon sawi nên hian a ìnkàlh lútùk fo \hîn a
ni.”—Ellen G. White, Testimonies for the Church, vol. 9, p. 21.
I thusawi, i ìnchhâlna leh thúhrétu i nìhna chu a ìnkàlh nge
a ìndùh viau zâwk?

vIn kòhhran dìnhmùn púm pui kha ngaihtuah la. Khawtlânga
in dìnhmùn enge ni? In kòhhran kha nàktûka hmùìhral mai
tûr ni ta se, khawtlângah eng danglamna nge thléng ang?
A danglam a ngem?

ZÌRLAI 5-NA April 28–May 4, 2012
RAWNGBÂWLNA LEH THÚHRETU NÌH

INDÀWT DÂN

CHÂNGVAWN:  “Chàw tak ni lovin, hnùté tuiin ka châwm che
u a; tûn thléngin chàw tak éi thei in la nì lo fo sî a,” (1
Korin 3:2, NKJV).

SABBATH CHÀWHNÛ

Chhiar Tûr: Matthaia 25:35–40; 1 Korin 3:1–3; 1 Petera 2:2;
Johana 6:54–66; Luka 8:4–15.

Thú Láipui:  Rawngbâwlna leh thúhrétû nìhna zawng zawngah
hian,  chanchin \hà thútàk tluâng pângngai sawi hmasak hi a
pawimawh \hîn a ni.

KAWNG KAL nei ìndàwt fel taka rawngbâwlna nèih hi, mîte chu
kòhhran program pakhat a\angin a dangah, ìndàwt fel taka

ruâhmàn ang thlápa kal dân tûr manthiamna bèhchhána hmalâkna

a ni. Chutianga tìh dâwn chuan hmasa tûr leh hnúhnung tûr ìndàwt
fel tak hriat a ngâi hlê mai a, chutiang a nìh lòh chuan \hàtpui âia
chhiatpui a hlàuhawm hlê.

Kan chângvawn hian, tìh lútùkna (náwrsèhna) lamah a tìhsual
thèih tìh Paula’n a manthiam tìh a târlang a. Kan thíl zìrtîr tûrah,
chìcháwm déuh takin thíl a sawi \éuh thèih a, ngaithlàtûten a chhân
a lâk lo thiâm lovin, an hré sêng lo emaw an manthiam lo hlê emaw
a ni thei. Nausênte chu a tîrah hnùtetui leh chàw nêm lama kan
châwm \hîn ang hian, Krista lama nausên mai la nîte chu, an
manthiam leh sâwtpui thèih tâwk tûr thlarau lam châwin châwm rìh
tûr an ni.

Tûnkâr chhûng hian, pâwnlam rawngbâwl leh thúhrétu nìhna
tûra hmalâk chhòh zêl dân leh program duân dân tûr, a taka hlén
chhuàh kawnga memberte kan \an tlân leh ìn\âwiâwm dân tûr chu
kan bìh tlâng dâwn a ni.

SUNDAY  April 29
RAWNGBÂWLNA INDÀWT LEH MAMÀWHTÉ

Kâr liam ta lama kan târlan tawh ang khân, rawngbâwlna nèih
kan tùmna hmúna mîten mimal leh khawtlâng pawha an mamawh
kan hriatsàk thèih chuan, rawngbâwlsak tûra tìhsak thèih enge kan
nèih tìhte hriain, kan hmalâk dân tûrah awmzia a nei dâwn a.
Chutianga an mamawh leh tlâkchham phùhrûksak tûr ang rem chuan
program kalhmang leh indàwt dân tûr pawh kan duâng lâwk thei
ang.

Luka 9:11 chhiar la. Hê châng hian Isua’n taksa leh thlarau
nàtna tìhdamsak A dùh vê vê chungchâng enge a târlan?
Engtín nge rawngbâwl kan tùmna lamah chutiang chu tìh vê
dân kawng kan zàwn thèih ang?________________________
____________________________________________________________

Isua rawn pantûte kha a tlângpuiin an nàtna a\anga A tìhdam
nìh dùhte an ni tìh a chiâng a. Tîsa lama an harsàtna lamahte chuan

A lo \anpui ngê a, chûbâkah eng mamawh nge an nèih tìh pawh
kha mahni an ìnhre kher lo chung pawhin, A lo kàwhhmùh bawk
\hîn a. Chû chu thlarau lam tìhdamna a ni.

Tûnlai Pathian mîte pawh hian mìmal leh khawtlâng mamawhte
kan hriatsak viau rualin, Isuâ tìhdân zúiin, khawvêl thíl ngáwt ni lo,
chatuân thíl lamah an rilrû kan hérsak \hîn tûr a ni.

Chîk deuh takin Matthaia 25:35–40 hi zír la. Eng thúchàh
nge awm? Engang takin nge chû thúchàh chu kan ngàih
thúpui, a nìh lòh leh, tèhkhín thû angin kan én liam deuh mai
zâwk em ni? Lo ríng tak tak ni ta ilang, engangin nge kan
chêt dân a danglam ang? ____________________________
____________________________________________________________

Isua’n A hmangaih a, an tâna Amâ nùnna ngêi A pêkte
rawngbâwlsakna hi Amâ rawng kan bâwlsakna a ni. Hetianga tìhna
hian Amah Isua leh A thílsiamte ìnlaichînna a târlang a. A khawi
pawh chuan nàtna lo tâwk ta se, Ani chuan a engtoin, A lainàt êm
êm \hîn a, chutiang chu kan ni vê tûr a ni. Matthaia 25:35–40 hi
tlàchhàmte màmawh phùhrûksak hi kòhhran tìhtûr bîk anga ngàih
ngâi tûr a ni lo. Màmàwh leh tlàchhàm kan hmùh húnin, kan
phùhrûksak mai tûr a ni a, kòhranin chútín khatín tìhdân a nei tìh
vêl dáih tûr a ni lo.

Progam pakhat a\anga program danga kal zêl lai hian, mîten
thlarau lam thíl tuipuina lo neiin, \hénkhat chuan châwm nghâl pawh
an mamawh dâwn a ni. Kòhhran chuan a program duân sa chu tìh
\hùlh mai chuâng lo vin a kàlpui zêl tho ang a; chutìh ruâlin chûng
mîte mamawh phùhrûk tûr chuan, chutiang kawnga mi ìnzìr chhuak
leh thiâm bîkte ngàihtuah tho tûr a ni.

THÀWH|ANNÎ  April 30
HNÙTETUI LEH CHÀW PÂNGNGAI

1 Korin 3:1–3 leh 1 Petera 2:2 hi khâikhín la. Paula leh Petera-
ten \hàn zêl nâna hnùtetui leh chàw rúm chungchâng an sawi

a, an sawi tùm vê vê chu enge nia i rín? I rílrûin, Pathian thûa
hnùhtetui leh chàw rúm chu enge nia i ngàih? ______________
____________________________________________________________

Korin khuaa tìrhkòh Paula’n kòhhran a dín kha thlarau lamah
an \háng chàk tehchiâm lo tìh a chiâng mai a. Chuvângin an hnêna
thû a hrìl pawhin, Pathian hnêna ìnpumpêk a, chanchin \ha thútàk
thúrílte an manthiam thèih nâna thlarau lama \hang zêl tûrin a fùih a.
Khata a thúhrìl kha châwmpuitlìnna lam âiin ram lâkna lam tûr
hawi a nìh a rínawm a. Mîte chu thlarau lama puitlìng zâwk leh thíl
manthiâm an nìh hmâ chuan thúríl tak takte chu a puâng nghâl kher
lo vang.

Keini húna rawngbâwla kan chhuàh vê pawhin, Paula tìhdân
kha kan hrereng \hîn i la. Pathian thu ziak, thútàk thúrûk ríl tak
takte pawm tûra kan beisei hmâin, Isuâ hnêna ìnpè hmasa pháwt
tûrin kan kâihruai \hîn tûr a ni ang.

Rawngbâwlna atâna a ràhbí ìndàwt kan sawi hian, hún rei deuh
zâwk atân leh hún rei lo deuh atân pawh a ni thei a. Program ìndàwt
chho eng emaw chén kalpui hnûin, Pathian kòhna lam zúi tûrin an
lo ìnhawng \an pawh a ni thei a, chutiangah chuan bèihpui thlâkna
ang chî program emaw, Bible zìrpuina nèih ang chî program emawte
pawh \án thèih a ni tawh ang. Program chu a enga zâwk pawh chu
ni se, a kalhmang chu a dang tak tak chuâng lo:  Hnùtetuia châwm
hmasak (ìnkûngkàihna siam tûra thúchàh tluâng sawi) a, chumi
hnûah chàw pângngai/rùm (puitlìnna lam kawnga pêntîr tûra thú ríl
leh rínna fiàhna ang chî) pêk zúi leh tûr a ni.

Johana 16:12 chhiar la. Eng thíl pawimawh tak nge hetah
hian kan hmùh? Engtín nge mîte chunga thíl tìhdân tûr thúpui
angte chu kan zìr chhuàh thèih ang?_____________________
____________________________________________________________

Adventist member thár pakhat chu a thútàk zìrah a phûr êm
êm mai a, mi tìn hnêna hrìlh chhâwn zêl mai a dùh a. Mîte hnêna
sawi hmasak atâna a dùh làh chu ‘Sakàwlh chhínchhiàhna’



49Kum 2012   Kuartar 2-na

chungchâng a ni tlát mai bawk sî a ni. Chû chuan thútàk puân
chhuah kawnga thíl ìndàwt fel tak nèih pawimawhzia a târlang \hà
hlê âwm e.

Bible thútàk khawi emaw páwm thiam nghâl mai lo va i
buaipui vê fê kha ngàihtuah la. Hún eng emawti hnûah engtín
nge i lo pàwm thiâm thèih tâk? Engtín nge chutiang a\anga i
thíl paltlang chu thú hár déuh hlék midangte hnêna hrìlh
kawngah i sâwtpui thèih ang?__________________________
______________________________________________________

THÀWHLÈHNÎ May 1
RÍNNA FIÀHNA THÚTÀK ANG CHÎTE

Hetiang rínna fiàhna tlìng thútàk ang chî hi Bible zìrtîrna lo
manthiam a, mìmalin nùnphúng leh rínna chéna kawng thár zàwh
tûra thútlûkna siam ngai ang hi a ni a. Chûng zînga \henkhat chu, ní
sàrihna Sabbath sèrh te, thíl thianghlím lo èi leh ín bânsan ang chî,
nùnphúng leh rínna kawnga ngháwng nei nghâl ang chî hi a ni.  Hei
hian Kristâ tâna thíl tìh nèih hmasak hmâa Amah chu páwm pháwt
tûra ìnkàihhruai a ngàihzia a târlang bawk.

Johana 6:54–66 hian \henkhatten hetiang fiàhna thútàk ang
chî an hmáchhàwn vânga Isua an hawisan tâk thû a sawi a.
Engati nge Isua lo zúi tawh \hînten an hawisan leh tâk mai?
Eng zìrlai nge mimal taka kan zìr tûr awm? Isuâ hnêna i ìnhlán
púmhlûmna tûr kawngah eng ‘fiàhna thútàk’ ang chîten nge
chòna la siamsak deuh \hîn che?______________________
____________________________________________________________

A hmâ nîa tlâng panga Isua’n ruai A \hèhsakte khân, èi leh an
la châk vângin tam tak chuan an la zúi ta zêl a. Mahse Isua’n chàw
dangral mai ni lo, thlarau lam thílte zîrtîr nâna A taksa leh thísén
chu entîrnân A’ hmàn tâkah khân, tamtak chuan an hawisan a.
Kristâ zârah chiáh chhandamna hmùh thèih a ni tìh thútàk kha an
manthiam phâk lòh pawh a ni lo va, an páwm dùh ta lo mai a ni

zâwk. An tân fiàhna hún a ni a, an mìmal màmawh nia an hriat
phùhrûksak an nìh tâk mai lòhah khân, kal bo an thláng ta mai a ni.

Johana 14:15 chhiar la. Engtiang kawngtein nge hêng thûte
hi ‘fiàhna thútàk’ a nìh?______________________________
_____________________________________________________

Isua hmangaihtûa ìnchhâlte hian, A hnêna an ìnpêkna hi chîk
taka ngàihtuah a ngai a. Engtìk hún emawa ché chhuak tûra kòhna
lo thléng chuan fiàhna a rawn thlén mai dâwn a ni. Bèihpui thlâkna
angahte pawh hian, hetiang ang chî thútàk han hmáchhàwn chiáh
hian, mîten an hawisan leh mai \hîn. Kan thíl tàwn a\anga chiâng
tak chu, mîten Chhandamtu nêna ìnlaichînna an lo nèih hmasak
tawh hian, hetiang thútàk an chhân dân pawh hi a dùhawm lam a ni
tlângpui a. Chumi awmzia chu, tìhhmasak tûr hmasaktîr hian ràh
\hâ a chhuah \hîn tìhna a ni.

Isua’n A zìrtîrte hnênah thíl hrìlh tûr A la ngàh hlê a, mahse an
la manthiam rìh dâwn lo tìh A hria a (Johana 16:12). ‘Thlarau
Thianghlím chuan thútàk zawng zawngah A hruai lût ang’ (Johana
16:13) tìh A tiâm kha, kan tûnlai hún, keini tân leh Kristâ hnêna
mîte hruai tûra beitûte tân pawha thútiâm a ni.

Khawngaihna thílthlâwnpêk hi a thlâwn chu a ni tho nâin,
chû thílpêk dáwng chunga ìnpêkna nèih hi khìrh riâu chângte
a awm thei \hîn. Chutiang harsatna tuârte chu engtín nge i
\anpui thèih ang?___________________________________
__________________________________________________

NILÂINÎ May 2
THLARAU |HÀNNA TÈHIN

Vântlâng hmâa thúsawi te, seminar leh Bible zìrna nèihnaa
Pathian thû kan sawi avâng hian, thú ngaithlàtûte chu thlarau lam
thílah a hmìn ngêi ang tìh sawi thèih a ni mai lo. Mi tam tak chu kan
bèihpui thlâk inkhâwmahte an lo tel fo mai. Mìhríng fínnaa Bible

thútàk manthiamnate chu han nei vê bawk mah se, an nùnah chûng
thútàkte chu an séng lût tìhna chu a ni kher lo.

Engtín nge nùn thlâk danglam tûr khàwpa mîte hnênah thû kan
sawi thèih tâk ang le?

Mîte thlarau nùn kawnga an \hàn leh \hàn lo hriat thèihna kawng
pawimawh tak pakhat chu zàwhna zàwh ni a ni. Zàwhna hmanga
ìndâwr hi mìmal taka thlarau lam thíl manthiam leh \hàn zêl dân
kawng \hà tak a ni. Rílrû ìnphàwrhna tûr, chhân harsá lo zàwhna
ìnzàwh hi a \hà ber. Hetiang ‘âw’ ‘âih’ ngáwta chhân lòh tûr ang
chî zàwhna siam hian mi a fùih phûr bâkah, a bengvâr thlâk \hîn a
ni.

Entîrna atân chuan:
Hêng Bible chângte hian vawiin hian kan hnênah enge sawi nia

i ngàih? Engtín nge hê Bible thútàk hi i \hiante hnênah i hrìlh vê dân
tûr? I hnêna Pathian thútiâm chu engangin nge i ngàih? I thíl zìr
tâkte avâng khân, eng hmásâwnna ang chî nge nangmâ nùnah,
midangte chunga i rilrù pùthmangah leh khawsàk dân tlângpui hrìm
hrímah awm tûra i ngàih? Engtín nge hêng thútàkte hian Isua chu
hmangaih lehzual tûra a \anpui che? I thíl zìr tâk zawng zawng
zîngah khân, eng thû khân nge han khàwih déuh ber che? Khawi
khân nge beiseina siam nasa ber che? Khawi kha nge i hlàuh deuh
ber?

Bible zìrhona leh rawngbâwl bèihpui thlâkna thúsawite pawh
hi thú ìnlàlâwn fel thlápa rem ni \hîn teh se. Chumi awmzia chu
manthiam awl leh tluângtlam deuh kha a tîr lama hmathèh ni ta se,
tlêma thúhár leh khìrh deuh zâwkte chu Bible hriatthiamna eng
emaw chén an lo nèih húna tân khêk ni ta se. Hetianga Bible zìrhona
leh bèihpui thlâkna ang chîah hian thìnlung khàwih tak zàwhna siam
\hín hi a pawimawh a, thlarau \hànna leh thú manthiam zêl dân
énna ang chî pawh a pawimawh hlê bawk.

Hêng Bible chângte hi chhiarin, engkìm hre véktu Pathianin
hêng zàwhnate A zàwh chhán âwm chu chîk takin ngàihtuah
ang che: Genesis 3:9, 13; Matthaia 16:13–15; 22:41–46;

Marka 9:33; Luka 2:46. Pathian khawngaihnaa \hang zêl tûra
mìte \anpui nâna zàwhna ìnzàwh \hín hi hmánráw \angkai
tak a nìh theih dân enge hei hian a sawi?_________________
____________________________________________________________

NINGÂNÎ May 3
RÀHSÉNG TÛRA INBUATSÀIHIN

Ràhséng tûra ìnbuatsàih leh mimal thlàrau nùn kàihhruai zêl hi
thíl ìnang deuh a ni a. Thlâi chîng \hangte chuan ràhséng hmâa
hnàthàwh ìndàwt chho zêl chu an hre viau ang. A tîrah a hmùn
sâwngbâwl hmasak a ngai pháwt a, chì thèh emaw a \iak phún
emaw a ni a, hním thlàwh leh pàwh fai vêl a lo ni leh a, tuia châwmte
pawh a ngai bawk \hîn. Chû chauh ni lovin, thlâi tâna \hàtpui tûr
boruak bâkah a dîp theitu sàh-ên a, ní-êng hmù \hà tâwka siam
emaw, a \hen chu níhlìm siamsàkte pawh a ni thei. Chû chu a la
tâwk mai lo va, thlâi eichhè \hînte làka vên leh a hrìk thàhte pawh
a ngai fo. A awmzia chu a chì thèh a\anga ràhséng thléngin enkawl
hnâ thàwh tûr a awm zêl tìhna a nìh chu.

Thlarau lam zìnkawng pawh a danglam vak chuâng lo, a tîrah
baptisma chang tûrin kan ìnbuatsàih a, chumi hnûah pawh châwm
puitlìnna tûr hna chhúnzawm tûr a tam mai a. Midangte
châwmpuitlingtu a nìh thèih thléngin kan ìnchâwmzúi a ni ber mai.
Chutiang atân pawh chuan thíl ruâhmànna neih lâwk diâm a
pawimawh hlê mai a, ruâhmàn anga kal zêl a, a \hà thei ang bera
ìnchâwm leh ìnvên híma, ràhchhuah hlâwk tûra boruak ìnsiamsak
a ngai a ni.

Isua’n bùhchì thèhtû tèhkhín thû a sawi Luka 8:4–15 kha
chhiar la. Léia chì tlâ puitling tûra ìnchâwm kawngah eng
chonate nge hê thèhkhínthû hian min siamsak? Johana 16:7,
8, 13._____________________________________________
____________________________________________________________
_________________________________________________________

Isuâ tèhkhín thú sawi khân thudìk ngàihnáwm tak min târlansak
a. Châng 12-na hian mi \henkhat chuan an ríng nghâl deuh mai a,
mahse rínnaa sàwhnghèh an nìh hmâin Setana’n an rínna a hruai
pênsak tìh hawi zâwngin a sawi a.  Châng 13-na chuan \henkhatin
thû chu lâwm takin an pawm tìh a târlang bawk a. Hún eng emaw
chén chu an han ríng vê mai a, mahse thlêmna an tàwh húnin, kawng
dang an zàwhsan leh ta mai sî a ni. Châng 14-na sawidân erawh
chuan, \henkhatin thû chu an hria a, mahse Kristian puitlìnna kawng
an zàwh lo tlát mai thúng a. Mi tam zâwkte chuan Krista leh A
lalram pánna kawng chu an zàwh vê a, mahse khawi lai laiah emaw
thíl chì hrang hrang a lo thléng a, chû chuan an hmasâwn zêlna tûr
a dâlsak \hîn a ni.

Chì thèhna ngáwt hi chuan \ha taka ràh séngna a thlén khât
viau mai. Kòhhran leh mìmal pawhin chòna kan hmachhàwn fo
\hín chu, chanchin \hà chî kan thèh a, chutah zìn kawng zàwh \án
tâ zawng zawngte châwm puitlìng tûra \anlâkpui zêl hi a ni.

Bùh chí thèh tèhkhín thû a khawi lai ber hian nge i thlarau
nùn zìnkawng han târlang \ha ber le? Hmasâwn zêl tûrin eng
thútlûknate nge i siam thèih ang?_______________________
_____________________________________________________

ZÌRTÂWPNÎ May 4
ZÌR ZÂUNA:  Bítùm Bîk Tûr Hmùh

Rawngbâwl dân tûr kâr tìna kan zir chhòh hlék hlék hi kuartar
khàt chhûng maia tlìng tlâk thèih chî a ni lo. Tûnah entîrnân, Zìrlai
pathùmnaa kan sawi tâk rawngbâwlna chungchâng tualchhûng
kòhhrana zìr leh tìhdân hmùhchhuàh vêl kha kâr khat mai chhûnga
ruâhmàn leh bàwh zúi nghâl ruâk ruâk chî a ni lêm lo. Mahse
kòhhrana chutiang training nèih in ngàihtuah a, kòhhran ruâhmànna
lian zâwk nên a ìnrem thei a nìh dâwn chuan, tûte nge
rawngbâwlnaah in bítùm ang tìh ngaihtuah chu a pawimawh viau
thúng ang.

A hnuaia mî hi ngàihtuah zúi tlâk tak a ni ang:

uIn bèihpui thlâk leh thúhrétu nìhna atâna program siam leh in
bítùm tûr chungchânga thútlûkna siam nân, in pastor, upate, leh
evangelism leader-te biak râwn a \hâ ang. Tûte nge in bítùm tûr
azìra thútlûkna siamna chuan kalpui zêl dân tûrah a \anpui thei ang
che u. Tûnah, naupang program ang chî lo ni ta se, sikul lama
hriattîrna pêk te, \henawm hnâi vêla chutiang ruâl awmna
chhûngkuate hriattîr tepawh a tìhchî ang a. Bèih tûr mi dang chu
hnâ a\anga châwl tawh te, èi zàwnna hnà chèlh mûmal nei lo te,
zírlai te leh mi chi dang dang pawh a ni thei ang.
vChutianga bítùm bîk tûr nèih fel tawh chuan a thàwk chhuak tûr
mìhríng tûte nge \hâ ang tìh a ìndàp leh theih ta a, a hnûa
chhúnzawmna tûr thléngin a ngàihtuah lâwk deuh thèih ang chu.
Program nèih zàwhah chuan chêt \hàt leh \hàt lòh ìnénlêtna pawh a
nèih thèihin, engtíanga \awng\ai zúi zêl tûr nge tìhte pawh a hriat
theih ang.
wTûte nge bèih tûr thlàn thû-ah hian in kòhhran chhûng mîte bâk
in beisei vak thei kher lo vang a. In kòhhran chhûngah khân ìnkhâwm
vê \hîn, baptisma la chang lote an awm em ngàihtuah ula, bàwhzúi
dân tûr pawh in duâng thiâm thei mai ang.

SAWIHO TÛR:
u”Thìnlunga thútàk pakhat pàwmna chuan, a dang pàwm

lehna tûrin kawng a hawng zêl ang.”—Ellen G. White,
Testimonies for the Church, vol. 6, p. 449. Pâwnlam
rawngbâwlna atân, thútàk kan nèihte hi engtiang ìndàwta
puânchhuah tûr nge ni ang? Engati nge kan âia Kristâ thìhna
hi zìrtîrna hmáthèha nèih hi a sâwt ber \hín?

v”Krista chuan a thú ngaithlàtûte hnêna A hmangaihna
târlangin anmahnî chu A hîp hnâi hrét hrét \hîn a, an
manthiam thèih ang tâwk zêlin lalram thútàk ropuite chu A
târlang chho zêl a. Keinî pawhin mîte chu an àwmna hmúna
tâwk tûrin, an dìnhmùn mìla rawngbâwlsak dân kan zír vê
ngêi tûr a ni.”—Ellen G. White, Evangelism, p. 57. Engtín
nge Pathian Thû kan hrìlh tûrte kan hmangaihna chu thíl
awmzè hríltû tak a nìh \hín, a bîkin an thúrín ang lo kan
hrìlh chângin, ngê kan hrìlh lo mai zâwk ang?

ZÌRLAI 6 May 5–11, 2012

MÌMAL RAWNGBÂWLNA LEH
THÚHRETU NÌHNA

CHÂNGVAWN: “‘Nangnî hi Ka thúhrétûte in ni,’ LALPAN A ti,
‘Ka chhiahhlàwh Ka thlàna pawh chu a ni bawk a’” (Isaia
43:10, NKJV).

SABBATH CHÀWHNÛ

Chhiar Tûr:  Tìrhkohte 4:13, 14; Johana 1:37–50; Sâm 139;
1 Petera 3:1–15; Johana 4:37, 38.

Thú Láipui:  Chhandam nìh chiânna nèih vânga lâwmna
changte chuan chutiang chang vê tûra mìdangte hruai an dùh
ngêi ngêi ang.

ISUÂ chungchâng chanchin \hâ hi, kòhhran thúhrétû nìhna leh
pâwnlam rawngbâwlna zârah mi tam takten an hre dâwn tho

nâin, a hùhoa kòhhran progam kàlpui hlàwhtlìnna tûr chu, mìmal
tìnte \hàhnem ngàihna vâng a ni hlê dâwn tìh hriat a ni. Chhuân tam
vak lo liâm taa rawngbâwl hlàwhtlìnzia mar dèhna a\anga a landân
chuan, \hian te, laichîn ûnaute, \henawm khawvêng te,  leh
hmêlhriatte hi, (Thlarau Thianghlím chàkna zârah) mîten Kristâ
hnêna an thìnlung an hlánna tûra hruaitu pawimawh ber berte an ni
tìh hmùhchhuàh a ni.

Zìrbíngna nèihin a târlan dânin, member zâa 83 laite tân chuan
kòhhran-member \hian te, laichînte, leh hmêlhriatte hian
pawimawhna an nei tìh a ni. Bèihpui thlâknaa rawn ìnkhâwm \hînte
pawh, zâa 64 lai chu an \hiante, laichînte leh hmêlhriatten an sâwmna
vânga rawn inkhâwm \hîn an ni tìh hriat a ni bawk.

Tûnkâr chhûng hian, Bible-a ìnlaichîn leh ìnpàwhtawnna eng
emaw zâra Isua nêna ìnzawmna nei vê ta leh, mìmal taka kan
lamhnâite hnêna hû kan nèih thèihzia chu kan zírho dâwn a ni.

SUNDAY May 6
KA PATHIAN LEH KEIMAH

Isua nêna mìmal taka kan ìnlaichînna hian A tâna thúhrétûa
kan \anna hlàwhtlìn leh hlàwhchham a hríl thúi hlê dâwn a.
Rawngbâwl leh thúhrétûa \àn chungchâng hi mahnî fín leh thèihna
anga han tìh vei mai hi chu a áwl viau. Kan bèihnate chu Pathian
pawhin mal min sâwmsak vê thèih tho laiin, hê hnâ hi keinî hnâ nì
lovin, Amâ hnâ, A chàkna zâr chiaha kan thàwh thèih chu a ni
zâwk tìh hi mahnî kan ìnhrìlh nawn leh fo hi a ngai \hîn a ni.

Hriatna nèihtîr sàtliàh deuh mai hi kan dùhtâwk nge (lo
pawimawh vê tho bawk mah se) thlarau lama ìnlaichînna pawimawh
tak chu nèi ngêi tûrin kan fùih zâwk dâwn? Engtín nge keinî pawhin
kan nèìh lòh nàpui chu mîte hnênah kan pêk chhâwn ang? A
lehlamah chuan, mî tûte emaw, rínna chàk lo tak leh, kal sual leh
hnúngtàwlh thâwthângte pawh, Isuâ hnêna mîte hruaina hmanruâ
atân Pathianin A hmáng tho bawk a. Kùm eng emawzât kal taah
khân, khawpui lian tak pakhatah hian, nù pakhat hian Seventh-day
Adventist Kòhhran rawn zawmin, a nù\ápâ hnèh túmin \hahnem a
ngai thei hlê mai a. Kùm eng emawti hnûah chuan a nù\ápâ chuan
baptisma chu a chang vê ta ngê ngê a. A hnû thlà khàt vêlah chû nû
chuan rínna a bânsan vê leh ta thúng a, tûnah pawh a lo la hawikîr
ta chuâng lo.

Hetiang ang thílte hi a awm \hîn nâin, Isua nêna kan ìnzawmna
hi a chàk \hàt pháwt chuan, thúhrétûa kan \ànna hian thíl a tithei
tìng mai dâwn a ni.

Tìrhkohte 4:13, 14 chhiar la. Petera leh Johana-ten Isua nêna
ìnlaichînna an nèih chungchâng enge hêng chângte hian an
sawi a, chû ìnzáwmna chuan eng thíl tìtheiin nge a siam tâk?
“Isuâ hnênah an awm tawh tìh an hre ta a” tìh awmzia hi
chîk takin ngàihtuah teh. Enge a awmzia? ‘Isuâ hnêna awm
ta” chu engtín nge a awm ang?_________________________
____________________________________________________________

Pathian Thú zìrlai hi chu a chiâng hlê. Mì mal taka kan
rawngbâwlna tûr hmúnte kan ngàihtuah a, a hmín muâl a ni tìte
hriain, thàwktûte tìrhchhuah a hmànhmàwh thlâkzia kan hré \hîn a.
Chutiangah chuan LALPA nêna ìnlaichînna chàk lehzual, ìnhnàih
lehzual nìh kan ìnphal \hîn tûr a ni a, chutianga ìnlaichînna chuan
chàkna min nèihtîr a, chutiang tel lo chuan eng kan ang chuâng lo
vang.

LALPA nêna mìmal taka ìnlaichînna in nèih chu engang nge
ni? Engangin nge Pathian nêna ìn ìnlaichînna chu midangte i
én dân te, chêtdân te, \awng dân te leh awmdân hrìm hrímte
chuan an lántîr? Nìh lòh dân ang chuan ìnsawi sùh ang che.

THÀWH|ÁNNÎ May 7
KA RAWNGBÂWLNA TÛR FIELD

Mìpui pungkhâwmte Isua’n A’n én khân a khawngaih êm êm
a (Matthaia 9:36). Eng emaw châng chuan Isua khân phêk én
liam deuh mai mai angin kan ngâi pawh a ni thei e, mahse a nìhna
takah chuan, mipui zînga awm mìmal tìnte kha chiang takin A
hmù vék a ni. Chuutiangin, kan chênna leh vàhvêlnaa mìpui zînga
mìmal tìnte hi kan ngàihsàk \héuh tûr a ni. Kòhhran pawh hian
mìpui zînga mìmal tìnte hi kòhhran memberten biangbiakna an nèih
a, ngàihsakna an lantîr cháuhin, anmahnîah hû an nei thei dâwn a
ni. Eng emawti zâwng tala nêl leh hmêlhriat apiangte hi kan
rawngbâwlna tûr field chu an ni zêl mai a. Kan chhûng hnâi ber
berte a\angin kan laichîn dangte hnênah kan pakâi chhâwng zêl
ang a, \hiante leh hmêlhriat dangte pawh kan bei zêl ang. Eng emaw
châng chuan mi dang dáihte pawh an lo lang náwlh thei bawk a,
hún rei lo deuh chauh lo awm pawh ni se, kan mìmal rawngbâwlna
tûr field zîngah chuan kan tèlh thei tho ang.

Johana 1:37–42 chhiar la. Engati nge Andria khân Messia
an hmùh thû kha tû dang zawng âia a ûnaupâ a hrìlh hmasak
nia i rín?__________________________________________

Andria kha Baptistu Johana zìrtîr a lo ni tawh \hîn a, ani Johana
chu Isuâ tâna kawng lo siâl lâwktu a ni thúng a, chuvâng chuan
zìrtîr \henkhatten Isua an zúi ta zâwk pawh kha a hriathiam awm
viau a ni. Andria’n Isua biakna a nei kha a phûr hlê mai a, chuvâng
chuan a laichîn hnâi ber a zawng nghâl vát a, chû chu a ûnaupa,
Galilee Dîla zan tam sangha mana a lo téipui tawh \hín kha a ni.

Johana 1:43–50 chhiarin, khata thílthléng kha ngaihtuah la.
Hetah hian mìhríng ìnlaichînna engang chîte nge târlan a nìh?
Engtiang kawngin nge Filipa khân Nathanaela rínhlèlhna ang
chî kha a chhân? Mìmal rawngbâwlna thàwhhlâwk theihzia
chungchâng eng zìrlaite nge heta \ang hian kan zìr chhuah
thèih ang?_________________________________________
____________________________________________________________

Isua zúitu nìh chungchâng tîrlamah kha chu Kapernaum leh
Bethsaida bial vêla ìnlaichîn kual vêlna hi a langsâr viau mai. Filipa
khân a ûnaupa Nathanaela’n Messia chu thingtlâng khaw lâr lo tak
a\anga lo chhuak tûr a rínhlèlhna kha engtín mah a hniâl hràn lo.
“Lo kal la, én rawh/i hmû ang” tiin a sâwm mai zâwk a ni.

In chhèhvêla mî tû hnênah nge thúhrétu \ha zâwkah i \àn
thèih ang?  An hnêna thúhrétu \hà zâwka \ang tûrin nangmâ
lamah engang mahni-ìnhlanna nge ngai ang le?

THÀWHLÈHNÎ May 8
MI MALA KA THÈIHNA

Kan kòhhran personal ministries leader-ten thúhrétu nìhna leh
pâwn lam rawngbâwlna atâna mi ìnpête tân sâwmna an siam
chângin, ‘keini âia thiâm leh tlìng zâwk an tam ang’ tiin kan ngai
mai \hîn. Mi dangte hi thiam leh thèihna nei zâwkah kan ngai châwk.
Mahse Bible-in min hrìlh dân chuan, Pathian hian an thiam leh thèihna
ang ang nêna A mì hmán thèih tûr mi ìnpê A záwng a, mi thiâm leh
thei chungchuâng A zawng khèr chuâng lo. Chutiang a nìhzia entîrna

\ha tak chu, Aigupta bâwih nìhna a\anga A mîte chhanchhuak tûra
Mosia A kòhna kha a ni. Pathian hnâ thàwk tûrin ‘mi tlìng zâwkte
tîr se’ tiin Mosia’n chhuânlam siam tûr a hmù \éuh mai a nìh kha
(Exod. 3:11, 4:10).

Mosia rilrûah chuan, LALPAN A tìrhna tì lo tûra a thíl sawite
kha chhuânlam tlìng tak a ni. Chutiang bawkin, kan tûnlai húnah
pawh rawngbâwl bèihpui thlâk tûra kòhna kan chhân dân chu Mosia
thíl éngto thangkhâwk zêl kha a la ni zúi ta zêl a—”Chutiang hnâ
thàwk tûrin tunge maw ka nìh le?” “Zàwhna khìrhkhân deuhte ka
tàwn pàlhin engtín nge ni ang?” “Thúsawi pawh ka thiam \hà mang
sî lo,” tiin chhuânlam kan siam thei zêl mai. Pathianin a mi hmán
atâna mî chhèr chhuah A tùm dân chungchâng ngàihtuah \hàleh
tûra Mosia’n a tìh ang kha kan lo lâwm hlê a ni thei e, mahse
enganga chhàwr \angkai theih tûr thèihna nge Mosia’n a nèih chu
hriain, khatiang chhuânlam leh hlàuhthâwn tamtak a nei chungin,
khâ hnâ atâna mi tlìng ber a ni dâwn tìh Pathianin A hre sî a ni.
Pathianin A mîte hruaichhuak tûra Mosia A kòhna a\ang hian,
mahnî kan ìnhriat âiin Pathianin min hrechiang zâwk tìh kan chiâng
thei a. Hún kal tâa chêt \hàtnate hi Pathianin A thlîr ber lo va, A mì
kòhna hlén tûrin engang thèihna nge kan nèih tìh hi A thlîr ber
zâwk \hîn a. LALPÂ hnâah hian tìh nei vê tûrin member tìnte hian
thèihna ropui tak eng emaw chu kan nei \héuh a ni.

A lehlamah chuan, mahnî-ìnríntâwkna hleihluak neia LALPA

hmakhàlh ang chî lakah hian kan ìnvêng fîmkhúr tûr a ni a. Kan
thlarau lam dìnhmùn hi engang chiáh nge ni tiin kan thìnlúngte
ìnénfiàh fo \hîn tûr kan ni tìh hi a dìk tho bawk a, chutiang lam chu
mìhríng thìnlúng hian a hawi fo lêm lo. Chutiang a nìh avâng tak
chuan màhnî-ìnenfiahna min nèihpui tûrin Pathian sâwm \hín hi a
\hâ a, kan awmdân dìnhmùn hian thèihna kan nèih dân a hríl hlê
\hîn a ni.

Sâm 139 chhiar la. Engati nge Davida’n Pathian chu a thìnlung
énfiàh tûra a sâwm? Thúhretu nìh nân chauh pawh ni lo, LALPA

nêna kan lêndúnna hrìm hrím atân pawh, engati nge hetah

hian kan tân eng zìrlai zìrtûrte nge awm? Hê Sâm a\ang hian
kan tân eng thílte nge kan thùr chhuah nghâl thèìh ang?_____
____________________________________________________________
____________________________________________________________

NILÂINÎ May 9
NÙN FÈL HMÁNGA THÚHRÉTU NÌHNA

Thúsawi âiin thíltìhte a âu ríng zâwk em? Tèh rêng mai!
Chutiang a nìh avâng chuan, kan chêtzè hmánga thúchàh kan puân
chhuah thèih laiin, chètzè tel lo thúsawi chauh hmang pawhin thúchàh
khawng tak tak kan sawi thei tho bawk. Thúchàh puânnaa thúsawi
leh chêtzè \ang dûn chuan thíltìhtheihna mak tak a nei a. Pathian
hmangaihtûa ìnchhâl chunga chutiang kàlh zâwnga nùn leh sî chu
vervêkna a ni a, thúhrétu nìhdân chhè ber chu kan thúsawi leh kan
chêtdân a ìnkàlh sî ang hi a ni. Nùn tluâng leh zènghèt chétcháwt
ang chî hian thû a sawi ríng thei hlê. I chhûngte leh \hiante chuan i
thúsawi chu âwih chânin an châng lêm lo a nìh pawhin, i thúsawi
leh i nùnphúng chu a ìnmìl em tìh chu chîk takin an thlîr reng sî che
a ni.

1 Petera 3:1–15 chhiar la. Kristian nùn leh Kristâ hnêna
ringlote hruai nâna \angkai tak a nìh theihzia chungchâng
enge hêng chângte hian an sawi? Hêng chângten an târlan
angte hi a takin nùnpui tâ ilang, thúhrétûa kan \ànnaa a
sâwtpuiawm dân tûr chu ngaithuah teh. Mimala thúhrétûa
\anna atân, châng 15-na hian eng thúchàh nge a sawi?
Matthaia 5:16.______________________________________
____________________________________________________________

Milembe \hîn nù pakhatin, a pasal tel lovin Isua chu a
Chhandamtu atân rawn pawm ta mai se, engang buaina nge lo
chhuak ang tìh chu kan suângtuah thei âwm e. Ani chuan a pasal
chu a rawngbâwl vêna tûra ngaiin, chhandam a nìh vêna tûr véiin
hmâ a’n la vê ngêi ang a, chû chuan ìnhniâlna leh boruak dùhawm

lo tak pawh a chàwk chhuak thei tho bawk. A lehlamah chuan,
Petera thúrâwn ang khân, a Pathian chungah rínawm taka awmin,
a nùn thianghlím hmanga a pasal chu hnèh a la nìh beiseiin, a \awng\ai
fan fán tûr a ni ang. Chutìh rualin, a nî tìn nùn hmángin thúhrétu
rínawm leh thíltìhthei takah pawh a \ang thei bawk ang. Pathian
lalram tâna mîte hnèh nân hian kan êng ênchhuahtîrna hi thíl \angkai
tak a ni.

Kan vêla mîte hian kan thúsawi chauh hré lo vin, kan thíl \hà
tìhte pawh hmùh tûr nei se la, chutiang hmáng chuan keimahnîa
Pathian thíltìhtheihna lo lang chu hmûin, mìhríng nùna Pathian
chênchìlh nìh malsâwmna chu Thlarauvin A hmùhtîr mai dâwn a
ni. Mîte hian Kristian nìhna hi nìhna kan ìnchhâl mai nì lovin, chàkna
min pe thei ìnlaichînna kan chên mêk chu a ni zâwk tìh hre chiang
thei se la. Zìrtîrna atân hian entîrna ìnpêk hi a \angkai thei hlê a,
Kristiante hi túm rêng emaw, túm lâwk lêm lo pawhin entîrnaah an
\ang \hîn. Kan thúsawi leh rínga kan ìnsawi âi màhin, kan nìhna leh
kan thíltìh hmangin thúhretu kan nìhna kan lantîr a. Chuvâng chuan
fîmkhúr takin kan nung \hîn tûr a ni.

NINGÂNÎ May 10
A NÂWLPUI ZÎNGA KA THÀWH VÊNA

Tûnkâr chhûng hian mìmala kan rawngbâwl vêna leh, thúhrétu
leh pâwnlam rawngbâwlnaa ìnhmán chungchâng kan zír a. Kòhhran
chhûnga tel \héuh kan nìh avângin, member tìnte chêtna hian a
nâwlpuia kòhhran rawngbâwlnaah \angkaina a nei vê tho a ni tìh
kan manthiam hi a pawimawh hlê a ni. Isuâ hnêna mîte hruai tûra in
kòhhran hmachhàwp leh hmalâk dânte hi i ngàihven \hâ em?
Nangmâ puala i lo chêtna bial lama mîte pawh chu kòhhran tìhpui
leh program danga tel tûr pawhin i sâwm thei ngêi ang. A lehlamah,
in kòhhrana rawngbâwlna lam puipâten mimala i hmalâk vêna chu
an hriatpui che em? |awng\aina leh hmanruâ eng eng emaw hmangin
an lo \âwiâwm/thàwhpui thei dâwn che a sîn!

Johana 4:37, 38 chhiar la. Eng ang fùih phûrna thû nge Isua
thusawi, “Pakhatin chî a thèh a, midangin a ràh an séng \hîn”
tìh a\ang hian i chhàr thèih ang? Khatah khân enge A sawi

a, engtín nge A thúsawi dìkzia chu i nùntawng ngeiah i lo
hriat tâk?_________________________________________
____________________________________________________________

Khatah khân Isua’n chanchin \hà chî chu Baptistu Johana,
Samari hmeichhia leh Amah ngêi pawhin an thèh thû a sawi a.
Midangin chî an lo thèh tàwhnaah chuan zìrtîrten ràh an séng vê ta
thúng a; ‘a châwmtu leh a séngtûte an lâwm zâ’ tìh hún chu a lo
thléng ta a ni.

Isua’n “Mi pakhatin chî a thèh a, midangin ràh an séng,” tìh A
sawi khân, keimahnî mimal ngáwt hi chì thèhtû emaw, ràh séngtû
emaw kan ni bîk tìh A sawi lo. Kan kòhhran chhûngah chuan ràh
séng lai hi kan lo sawi uâr deuh pawh a ni thei a, mahse chì thèhtû
an awm lòh chuan ràhsengtû tûr chuan a nghâk thlâwn mai dâwn sî
a ni. Kan zâ hian chî thèh tûr leh ràh séng tûra kòh kan ni \héuh a,
tuâlchhûng kòhhran tamtakah hetiang hnâ hi a kal kàwp fo \hîn.
Mì mala chî kan lo thèh ràh chu a hùhova bèihpui thlâknaah emawte
séng a ni leh \hîn a. Chutiangin, mi dangten chî an lo thèh tawhna
mìhríng chu i rawngbâwlna bialah lo kalin, a ràh chu nangin i lo
séng hláuh thei tho bawk. Mì mal tìnte \angkai tlân thèih dân
ngàihtuahin (1 Korin 12:12–27), lo nèih leh thlâi chîn chungchâng
a\ang hian, thlâi chì thlâk hmâ pawha a hmún buatsàih a ngàih dân
chu kan manthiam mai âwm e.

Chì thèh leh ràh séng chu, mìmalin kòhhran a záwm hnûa hnà
thàwh chhún záwm zêl tûr chu a ni tìh a chiâng hlê. Ràh séng sâ
pawh thlàwhlaia hnùtchhiah mai tûr a ni lo va, zêma khúng ngêi tûr
a la ni cheu mai!

Engtín nge in kòhhran chì thèh leh ràh séng hnâ vêlah i ìnhmán
nasat zâwk theih ang? Engtiang kawngtein nge, midangte
chhandam an nìhna tûra i bèihna a\anga nangmâ rínna
sàwhnghèh sáuh a lo ni tìh i hriat? Engati nge chutiang chu a
ni ngêi tìh i rín? _____________________________________
______________________________________________________
______________________________________________________

ZÌRTÂWPNÎ May 11
ZÌR BÈLHNA:  Mìmala Rawngbâwlna Nei Tûra Thlarau Lama
Inbuatsàihna

Bible hriatna nèih a, thúhrétua \àn leh pâwnlam rawngbâwlna
nèih dân hmáng hriat a pawimawh kan tìh ruâlin, mimal taka thlarau
lam ìnbuatsàihna nèih lâwk hlàmchhiàh lo tûrin kan fîmkhúr hlê tho
tûr a ni. Thlarau \hànna atâna thíl pawimawh leh \angkai tak chu
Thlarau Thianghlím máwlh mai hi a ni a, kan rawngbâwlnaa A
thíltìhtheihna kan chàn thèih nân kan nùnah chêttîr kan phal ngêi
tûr a ni.

Kristianten Pathian rawngbâwl an nèih \án hian, mimal taka
thlarau màmàwhna an nei thár deuh ngêi \hîn a. Chûta \hahnemngai
taka an dîl chuan, nasa zâwka Thlarau Thianghlím chênchìlhna chu
an dawng deuh ngêi bawk a, rawngbâwlna chhúnzawm zêl tûra
tìhchàkna an chang \hîn. A kawng hnâi ber chu Pathian dùhzâwng
tì tûra nî tìna ìnpêk thàr zêl a, mahnî thìhsan leh, Kristâ khawngaihna
hmáchhuân zêl chung a, Kristâ zâra thílthlâwnpêk pêk kan nìh
tawhna leh, chû thílthlâwnpêk chu engtianga hmáng tûrin nge min
ngén tìh hriat reng hi a ni.

SAWIHO TÛR:
uThlarau hnèhna chungchângah, Ellen G. White chuan chona

thû hetiangin a ziak a: “I hlàwhtlìnna tûr chu, mîte thìnlúng
i pàwh thèihna tlùkin i hriatna nèih leh thàwh nasatah a
ìnnghàt lo vang.”—Gospel Workers, p. 193. Eng thú
pawimawh tak nge a sawi? Kan thúchàh sawi dìk leh fínfiàh
dâwl a ni chung hian, engati nge mîten an hawisan leh mai
\hín? Kan thúrín dìk leh \hà tak, Bible bèhchhán leh
awmzènei takte pawh hian thìnlung ìnkhâr chu a pàwh thei
chuang lo. Engtín nge thìnlung chu kan pàwh tâk ang? Kan
ìnchhâlna ataka nunpui hi engang taka pawimawh nge ni
ang?

vMidangte hnêna i thíl tàwn hrìlh dân tûr kawngte i ngàihtuàh
laiin, helai thû hi ngàihtuah tel ang che: “Zàhngaihna êng
zùng hnúhnùng ber leh zàhngàihna thúchàh hnúhnùng ber

khawvêl mîte hnêna pêk tûr chu, A nungchang duhawmzia
lantîrtu a ni a, chuvângin Pathian fâten an nùnah A ropuina
an lantîr fo tûr a ni. Anmahnî nùnah leh nungchangah
Pathian khawngaihnain an tâna hnâ a thàwh dân sawi fo
rawh se.”—Ellen G. White, Kristâ Tehkhin Thûte, pp. 415,
416. Zàwhna chu, Engtín nge kan nî tìn nùnah a takin ‘A
ropuina chu kan lantîr’ \hín le? Nangmâ nùnphúng hmáng
khân engangin nge i rínna thúhrétû i nìh i lantîr? Engtín nge
in tuâlchhûng kòhhran khân “Pathian ropuina chu in lantîr”
thèih ang?

*     *     *

ZÌRLAI  7 May 12–18, 2012
A HÙHOVA RAWNGBÂWLNA LEH

THÚHRETU NÌHNA

CHÂNGVAWN:  “Hriatpuitu tam takte zînga ka hnên a\anga i
thíl hriatte kha mi rínawm, mi dangte pawh zìrtîr chhâwng
thei tûrte hnênah káwltîr rawh,” (2 Timothea 2:2, BI).

SABBATH CHÀWHNÛ

Chhiar Tûr:  Thúhríltu 4:9–12; Sâm 37; Filipi 1:5–18; Efesi
4:15, 16; Kolosa 1:28, 29.

Thú Láipui:  Pathian Thútàk thèhdàrh hnâ hi pastorte cháuh
thàwh tûr a ni lo. Kristâ zìrtîra ìnchhâl zawng zawngte chuan
thútàk hi an thèhdàrh \héuh tûr a ni.

KAN hmùh tâk ang khân, ríngtû zawng zawngte hian Pathian-
pêk thèihna an nèihte an hriat hi a pawimawh hlê a ni. A hùhova

rawngbâwlna kawnga hotûa ruatte nên ríngtûte chu an thílpêkte
hmanga \hà taka an thàwhhozia entîrna Bible-ah a lang tam mai.

Tìrhkohte 13:13-ah, Luka’n “Paula leh a rawngbâwl púite”
chungchâng sawi langin, an rawngbâwlna puipâ berah Paula chu
neiin, an pâwlah Barnaba pawh a tel tìh a lang (vs. 1). Luka mìn

hrìlh dânin, ramthím rawngbâwl kawngah eng emaw chén chu Paula
leh Barnaba an thàwk dûn \hîn a (Tìrhkohte 13:50; 14:1). Eng
emaw châng chuan tualchhûng kòhhran hruaituten thiamnanei
deuhte chu hnâa hnìm lùhna tûr remchâng zàwnsak nachâng an
hriat lòh avângin, an tân tuâlchhûng rawngbâwlna leh thúhrétû nìhnaa
ìnhman a harsa \hîn a ni.

Kâr kal ta chhûng khân, member tìnte chu kòhhran thúhrétu
nìhna leh pâwn lam rawngbâwlnaa an ìnhman \héuh thèihzia kan
sawi tawh a. Tûnkâr chhûngah hi chuan, kòhhranin a nâwlpui tâna
hmâ an lâk dân tûr leh, chuta mimal tìnte ìnhman thèih dân tûr chu
kan zír dâwn a ni.

SUNDAY May 13
|ANGKAINA TÛR INHRIATTÎRIN

Kòhhran mîte hi an buai tlâng deuh \héuh mai a, mi dangte làh
chuan chhan hrang hrang vângin tìha ram an nei bawk sî lo. Chutiang
a nìh hlawm avâng chuan kòhhran hian eng ruâhmànna nge a nèih
pawh an ngàihsàk lo va; engtiang zâwngin nge kòhhran hmalâkna
kawngte chu tìpuitling tûrin kan ìnhman vê ang tìh pawh an ûksâk
lo \hîn a ni.

Thúhríltu 4:9–12 chhiar la. Thàwh hona chungchângah
Solomona thusawi hian enge min hrìlh? Engtín nge hêng thûte
hi kawng dang atân pawh kan \angkâipui thèih ang?

Hêng chângte hian eng kawngah pawh ìn\ànpui tlân,
ìnchháwmdâwl leh ìnngàihsak hlâwkpuiawmzia an târlang a. Mi
pahnìh-khat tâna sâwtpuiawm chu tuâlchhûng kòhhran tân pawh a
sâwtpuiawm tho mai. Thúhríltu 4:9–12-a a târlan ham\hàtnate a
taka chàntîr tûr chuan, mi mal tìn hian mi dangte chêtna hi ngàihsak/
hriatpui \héuh tûr a ni. Tû màhin mi dangte tìh/ruâhmàn kan
ìnngàihsakpui lòh chuan, engtín nge kan ìn\âwiâwm thèih ang nî?
Chutiang tho chuan tuâlchhûng kòhhran thúhrétu nìh leh bèihpui

thlâkna tûr kawngah pawh a ni vê tho mai, member nâwlpuiin kan
éngtopui lòh a, engtín nge kan lo \angkai vê ang tìh kan ngàihsak
lòh chuan, \anpui nachâng pawh hre lova awmin, enge an tlâk chham
pawh hre lovin, kan ngàihtuahpui lo mai dâwn a ni. Chutianga
ìnpùihbáwmna chu kan tlâkchham \hín avângin, thúhrétu nìh leh
pâwnlam rawngbâwlna kawnga kan lam kalte chuan, ‘hê
rawngbâwlna pawimawh tak hi tû mân min éngtopui lo a nìh hi,
engmah chínchâng hria pawh an awm sî lo’ an ti mai dâwn a ni.

A hnuaia chângte hian midang \âwiâwm leh \anpui \hînte hnâ
bîk a sawi a. Chanchin \hà thèhdàrhna kawnga chutiang tìh
sâwtna nia i ngàih chu ziak chhuak teh. Tìrhkohte 16:14, 15,
33, 34. ____________________________________________
____________________________________________________________

Kòhhran thúhretu nìhna leh rawngbâwlna kawnga pawimawh
nghâl lêm lova langte pawh, engtìk húnah emaw chuan an la \angkai
zúi viau thei tho mai \hîn a. Eirawngbâwl leh mikhual thlènna lam lo
ngàihtuahtûte pawh hi program nèih húna chànvo latûte ang tho vin
pawimawhna tak an nei vê tho mai. Kòhhran memberten hnâa a
\ûlna leh an \angkâi vê thèihna tûr an hriat pháwt hi chuan phûr
taka lo che chhuak tûr an tam mai \hîn. Chutiang a nìh avâng chuan,
hnâ leh \angkai vêna tûr ìnkàwhhmùh \hín hi a pawimawh viau a
ni.

Kòhhran thúhretu nìh leh rawngbâwlna chungchâng
ngàihtuah nân hún tlêm tal hmang la. A hùhova chêtna leh
hlén tûr tùm thúhmùn nèih tlân lam i ngàihven \hîn em? Kùmin
program ruâhmànah kòhhran chu eng dìnhmùnah nge a dìn
mêk i hria em? Chanchin |ha ìntìrhchhuahna ropui hlén tûra
kòhhran chêtnaah engtín nge i ìnhmán nasat deuh zâwk thèih
ang?_____________________________________________
____________________________________________________
____________________________________________________

THÀWH|ÁNNÎ May 14
RUÂHMÀN HOVIN

Rawngbâwlna leh thúhrétua \anna tûr ruâhmànna leh hmalâk
dân tûr rêlnaah hian mi tlêm tê chauh hi an ìnhmáng \hîn a.
Ruâhmanna chungchânga thútlûkna siam a nìh tâkah pawh, a tìhpui
tlínna tûrin chûng mi tlêm tête chuan mi dangte an han dàp ta \hîn a
ni. A tîr phát a\ang hian mi tam zâwk tel thei \hîn se la dùhthúsâm
tak chu a ni zâwk. Chutiang a nìh avâng tak chuan Seventh-day
Adventist Church Manual pawhin, church board hna thàwh tûr
chu rawngbâwlna ruâhman leh châwm zui zêl a ni tiin a sawi deuh
kher a ni.

Ruâhmàn lâwk a ngàih chungchâng enge Paula’n 1 Korin
14:40-ah min hrìlh? Ruâhmànna nèih lòh emaw, tawng chhàm
lútùk emaw vânga thíl thléng thei ni âwm enge hei hian a
kàwh?________________________________________________
____________________________________________________________

Rawngbâwlna leh thúhrétû nìhna tûra ruâhmàn chungchângah
kòhhran hian tìhsual pàlh a nei nual thei a. Goal-te siam chung
pawhin, hlén theih dân tûr ìnhrìlh hriat leh ruâhmànna târlan lòhte
pawh thíl awm thei a ni a, chûbâkah chutiang goal siam hlén tûra
\hàhnemngaihna a awm tâwk lo thei bawk a, chêtna ìnénlêt lòh
hrìm hrím pawh thíl awm thei a ni tho bawk. Goal siam leh
ruâhmànna hi thíl kal dûn a ni a, mahse goal siam hi a hmasa zâwk
deuh \hîn a, hlén tûra ruâhmànna siam zúi a ni tlângpui bawk. Goal
nèih ngêi hi member tìn te ngàihtuahnaah a awm tûr a ni ang.
Chûbâkah, enge hlàwhtlìn dân dìnhmùn ìnénlêtna nèih pawh hi,
kan goal siam kan thlèn leh thlèn lòh, kan chêt \hàt leh \hàt lòh
ìnhriat thèihna a ni. Goal siamtûte hi goal siam thleng tûra hmalatû
leh ruâhmànna siamtûte an nì bawk \hîn a. Chutiang a nìh avâng
tak chuan a tîr phát a\anga mi tam thei ang ber ìnhmantîr hi a
pawimawh rêng a ni, neitù chàn chang tam a fùh \hîn. Chutiang a

nìh lòh erawh chuan, hún rei deuh zâwk atâna ruâhmànna siamte
chu mi tlêm tête puâl bîk emaw tiin, pa pêk bîk an ni mai ang.
Hlàwhtlìn pawh hár tak a ni tawh \hîn.

Sâm 37 chhiar la. Rawngbâwl leh thúhrétua \an kawnga
hlàwhtlìnna tûr eng thû nge hêng chângte hian an sawi? Eng
tìhdân phúng thúpui leh thútiâmte nge kan lâkchhuah thèih
ang?__________________________________________________
____________________________________________________________
____________________________________________________________

THÀWHLÈHNÎ May 15
A HÙHOVA THÀWH

Zìrtîrte khân mahnîa bùna, rínna thû mimal hnêna hrìlh mèlh
mélh ang chîa bèih châng te, hún tam zâwka a hùhova mahnî rínpuite
hnêna hrìlh leh, ríngtu dangte pawhin an lo \âwiâwm húnte pawh a
awm tîa ngàihtuah hi a fínthlâk a. Ruâhmànna pui eng emaw bîk
nei a, pâwl member dangte pawhin lo \âwiâwm leh ìnfùihphûrna
dàwn ang chîte pawh a awm bawk a. Bible hian thúhrétû nìh leh
rawngbâwl bèihpui thlâk hlàwhtlìn dân tûr kawng mìn hrìlh a, hei hi
mak kan ti vák tûr pawh a ni lo; tûnlai pawh hian Pathianin tûte
emaw chu eng hnâ atân emaw bîk kòh chângte pawh A nei a,
hruaitû tû emaw \anpui tûrin pâwlte pawh dín tûrin a chàwktho
\hîn a ni.

Chhiar tûr: Matthaia 10:2–4; Marka 3:16–19;  Luka 6:12–
16. Hêng chângte a\ang hian eng zìrlai tluâng tak nge kan
zìr chhuah thèih ang?________________________________
____________________________________________________________

Inzàwh thû a chêng lo, ringtu hmasâte pawh kha pâwl pâwla
ìnsiamin an thawk tlâng a ni. Hei hian \hatna tam tak a nei. Mì tìn
khân thílpêk leh talen eng emaw bîk, mi dang nèih lòh an lo nei

\héuh va, chûbâkah a hùhova chêt chu a hím bawk. Thàwk tlâng
nìh chuan mî rínngam nìh a áwl bawk a, tûten emaw an lo thlîr che
u a, tûten emaw an kaihruai che u a, \henkhatin kawng kàwhhmùhin,
bona làkah an vêng thei bawk che u a ni. A hmei a pâ, ûnaute
thàwhhona \hà tak, ìnvêng tawn tlâng, thlarau hnèhna tùm bulpui
bera nei chu pâwnlam rawngbâwl nân dùhthúsâm a ni!

Filipi 1:5–18  chhiar la. Thúhrétû nìhna leh pâwnlam
rawngbâwlna kawnga Filipi khuaa ringtûte ìnhman tlân
chungchânga Paula’n a fàkna thû chu enge ni?____________
____________________________________________________________

Filipi mîte hnêna a lehkhathawn tîr lamah, Paula’n chanchin
\ha puandarhnaa an \an tlân [thàwh ho] avângin lâwmthû a sawi a
(vs. 5). Chanchin \hâ húmhímin an tinghèt bawk a (vs. 7), hlàuhna
nei lovin Pathian thû an sawi (vs. 14) bawk a ni. Kristâ máwlh chu
thúpuia neia an puân avângin a lâwmthû a sawi zui zêl a ni (vss.
15–18). Paula khân, mì mal hnênah ni lovin, kòhhran hnênah lehkha
a thawn zâwk a ni tìh kha hrereng ila. Thúhríltû tak chu mimal tûte
emaw chu an ni ngêi ang, mahse thàwhhona \ha tak hnuaia thúhrìl
rawngbâwlna kòhhranin a neih chu Paula’n a fak a ni.

Pâwla ìnsiam a, a hùhova chêt chu thúhretùa \ànna atân a
hím zâwk ang tîa thlêmna ang chî tàwn châng i nei tawh ngai
em? Eng làka hím tûrin nge i ìnngàih? Pâwl ìnsiam a, a
hùhova ché tûr ni dâwn ta ulang, engati nge ìnngàih tlâwmna
rílrù pùt leh ríntlâk nìh hi a pawimawh \hín?

NILÂINÎ May 16
MAHNI HNÀ PUÂL HLÉN |HÉUH

Kòhhrana \anrualna \ha nei a, pâwnlam rawngbâwl thúpuia an
nèih chuan, an hmalâknate chu LALPAN mal A sâwmsak ang. Chîk
taka zìrnain a târlan dân chuan, Thúthlúng Thár ziàh a nìh chhán
pawimawh tak chu, Kristianten inrem tlâng taka khawsàk leh

thàwhho dân an hriat thèih nâna kàwhhmùh nân a ni. Phêk hrang
hrangah hian ‘táwn’ tìh leh ‘tlâng \héuh’ tìh lam hi a chuâng hnem
hlê mai a. Inhmangai tlâng \héuh tûra thúpêk kan ni a (Johana
15:12), ìnngaidam tawn a (Efesi 4:32), ìn\awng\aisak tlâng tûr
(Jakoba 5:16), tìh ang vêl hi a tam mai. Chutianga ‘tìhsak tlân’
bâkah pawh, kòhhran hnathawhnaa \angtlâng nìh hi \hàn chhòh zêl
nân a \ûl a ni.

Efesi 4:15, 16 chhiar la. Engtín nge thàwh hona hian kòhhran
\hànna leh puitlìnna a thlén \hín?_______________________
____________________________________________________________
__________________________________________________

Paula hian Isua Kristaa kan \hàn zêl hi Pathian thíl tùm a ni tìh
mìn hrìlh a. Chû chuan thlarau lam zìnkawng zàwh mêk kan ni
\héuh tìh leh, eng emaw chénah mahnî zìnkawng pawh a ni nghâl
bawk tìh a entîr a. Chutichungin, mì mal \hànna \héuh chuan taksa
púm pui \hànna chu tam lamah leh thlarau lam zâwng pawhin a
ngháwng dâwn a ni. Ríngtûte hi Kristaa an \hàn zêlin, chunglam thíl
chungchuâng chénin, thíl màk a lo thleng a. Mì mala kòhhrana chêtna
nèih tlân \héuhna zârah chuan “ìnzáwmna leh ìn\hùitáwnna”
dùhawm tak a lo awm a. Taksa pêng tìnin mahnî chànvo \héuh tìh
sang sángna a\ang hian thàwh hlâwk riâuna a lo thléng ta \hîn a ni.

Tìrhkohte 1:12–14 sawidânin, Jerusalem-a Thlarau Thianghlím
tiâm an lo nghàh lai khân ríngtu hmasâte khân enge an lo tìh khâ?
A chhânna chuan a hùhova [Pathian] chìbaibûkna kan nèih dân
tûr kalhmang min hrìlh nuâl ngêi ang. Dìk tak chuan, Thlarau
Thianghlím a lo thlèn hmâ lòh kha chuan, chanchin \hà thúpêk ropui
hlén tûrin an la ìnpèih chhuak lo a nì. Khâng mi 120 vêlte kha,
ìnlungrual taka \awng\aiin, an \awng\ai zúi zêl a nìh kha. Isua’n
Thlarau Thianghlím pêk A tiâm zârah, lungrual taka \awng\ai tlângin,
LALPÂ thúpêk hlén chhuak tûra chàkna dîl tûrin rílrù hmún khatin
a àwmtîr a ni. Keini kòhhran pawh hian chutiang chuan kan ti vê
tûr a ni.

In tualchhûng kòhhran kha ngàihtuahin, hê zàwhna hi mahnî
ìnzâwt teh: Chêt chhuahna, thúhretu nìhna, bèihpui thlâk
rawngbâwlna atâna a hùhova chêtna atâna hún in sên leh,
chhûnglam thíl, hêng ang kan Pathian biak ìnkhâwm
kàlhmang ilo vêl, rìmâwi leh thíl dang chungchâng rêl nâna
in hún hmán tam dân chu khâikhín teh u. Chutiang
chungchâng chu Sabbath nîah in sawiho dâwn nia.

NINGÂNÎ May 17
|ÀNRUAL TLÂN NGÀIHNA

Mì mala bùl \án lòh Kristianna chu bùl \án lòh lâw lâw
ang a ni a, mahse mì mal maia tâwp Kristianna chu a tâwp
mai \hîn tîin an sawi \hîn. Hei hian ríng thár rêng rêngte chu ríngtûte
zînga tèltîr vê thuai zêl pawimawhzia a târlang a ni. Thúhrétûa \ànna
leh bèihpui thlâk rawngbâwlna ang chîahte pawh, [mi thárte]
kòhhran ìnpâwlhonaa teltîr hi mìmal kùta dàh bîk mai tûr a ni lo tìh
hi a dìk a. Chutianga nèitu chàn chàntîr tûra bèihna chu kòhhran
púm pui màwhphùrhna a ni.

Kolosa 1:28, 29 chhiar la. Paula’n khâng mi thárte tân khân
hlén tûr eng tùm bîk nge a nèihsàk? _____________________
____________________________________________________________

Kristian pùitlìnna hi, Kristâ famkìmna nei tûra \hàn zêl a ni a
(Efesi 3:19), chû chu tuâlchhûng kòhhran tùm ber tûr pawh a ni
bawk. Krista pàwmtîr tûr leh kòhhran záwm tûra bèihna ang tho
khân, mi thárte an puitlìn thèihna tûra thàwh hi a pawimawh a ni.
Dìk takin, chutianga kòhhran chhûnga zèhlùhna hnâ thàwh a nìh
lòh chuan, an bèihpui va thlâkna mai kha chu hún khàwhralna mai
a  ni thei ang. Thúhrétu nìhna leh bèihpui thlâk hmâ hian kòhhran
chhûnglam buatsàihna hún hi nèih a ni \hîn a. Hetiang húnah hian,
kalvêlna tûr te, naupang enkawlna lam te, mîte lo ngàihsaktû tûr
te, \awng\ai pâwl te, leh tlàwhchhuàh lam bítùm tûrte ìnruat leh rêl
fel dîmdiâm a ni \hîn. Tìrhkòh Paula hian chutianga member nghèta

siam lam hnâ chu kòhhran ìnbuatsàihna pawimawh tak a ni tìh mìn
hrìlh a. A hnuaia zàwhna hi chîk takin ngàìhtuah teh:

A khawi zâwk hi nge ìnzàwh pawimawh zâwk a, engvâng nge
ni: Engtíng nge ríng thárte chu kòhhran nùnah leh program
vêla hmán \angkâi dân tûr ni ang? Engtín nge kòhhran hi
ríng thárte nùnah lût a, puitlìng chho zêl tûra \anpui thèih
dân tûr ni ang? An pahnìh hian an ìnlaichîn em, engtín nge?
____________________________________________________________
____________________________________________________________

Rawngbâwl chhúnzáwmna leh sàwhnghèhna hnâ hi mìmal Isua
Kristâ hnêna hruaitû hnâ angin kan ngai deuh châwk a. Tìrhkòh
Paula tân méuh pawh, a rawngbâwlnaa ríngtû lo ni tâte châwm
puitlìn zêl hársàt dân tûr chu kan manthiam tûr a ni ang a, chû chu
Bible sawi dân kawng pawh a ni lo tìh kan hmu thiâm tûr a ni ang.
Chhúnzáwmna hnâ hi hruaitu pahnìh khat emaw lékte tìh tûr a ni lo
va, kòhhran púm pui tìh tûr a ni. ‘Kòhhran kawngkapui lamah mi
tam tak kan sâwm lût a, a hlèt [kawmchâr] lamah an pût chhuak
leh nghâl thuai mai’ tiin rilrù hnuâl takin kan sawi fo mai. Hetiang
thléng leh mai \hîn hi thíl pawi tak a ni.

In tuâlchhûng kòhhrana member thárte kha ngàihtuah la.
Engtín nge pastor leh upâte nì lo, nangmah ngei khân—
kòhhran ìnpâwlhona leh zìrtîrnaah hian sàwhnghèt tûra i
\ànpui thèih ang?___________________________________
_____________________________________________________
_____________________________________________________

ZÌRTÂWPNÎ May 18
ZÌR BÈLHNA:  Kòhhran Bèihpui thlâkna tûr atân leh rawngbâwlna
chechhuak pâwl tê zâwk tâna thlèn thèih ngêi tûr Goal siam ni se
la; thúhrétu nìhna leh pâwnlam rawngbâwlna tûr atân hian thlèn
thèih ngêi tûr goal siam ni \hîn teh se. Hêng thílte hi ngàihtuah \hîn
ila:

Tlínthèih tâwk. Tûnlai kòhhran hmalâkna atân sum leh pâi hi a
pawimawh ta hlê mai. Insênsona tûr hrang hrang: Vântlâng hriattîrna,
kàl vêlna, thíl tháwnna, a hmún luàh hàwhna, èi leh ìn leh thíl \ûl
dang rawngbâwlna tûr atâna mamawh tûrte atâna sênzo zât tûr
ngàihtuah lâwk.

Hlénthèih chín.  Goal siamte chu hlén thèih tûr a ni dâwn em?
Chutiang ruâhmànna hlénna atân súm, hún, hmanruâ, thàwhpui tûrte
kan nei thei em? A tîra tê deuh zâwka bùl\án a, puibâwmtu nèih
bèlh thèih dân azìra hmâlâkna tìhzàuh zêl hi a \ha zâwk.

Chhúnzáwm thèih.  Rawngbâwlna a hlàwhtlìn chuan, chhúnzáwm
tlâk a ni ngêi ang. Rawngbâwlna chu program kal mêk ang chî
pawh a ni thei bawk a, chutiangah chuan chhúnzáwm zêlna tûr
atân hmathlîr thúi zâwk nèih lâwkte pawh a ngai ang.

Éndìk thèih.  Rawngbâwlna thíl a khawi lai pawh chu: a thàwktûte,
súm dìnhmùn, a ràhchhuah, leh thíl dang dangte pawh éndìk thèih
ni ngêi se la. Rawngbâwlna kal zêl ang chîah phei chuan a khât
tâwk a éndìk deuh fo tûr a ni. A nâwlpuia kòhhran rawngbâwl
hmalâkna ruâhmàn atâna a \angkai leh sâwtpui dân hawi zâwng
pawha éndìk tel \hín tûr a ni.

SAWIHO TÛR:
u In pâwlah Nílâiní zàwhna in chhânna kha énho ula.

Kòhhran chhûnga ìnbèi nèk nèk ang chî rêng rêngin
pâwnlam rawngbâwlna an nei ngâi méuh lo hi enge a chhán?
A lèhlamah, engati nge chutiang thâwi dàmna \hà tak chu
pâwnlam rawngbâwlna neia chêtchhuah hi a nìh? Engtín nge
in kòhhran kha mahnî ngáwt ìnngàihtuaha buaina âia
pâwnlam rawngbâwlna nei zâwnga hmala thár tûra i \ànpui
thèih ang? Engatinge chû chu a pawimawh?

vA hnuaia zàwhna hi i ngàihtuah laiin, in tuâlchhûng kòhhran
kha ngàihtuah tel la. In member-te kha thúhrétu nìhna leh
pâwnlam bèihpui thlâk rawngbâwlnaah enganga nasain nge
an ìnhmán? Team-training huahàwt tûrin enge i tìh thèih
ang? A hùhova chêt ang chî hi enge i ngàihdân? “Ríngtu

awm tàwhna hmúna rawngbâwlna nèih dâwnin, rawngbâwltu
chuan a tîrah chuan pâwn lam mîte lâk âiin, kòhhran
member-te zînga thàwhhona \hâ nèihna tûra training pêk
kha a ngai thúhpui zâwk tûr a ni.”—Ellen G. White, Gospel
Workers, p. 196. In kòhhran member engzât khân nge thlarau
pianthàrna tûra mîte \anlâkpui ngàihdân chhè tê tal pawh
nei le? Lo \hàhnem vak lo ta se, engtín nge tìdanglam tûra
\àn i lâk tâk ang?

*     *     *

ZÌRLAI 8 May 19–25, 2012
RAWNGBÂWLNA LEH THÚHRETU NÌ

TÛRA INTHUÂMIN

CHÂNGVAWN:  “Ani chuan an hnênah, ‘Mi zúi rawh u, tichuan
mìhríng mantûah Ka siâm ang che u,’ a ti a “ (Matthaia
4:19, NKJV).

SABBATH CHÀWHNÛ

Chhiar Tûr: Matthaia 4:19; 11:1–11; 10:1–14; 1 Petera 5:8;
2 Petera 3:9.

Thú Láipui:  Mûmal taka training nèih hi a pawimawh viau
laiin, thúhrétu thàwkhlâwk tak kan nìh thèihna tûra ‘thuâm
bél’ kan nìh thèih nân Isua nêna ìnlaichînna bulfûk tak nèih
hmásàk a ngai a ni.

MÌMAL taka chhandam nìh ìnhriatna nei lo nàpui chuan,
chhandamna tlìng khàwp, Isua nêna ìnlaichînna dùhawm nei

tûrin mi dangte an hruaiin a rínawm lo (mahse a thléng lawi sî).
Hêng mîte pawh hian mì dangte chu Bible thúrín \henkhat te leh
thúdìk \henkhat te, Bible húnbî leh chart-te pawh ríng tûrin an
hmìn thei vê tho mai. Chutiang rínna zârah chuan mîten nùnphúng
danglamna takte pawh an nei vê thei tho bawk.

Englekhaw le, Isua Krista tel lo pawhin thíl \hâte a tìh thèih vê
tho avângin, thúhretûa \ànna leh pâwnlam rawngbâwlna nei tûra
ìnzìrtîrna rêng rêngah hian thúrín leh thlarau lam thíl ìnzìrtîr hi
tìhmâkmàwh ang hial a ni ta rêng a. Rawngbâwltu dìk kan nìh
dâwn chuan, ‘chatuan chanchin \hâ’  hi nghèt taka chèlhtû leh
nùntáwnga neitu kan ni ngêi tûr a ni. Hê chanchin \hâ ngêi hian
thúrín, ìnpuânna, pianthàrna, hriatchiânna leh zìrtîra ìnsiamna a thlén
\hîn a ni.

Tûnkâr chhûng hian thúhretûa \àn leh pâwnlam rawngbâwlna
atâna thlarau lam bâkah chêt zèina nei tûra ìnthuâmna hi Bible thúpui
a lo ni reng tìh hmûin, tualchhûng kòhhrana chutiang mî chu a taka
nì thei tûra mîte kan fùih phûr a ngai tìh pawh kan hré dâwn a ni.

SUNDAY May 20
TRAINING NÈIH MÀMÀWHNA

Matthaia 9:37-ah Isua’n zìrtîrte chu ràhséng tûr a tama mahse
séngtû tûr an tlêm thû A hrìlh a. Tûnlai pawh hian ráhséng tûr a
nasat zâwk laiin thàwktûte chu an la tlêm viau tho mai. Training
ìnpêk leh thuâmna béla thàwktûte tìrhchhuàh chu a la ngai nasa hlê
mai. Thúhretûa \àn leh rawngbâwl hlàwhtlìnna ber chu Thlarau
Thianghlím thuâm nìh hi a ni tìh chu a la dìk reng tho laiin, thàwk
tûra Pathian kòhna dawngte chu, zìrtîr thlîrna nèihtîr leh a taka
teltîrna hmánga training pêk hi a la pawimawh viau tho a ni. Efesi
4:11, 12 sawidânin, rawngbâwla chêtna kawng hrang hrang atâna
ìnthuâm (hmànráw ìnpe) tûr hian \ànlâk zúi zêl tûr a ni.
Rawngbâwlna atâna hruaitûte leh training petûte chu Pathianin
malsâwmna vûra \anpui zêl A tiâm a. Pastor te, tìrhkòhte leh
zìrtîrtûte hian midangte chu thuâm pe lo va, mahnîa rawngbâwlna
tìh vék an túm a nìh chuan, chû chu Bible mìn kàihhruai dân a ni lo
tìh hi (sawi tàm lútùk nei lo va) nasa taka sawi a ngai a ni.

Thúhrétu nìhna leh rawngbâwlna atâna midangte training petu
tû pawhin, sualna a\anga khawvêl chhánchhuàh dân tûr chutiang
zawnga kàlpui a, chutiang zâwnga khawvêla A kòhhran \hàntîr zêl
chu Pathian ruâhmàn dân a ni tìh pàwmna nghèt tak an nei tûr a ni.

Matthaia 28:19 thu êngah Matthaia 4:19; Marka 1:17 chhiar
la. Isuâ thúpêk  chhínchhiáha awm kan hmùh hmasak ber
chu “Min zúi rawh u, mìhríng mantûah Ka siâm ang che u,”
tìh khá a ni a, a pawimawhna enge i hmùh? Keini Seventh-
day Adventistten vântìrhkòh pathum thúchàh kan
manthiamna a\angin chûng thûte chuan kan tûnlai atân eng
awmzia tak nge a nèih tûr ni ang? ‘Mahnî lawngte enkawl
mai’ âiah engang takin nge “mìhríngte mantûah” kan \àn
zâwk le?___________________________________________
____________________________________________________________

Isua khân zìtîrte kha mìhríngte mantû ni sàtliàh mai tûrin A kò
lo tìh kha a pawimawh a. “Mìn zúi ula, mìhringte man rawh u,” A
ti sàtliàh mai lo. Ani chuan, “ ‘Min zúi rawh u, tichuan mìhríngte
mantûah Ka siâm ang che u,” A ti zâwk a ni. A hnúng an zúi tìrh
phát a\ang khân training pawimawh tak an nei a ni tìh an ìnhria a.
Isua’n A kòhna ang hnâ chu an thàwh thèih nâna ìnzìrna boruak
hîp hmasa tûrin Isua’n A ko va. A thíl tìhte an hmùh leh thlîrna
a\angin thíl tam tak an zír chhuak dâwn a ni. Khawilai hmún bîk
emawtea thílthléng an hmùh leh chuta \anga zìrlai an zìrna a\ang
chuan, khawvêl zâu zâwka tìrhchhuah an nìh húnah engtiâ chêt tûr
nge tìh an hre thei ang. Mùmal taka ìnzìrtîrna, ìnkàihhruaina leh
mìmal taka thlarau lam thíla \hàn chhòh zêlna tel lo chuan \henawm
vêla chanchin \hà hrìl chu tìh theih a ni lo mai ang.

THÀWH|ANNÎ May 21
THLÎRNA A|ANGA ZÍRIN

LALPÂ rawngbâwl châkna neite tân ìnzìr dân tûr kawng hnìh,
ìnlàlâwn fel tak a awm a. Pakhatna chu Isua hré tûra ìnzìr a ni
pháwt a, chutah, mîte hnêna A chanchin leh mìhríng tlù tâte hnêna
thíl pêk A dùh hrìlhchhâwn a ni.

Isua’n mìpui  5,000 A hrâi thû kha chhiar la (Matthaia 14:13–
21; Marka 6:30–44; Luka 9:10–17; Johana 6:1–14). Zìrtîrten

nàkín húna rawng an bâwl vê hún atâna an sâwtpui tûr eng
thílte nge an hmùh kha ziak chhuak la. Chanchin |ha bûte
târlan ni chiáh lo eng thílte nge hmù tel ngêi tûra kan han
ngàih thèih bawk ang? Ellen White-in Chatuan Nghàhfâk, pp.
349-356-a a sawite pawh chhiar bèlh ang che.______________
____________________________________________________________

Zìrtîrtu ropui ber thusawi ngàihthlâk chu a hlìmawm hlê ang a,
Pathian lalram (Luka 9:11) chungchâng A sawi an thìnlunga
nèmnghèh nâna entîrna A hmán an hmùh vê ngêite pawhin a
tiphûrawm zual ngei ang. Thíl hmùh ngêi a\anga zìrlai zìr hi mì tìn
manthiam zâwng a ni \héuh mai. Lehkhabu a\anga zìr emaw, mî
thúsawi ngàihthlâk a\ang zìr emawahte pawh hian, hmùh/thlîr a ni
tel ngêi \hîn. Isua chuan Baptistu Johana zìrtîrte pawh kha mìta an
thíl hmùhte a\anga an zìr mai kha A beisei a ni.

Chîk takin Matthaia 11:1–11 zír la. Baptistu Johana zìrtîrte
khân enge an thlîr tâk a, an thlíl hmùh a\ang chuan eng thílte
nge Johana hnêna hrìlh tûra Isua’n A beisei? Eng zìrlai  nge
Johana chauh ni lo, Amâ zìrtîrte ngêi pawh chu Isua’n A
zìrtîr? ____________________________________________
____________________________________________________________

Baptistu Johana’n Isua kha Pathian Berâm No, khawvêl sual
phúrtû tûr a ni tìh a lo sawi tawh kha a ni a. Mahse tân ina khúng
tlát a nìh tâkah khân thúhríl tûra remchânna a nei ta lo va, Isuâ
rawngbâwlna chungchâng pawh mi sawi chhâwn chiáh a hre thei a.
Hrèhawm taka a tânna boruak vêl vâng khân a rílrûah Isuâ
chungchângah rínhlèlh déuhna a lo chhuak ta ni âwm tak a ni. Keini
pawhin rínhlèlhna kan nèih chângin Isuâ hnên kan pán vê \hîn tûr a
ni a, chutiang chiah chuan Johana pawhin a ti ta rêng a ni. Isua’n
Johana zirtîrte chu tîr kîr lehin, an thíl hmùh leh hriatte chu hrìlh
tûrin A chàh a. An thúsawiin Johana hnêna phûr thàrna a pê ang
khân, keinî pawhin kan thíl hmùh leh hriatten thúhretûa kan \àn leh

rawngbâwlna kawngah engangin nge sâwtna kan nèihpui tìh chu
keinî lam ngaihtuah zúi tûr a ni ta a ni.

A tlângpuiah chuan Isuâ thílmak tìhte ang kha chu kan ti vê
mai thei lo. Mahse kan mìmal nìhna tak hi thìhsan kan ìnhuâm
a, midangte tâna nùn kan dùh a nìh pháwt chuan, hê leia
Isua A awm laia A thàwh ang eng thílte kha nge kan
khawsakna vêlah kan tìh vê thèih ang?__________________
__________________________________________________

THÀWHLÈHNÎ May 22
A TAKA CHÊTNA A|ANGA INZÍRIN

Infiamna kan ngàihsân zâwng chanchin ziàhna lehkhabûte chu
chhiar hném hlêin, mî ìnfiâm laite pawh lo thlîr hném viau bawk
màh ilang, ìnfiamnaa zèi taka chè tûr chuan chûng mai chu a tâwk
lo va, a taka kan tel vê ngêi a ngai \hîn. Chutianga tìh chu nùntáwnga
zìr emaw, tìh vêna a\anga zìrna emaw kan vuah a, chutiang tel lo
chuan hnâ atân ìnthuâm tak tak thèih pawh a ni lo. Hê khawvêl
púm huàp thútàk hi Kristian thúhrétu nìhna leh rawngbâwlna
kawngah pawh a dìk vê tho. Mi tam tak chuan an zèi lòh leh thiam
lòh chhuânlama siamin, chutiangah chuan ìnhmán an dùh lo \hîn a.
Chutianga zèi leh thiàmna chu mahnî ngêi ataka ìnhmán hi a ni mai.
Ho tê leh mâwlmang takin bùl han \án pháwt ilang, zâwi zâwiin kan
lo thiâm hrét hrét a, kan lo ziâawm chho vê zêl mai \hîn a. Thlarau
Thianghlím hruaina zârah, kan zèina te, nùntáwng leh ìnrín tâwkna
te pawh a lo púng vê zêl dâwn a ni.

Matthaia 10:1–14 sawi dânin, Isua’n A zìrtîrte chu thuâm
bélin A tîr chhuak a. Kan tûnlai khawvêl awmdân nên chuan
lo danglam viâu pawh ni se, engtín nge khatianga ìntìrh
chhuàhna kha, training A pêk dân kawng khat a ni nghâl tìh
kan zìr tel thèih ang?_________________________________
____________________________________________________________
____________________________________________________________

Isua’n zìrtîrte chu ‘classroom’ chhûngah A zìrtîr ang pawhin
kan sawi vê mai ang a. Mahse pâwn lamah pawh A hruai tho va, a
taka thíl thlîrna A nèihpui \hîn a ni. Chutah Isua’n damlo tìhdam
thèihna, mithí kàihthàwh thèihna leh ramhuai sualte hnàwhchhuah
thèihnaa thuâmin (vs. 8), anmahnîin A tîr chhuak ta a ni. A tìrh
chhuah dâwna kàihhruaina thû A pêk kha chhínchhiàh la. Enge
sawi tûr, eng thílmàkte nge tìh tûr, enge kén tel lòh tûr, tûte ìna
thlèn tûr nge, rawngbâwl hlâwk lòhna hmún chu engtìka kalsan tûr
nge tìh chénin Isua’n A hrìlh thláp a. Khâ bâk kàihhruaina thûte
pawh dawng tûr angin kan ngàihruat thei bawk ang chu. Khatianga
an ìnkàih hruaina thû a\ang ngáwt pawh khân zìrlai pawimawh
tak kan zír thei ang. Hêng thû hian hnâ thàwk tûra zìrtîrna ìnpêk
thû a sawi ber a. An tlàwhchhuahte lo chu rawng an bâwlsak thei
lo tìh hi kan thèihnghìlh ngai tûr a ni lo.

Luka 10:1–11 chhiar la. Isua’n zìrtîr 12-te leh 70-te hnêna
kàihhruaina thû A pêkte ìnánna leh danglamna enge awm?
Chûng a\ang chuan eng thúpui zìrlaite nge kan zìr chhuàh
thèih ang?_________________________________________
____________________________________________________________

Amah ngêiin a hnû deuh láwka A la tlàwh chhuàh tûr hmúnah
Isua’n zìrtîr 70-te kha A tîr chhuak chu a ni tho nâin (vs. 1), Amah
vâna A lâwn hnûa zirtîrte leh ramthím rawngbâwltûten chanchin
\hâ an thèhdàrhna tûrah thíl hrang hrang an la tâwk dâwn tìh A hria
a. Khatianga 70-te A tìrhchhuah dâwna kàihhruaina thû A pêk
hmang khân, an thíl la tàwn tûr hmachhàwn thei tûrin A buatsàih
lâwk a ni.

Remchânna a awm chung pawhin, vawi engzât nge i rínnaa
thúhrétûa \àn i hniâl \hín le? Eng chhuânlam nge  i siam deuh
ber \hín?__________________________________________
_____________________________________________________
_____________________________________________________

NILÂINÎ May 23
HLÀWHCHHÀMNA A|ANGA INZÌRIN

Khawi hmún emawa rawngbâwlna atâna goal kan siamte thlèn
lòh châng kan nei fo \hîn. Chû chu kan hlàwhchhàm hùlhuâl tìhna a
ni em? Nì tèh sùh e. Bote záwng chhuak tûra kan bèih dân chu
engang pawh lo ni se, hlàwhtlìn leh hlàwhchhám châng chu kan nei
ang. Goal kan siam sâng lùtùk pawh a ni thei bawk a. Entîrnân,
baptisma chàntîr zât tûr goal sâng tak kan siam a, chû chu âwmang
lo tak pawh a ni thei a; a nìh lòh leh, ràh séngna tûr âiin chì thèhna
ang chî rawngbâwlna pawh a ni thei tho bawk. A tâwizâwngin,
ràhséng \éuhna tûr, a hmín muâl angin lo ngai pawh ni ilang, chì
thèhna hún chauh pawh a lo la ni mai thei a. Keiní’n a nìhna tak
kan hré chiáh kher lo thei a ni.

1 Petera 5:8 chhiar la. Pathian lalram tâna mîte hnèh túma in
bèihna ti\huânàwp tûrin eng thúnèihnaten nge lo dâl \hîn?
Engtín nge chutiang dâlna ang chî hriatna chuan thúhrétu
nìhna leh rawngbâwlna kawnga ìnvêng lâwk tûra mìn \ànpui
\hín?_________________________________________________
____________________________________________________________

Thlarau hnèh tûra kan bèihna zawng zawngah, chanchin \hàin
mîte a hnèhna tûr lo dâl tûr mìhríng thèihna bâk lo chê do tûr kan
nei ziáh \hîn. LALPÂ kùta kan tlûklùh chát lo chângte chuan ramhuai
hian Pathian tâna kan thàwhnaah harsàtna namên lo a siam thei a.
Chutiang làka kan ìnvên thèihna chu Kristâ hnêna engtìk lai pawha
kan nùnna káwltîr hi a ni. Eden Huâna Adama leh Evi-te ang khân,
kan hlàwhchhámnaah màwhchhiat tûr kan zawng ruai a, hei hi
Setana’n Pathian mîte zînga ìnrem lòhna tùh tûra a hmanráw
hlàwhtlìng ber pakhat chu a ni. Mîte màwhchhiatna tûr zàwn âi
chuan, Thúhríltu Ropuiber Isua méuh pawh kha, mî zawng zawngin
A ngénna an pàwmsak vék bîk kher lo tìh hriain, chîk, dìk leh
ùlùk taka ìnénlêtna te chu kan nèih a fùh zâwk dâwn a ni.

Luka 10:17 leh Matthaia 17:14–20 khâikhín la. Zìrtîrten an
rawngbâwlnaa hlàwhchhámna an tàwn khân, enge an tìh tâk
khâ?_________________________________________________
__________________________________________________

Hlàwhchhàm nîa ìnhriatna bèidáwn pui mai âi chuan, zìrtîrte
a\ang khân zìrlai kan zír thei ang. Thlarau bàwlhhlàwh hnàwhchhuàh
thèihna neiin, chutiang chuan hlàwhtlìng takin an va ché rêng a,
chutianga Isuâ thílpêk bîk an dáwng chung khân, eng emaw châng
chuan kawng engkímah an hlàwhtlìng vék bîk lo tìh a chiâng hlê.
Chutiang húnah chuan Isuâ hnêna lo kîr lehin, enge chutiang a nìh
chhán sawifiah tûrin an ngên \hîn (Matthaia 17:19). Kan
hlàwhchhám chhán kan ìnénlêtna tâna tìhdân tûr chu hetiang hi a ni
tìh kan hriat a \hâ a, chutiang chuan LALPÂ tâna thúhrétû leh
rawngbâwl kawngah kan che \hà zâwk thei dâwn a ni.

Hmálam húna thúhrétûa i \ànna tûra i sâwtpui atân, hún kal
taa i hlàwhchhàmna a\ang khân enge i zìr chhuàh? Hlàuhna
emaw hnàr nìhna emaw vângin i chêt chhuàh lòh phàh fo \hîn
em?

NINGÂNÎ May 24
HLÀWHTLÌNNA A|ANGA INZÍRIN

Hlàwhtlìnna a\anga zìrlai kan zìr thèih tûr kawng hnìh a awm
a. A taka chêtna leh thlarau lam thíla thàwhhona hi a ni. A pahnìhah
hian thlarau lam thíl a awm tîa kan sawi thèih tho laiin, hlàwhtlìnna
atân fiah zâwka kan târlan thèih nân a hrang vê vêin sawi ila a \hà
âwm e. A taka chêna chu, a tak taka thíl kan tìhna a\anga thíl kan
zìr hi a ni. Tûnah entîrnân, kan chêtna vêlah, engtiang kawng zâwnga
Bible zìrhona nèihpui chu nge pàwm nàhawm ber tìh kan lo zìr
chhuak a. Thúhrìlna hmún/hún \hà ber pawh kan lo hré bawk a,
advertisement engang chîin nge mìpui hîp deuh ber, tìh leh hún leh
hmún a zìra a taka rawngbâwlna kalpuina tûr kawnga sâwtpuiawm

deuh tûr kan lo hre nuâl thei a ni. Thlarau lam thíla thàwhhona tìh
pawh chu, ríngtûten thúhretûa \àn leh rawngbâwlna kawnga lungrual
taka Pathian thàwhpuina lam sawi uarna a ni. Mi zawng zawngte
chhandam an nìhna tûr hi Pathian ruâhmàn dân chu a ni tho tho
mai.

2 Petera 3:9 chhiar la. Kan rílrûa kan vàwn tûr leh thúhrétûa
kan \ànnaa kan hmán tûr eng zìrlai pawimawh tak nge hê
châng a\angin kan lâkchhuah thèih ang? 1 Korin 3:6._______
____________________________________________________________

Tûmahin tuia an châwm zúi dâwn lòh chuan thlâi chîn ngáwt
chuan \angkaina a nei lo. Chutiang bawkin, thlâi chî chînna lai hmún
ni lo tui lèih pawhin sâwtna a nei chuâng lo. Thlâi chî chîngtû leh
tuia châwmtu pawh lo awm bawk mah se, Pathian chêtna tel lo
chuan ràh a chhuàh thei tak tak chuâng lo. Keinî mìhríngte bèihna
tlâwmtê hi Pathianin mal A sâwm tìh kan hmùhin, chuta \ang chuan
zìrlai kan zír \hîn. Engang takin nge Pathian chu a \angkai tìh leh
kan hmalâknaa lo chêt A phûrziate hriain, thíl kan zír a. Amah
rínchhán lehzual dânte kan zír bawk a. Inlaichînna \hà tak nêna
thlarau lam thíla Pathian thàwhpuitû nìh pawimawhna zírin, Krista’n
A thìhsakte tân \hàhnemngai takin kan thàwk a. Chûng mîte chu
chhandam an nìh thèih nâna Krista’n A thìhsakte vék tìh hriatnate
pawh kan lo nei bawk a. Chutiang thútàk pawimawh hriatna nèih
chu a va pawimawh kher êm!

Johana 15:5-a Isuâ thúsawi hi engangin nge kan ngàih a,
thúhretûa \àn leh rawngbâwlna kawngah a taka kan nùnpúi
\hín le? Engtín nge mìmal leh a hùhova rawngbâwlna kawngah
hê chânga Krista’n min hrìlh hi ataka kan chàntîr thèih ang?
Chutiang taka ìnzawmna nùn chu nei tûrin engtín nge \àn
kan lâk ang?_______________________________________
____________________________________________________________
____________________________________________________________

ZÌRTÂWPNÎ May 25
ZÌR BÈLHNA:  In kòhhranin pâwnlam rawngbâwlna nèih dân kawng
a dàp mêk laiin Rawngbâwl dân tûr ruâhmànna siam la, a hnuaia
mî hi rilrûin hre tel ngêi ang che:
uEng emawti zâwng tal chuan, thúhrétû leh rawngbâwlna team-te
chu rawngbâwlna ruâhmàn nèihnaah teltîr \héuh la. Dùhthúsâmah
phei chuan, chutiang goal siam leh chêt dân tûr ruâhmànnaah chuan
kòhhran mì nâwlpui pawh teltîr ngêi ni teh se.
vNakùm lam atân kòhhran rawngbâwlna ruâhmàn lailâwk siam
la. Bul\àn nân thlà 12 atâna siam chu a tâwk rìh mai ang.
Bèlhchhàhna tûr ang chî chu in la siam chháwm zêl a niang chu.
wMember \angkai thei tûrten eng atân leh eng húnah nge che tûra
beisei an nìh ngàihvén tûra ìnchàwhphûr ni phawt se la. Enge tìh
tûr, engtia chêt tûr leh eng húnah nge ni dâwn tìh mipuiten an hriat
lòh chuan, hnâ a muângin, chêt lòh a hríl ngê ngê dùh viau \hîn.

SAWIHO TÛR:
u“Kòhhran tìn hi Kristian thàwktû ni thei tûra training

ìnpêkna hmún a ni tûr a ni.”—Ellen G. White, Tìhdam
Rawngbâwlna, p. 132. Hetiang kawngah hian in kòhhran
chu engang taka che \hâ nge a nìh? |ha vak lo lo ni ta se,
engtín nge chutiang ni tûra \an in lâk ang?

v“Kristâ tâna thúhrétûte tâna hnàwk tûr dâlna siamsak tûrin
nî tìn hian Setana chuan ruâhmànna hlén tûr a nei reng a.
Tûnah hian Isuâ tâna thàwktû mìhríngte chuan Isuâ hnên
a\anga an zìrna a\anga ìnngàihtlâwmna, thúhnuairàwlh leh
thìnlung ìnphàhhniamna an nèih lòh chuan, thlêmnaah an
tlù ngêi ngêi ang, Setana chuan fìng leh verthèr takin a lo
thlîr reng a, chû chu taima taka \awng\aina nên lo chuan an
hre thei dâwn lo a ni. Anmahnî man tûrin zâna rûkrû angin,
a rûkin anmahnî a lùhchìlh a. Tichuan mìmal thìnlungah
thàwkin, an ngàihdân leh ruâhmànnate hruaikâwi tûrin a
thàwk a, ûnaute hian chu hlàuhawm chu hmû a, an sawi
chhuah lòh chuan, mi hnèhthèihna an nèih chu tûten emaw
tìhchhiatsàk dâwn angin an ngai tlat dâwn a ni. Pakhatin

midang a hîp bo va, mi dangin kawng ni lo lamah an hruai
bawk a.”—Ellen G. White, Evangelism, p. 101. Engtín nge,
thúhrétû nìhna hnâ thàwh dân kawng kan zàwn lai hian, hê
chânga târlan thíl hlàuhawm hi kan hmachhàwn thèih ang?
Kan ìnvên hìm thèihna kawng awm chhùn cu enge ni?

wIn pâwlah, mimal emaw kòhhran emawin rawngbâwlna
ruâhmàn hlàwhtlìng tak a nèih chungchâng sawiho ula.
Chuta \ang chuan enge in zìr thèih ang? In dìnhmùn a dang
hlê chungin, engtín nge an tìhdân hmangte a\ang chuan zìrlai
in zìr theih ang?

ZÌRLAI 9 May 26–June 1, 2012

RAWNGBÂWLA INCHHUÀHTÎR

CHÂNGVAWN: “Tìrh an nìh lòh chuan engtín nge thû an hrìl
ang? ‘Thlamuânna chanchin \hâ leh thíl \hà chanchín
lâwmawm thléntûte kê chu a va mâwi êm!’ tìh ziak ang
khân” (Rome 10:15, NKJV).

SABBATH CHÀWHNÛ

Chhiar Tûr:  Exodus 18:13–26; Matthaia 7:17, 18; Tìrhkohte
6:1–8; 15:36–40; Johana 4:36.

Thú Láipui:  Rawngbâwlna leh thúhrétû nìhna hnâa training
ìnpêk mai hi a tâwk lo va, thlarau (bo chhandamna tûra) tân
phûr takin an thàwk ngêi tûr a ni.

KÒHHRAN member tam tak chuan, thúhrétû nìhna leh
rawngbâwlna atân training leh seminarte nèihpui an ni fo va,

mahse mahnî kòhhran lama an lêt leh hnûa ìnhmang zúi tûra fùih
an ni ngai lo tiin chhuânlam an siam \hîn. Chutiangin, kòhhran tam
tak, thúhtétû nìhna leh pâwnlam rawngbâwlnaa ìnhmang ngai lote
chuan, an zînga mi \angkai tak tak tûr inzír chhuak lo awmte pawh
ngàihvèn leh chhàwr \angkai nachâng pawh an hre lo lo deuh zêl
bawk. A châng châng chuan,  mahnî rawngbâwl tûra rawn ìnpe
hlàwlte pawh an awm leh záuh \hîn a, mahse mi tam zâwk chuan
‘min mamawh lo a nìh hi’ tìh ngàihdân an nei zâwk \hîn.

Kòhhran hmalâknaa memberte ìnhman \angkâi vêna tûr dâlna
\hà ber chu, \angkai taka an thàwh thèihna tûr hmanruâa thuâm
dùh lòh tlátna hi a ni. Kòhhran rawngbâwlna leh thúhrétûa \ànna
tûr atân chêt dân tûr ruâhmàna member-te hmán \angkai theihna
tûr lai, hmún leh hún hmùhchhuahsak hi tuâlchhûng kòhhran tìnte
màwhphùrhna a ni. Thàwk dùh apiangte chuan hmún an chang
\héuh tûr a ni a, chutiang hmùh chhuàh chu a pawimawh hmasa ber
a ni.

Tûnkâr chhûng hian, ruâhmàn lâwk anga chanchin \hà
rawngbâwltute tìrhchhuah leh, thlarau lam leh member tam lama
ìnchàwih taka \háng tûra member tam thei ang ber ìnhmántîr dân
tûr kawng kan zawng dâwn a ni.

SUNDAY May 27
MÀWHPHÙRHNA IN|ÂWMTLÂNGIN

Rawngbâwlnaa phùrrìt midangte sem dùh lòh avângin kòhhran
hruaitu ìnpezo takte thàwh hlâwkna a chuâi leh thuai \hîn. Hei hi
tûnlâi khawvêl hmánhlèl takin a àwm thàrtîr pawh a ni lo. Thúthlúng
Hlúi húna hruaitu ropui Mosia pawh kha a bâng bîk lo va, hruaitu
nìh màwhphùrhna hi ìnphùrhpui diâl diâl ngai thíl a ni. A thíltàwn
a\ang leh khata a púzàwn, Jethro-a thúrâwn a\ang khân zìrlai tam
tak kan zír thei a ni.

Fîmkhúr takin Exodus 18:13–26 chhiar la. ‘Tìhtîr rawh’ tìh
châng 22 a\ang hian eng thú pawimawh tak nge i hmùh thèih?
____________________________________________________________
____________________________________________________________

A hnàthàwh tûr ruâhmàn lâwk kha enganga thúi nge Mosia’n
a kalpui thèih ang tìh chu kan ngàihruat thei lék a ni mai. Chutiangin,
thàwhpui thèitûr mi tlìng tak tak an awm ang tìh kha Mosia’n engang
takin nge a ngàihtuah ang tìh pawh kan suângtuàh thei lék chauh a.
A thàwnthûin a târlan erawh chu, \anpui theitu leh \anpui tûra mi
ìnhuâm kha an lo tam mai tìh a ni.  Mosia khân khatiang hruaitu nìh

màwhphùrna \henkhat kha a phùrhtîr dùh leh phàl a ngai a.
Chutiangin kòhhran hruaitûte pawh hian thúhretu nih leh
rawngbâwlna mawhphùrhna mi dangte ìnphùrhsemtîr hi an phal
tûr a ni. Mosia hnên a\anga zìrlai hlú tak kan zìr chhuah, fèl taka
ìnàwp leh ìnkhâichhâwn zêlna dân hi, lalram tâna thlarau hnèhna
tûra bèihna kawngah pawh a sâwtpuiawm hlê a ni.

Mosian mî tûte emaw chu an thlang chhuak a, an thèihna
ang zêla màwhphùrhna a pêk dân a\ang hian eng thíl
pawimawh tak nge i hmùh? Tûnlai kòhhran rawngbâwlna
hmálâk dânah pawh hian engtianga hmán thèih tûr nge ni
ang?________________________________________________
____________________________________________________________

Mosia’n Pathian hnêna thú thlén kha thlarau lam thím deuh a
nìh avângin a màwhphùrhna kha a semzâi dùh vak lo pawh a ni
thei a. Chutiangin, keinî pawh hian Pathian chungchâng sawi leh
Pathian tâna sawitû nìh chu màwhphùrhna khûn lútùka ngaiin, kan
sem zâi dùh lo pawh a ni vê mahnâ. Thúhrétua \àn leh pâwnlam
rawngbâwlna nèih hi hnà pawimawh tak mai a ni. Chatuan nùnna
nèih leh nèih lòh dìnhmùn derthâwng takah kan awm tìh kan ìnhria
a. Chutiang kan hrereng chung chuân, engtianga kalpui zêl tûr nge
tìhah fîmkhúr tak chungin, mi nàzàwng chutiang hnâa tàhlùh kher
erawh kan tì tûr a ni chuâng lo. Exodus 18:21, 22 chhiar leh la.
Khâng hruaitu ruat thàrte kha, engtìk lai pawha an hnâ thàwk mai
thei reng chî an ni. Chutiang chuan, keimahnîa awm kan beisei
chhán min zâwt apiâng chhâng thei tûrin kan ìnpeih sâ fo tûr a ni.

THÀWH|ANNÎ May 28
HLÀWHTLÌN NÂNA HUÂI TAKA CHÊIN

Seventh-day Adventist kòhhran memberte hi rawngbâwl tûra
thèihna nei \hà tak takte an ni hlawm a. Tam tak phei chu
rawngbâwlnaa ìnhmang tûra phûr leh \hahnemngai tak takte an ni
a, mahse hruaitu lamte hian an ìnhmánna tûr zâwng hian thû an

thlàh dùh lo leh riâu \hîn. Hemi phênah hian “mi thiam bîkte chauhin”
ti thei tûr anga ngàihna emaw, member dangte chuan an sawi sual
pàlh ang tìh hlàuhna rílrû an pùt tlátna hian, Krista leh A kòhhran
làkah mî a hnár \hîn a ni. Thíl pawi tak chu, memberte ìnhmántîr
dùh lòhna hi kan \hànhnàn deuh tlat avângin, rawngbâwl tûra ìnzir
chhuakte ngêi ngêi pawh a tîmphàh a. Thlarau Thianghlím leh A
thíltiâmte hi hruaitûte tân chauh a ni bîk lo va, LALPÂ hnêna rínnaa
ìnpê leh ìnngaitlâwm dùh apiangte tân, mahnî ìnphàt a, midangte
chhandam a nìh nâna thàwk dùh zawng zawngte tân a ni zâwk.

Matthaia 7:17, 18-a Isuâ zìrtîr thúpui eng hian nge hruaitûte
hlàuhthâwnna chu ti ziâawm deuh thei ang le? Engtín nge
ràh \hâ leh \hà lo chu kan thliâr a, engtín nge kòhhran
hruaitûte chu hetiang thílah hian an ìnhmán ang? Engtín nge
hei hi midangte sawisêl lova kan tìh \hín ang?____________
____________________________________________________________
_______________________________________________________

Thìng \hâin ràh \hâ a chhuàh a nìh sî chuan, kòhhran hruaitûte
chuan thìng \hâ nìh thúpuiah an nei tûr a ni ang. Chanchin \hà kòhna
kan chhânna tûr chungchângah hian, Isuâ tâna hlàwhtlìng taka thílte
kan tìh thèih hmâin, A tân mî tûemaw kan ni hmasa zét tûr a ni.
Isua nêna ìnlaichînna thûk leh awmzènei tak nei tûra mîte hruai chu
thúpuia kan nèih chuan, Thlarau Thianghlím chuan ràh dìk tak
chhuàh tûrin A \anpui ngêi ang. Keinî lam tìhtûr chu kàihhruai,
zirtîr leh chhèr chhuàh a ni a, Pathian lam chàn erawh chu, an
rawngbâwlna malsâwmsak a ni thúng. Pathian leh anmahnî pawh
chu kan rín ngam vê a ngai a. Thlarau \hànna tûr leh a taka chêtna
tûra thiâmna kan pêk tawh chuan, rawngbâwl hlawhtlìnna ràh dìk
tak chhuàh tûrin kan ríng ngám thei tawh tûr a ni. Rawngbâwla
chêt chhuàhna leh training ìnpêk chínah hian, enge a án dâwn hre
lâwk lova ìnhuâmna nèih a ngàih châng a awm thei a, chutiang
húna kan hriat reng tûr chu, Zìrtîrtu ropui hnuaia ìnzír chhuakte
ngei pawh khân an thúsawi ngaithlàtu zawng zawngte kha an hnèh
vék bîk ngai chuang lo tìh hi a ni.

I talen leh thílpêk dàwnte chu hlùtpui lo nîa ìnhriat deuh
chângte i nei tawh ngai em? Enge a chhán nia i rín? Mahnî
ìnbìh chiâng la, tìhsual lai chu pâwn lamah chauh ni lovin,
nangmâ chhûng lamah a lo awm reng em?

THÀWHLÈHNÎ May
RÀHSÉNG TÛR AZÌRA THÀWKTÛTE TÌHBÈLH

Mîten Pathian leh A kòhhran chanchin hriat bèlh châkna an
nèih rêng rêngin, chutianga thúhrétu nìhna hnâ thàwk tûr chu
fîmkhúr taka thlàn tûr a ni. Hnam hrang hrang ìnchên pàwlhna
hmún angahte chuan, thú ngàihvèntû hnam ang chî deuhte, an \awng
hmán ang hmángte leh ruâlpui dèuhte thlàn thiâm ni teh se. Chûbâkah,
thlarau lama an puitlìn dân te, Bible hriatna te, mi biangbiâk thiâmna
leh chhandamna thíl paltlang nèihte pawh ngàihtuah tel ni se. A
tâwi zâwngin, a hnâ nêna ìnmìl deuh thàwktû inzàwn ni hrâm \hîn
teh se. Thúhrétu nìhna leh rawngbâwlna kawngah chuan, kawng
tìnrênga mi tlìng tûr tûmah a awm thèih tak tak loh ang. Mì tìn
nùnkawng zàwh hi a dang \héuh mai a, chutiangin thlarau nùn pawh
chutiang tho chu a ni. Danglamna a awm laiin ìnán tlânna lai pawh
a awm thei tho bawk a, chuvâng chuan zawngtû leh ríngtu chu
ìnmìl tawn thei ang ber ni thei hrâm se a \hâ ang.

Tìrhkohte 6:1–8 chhiar la. Eng hnâte nge a târlan? Thèihna
mìl zêla hnâte sèm a nìh khân engang rah nge a chhuàh?
____________________________________________________________
____________________________________________________________

Heta thílthlengte hmasâwn zêl dân hi chhínchhiàh la: zìrtîrten
anmahnî dèlhtu harsatna an hria. Zirtîrte chuan chutiang hársatna
bítùmtû tûr mi pasarih thlang tûrin ríngtûte an ngên. Ríngtûten an
mithlànte chu zìrtîrte hnênah an rawn thlén. Zìrtîrte chuan an lú
chunga kùt nghàtin an lo ruat nghèt ta. Zìrtîrte chu nasa takin an lo
púng. Stefana leh midang parùkte kha ‘dàwhkâna rawngbâwltû’
tûr a ni chungin, pâwla ìnsiam leh chàw sem lék fàhrán thàwk thei

cháuh chu hê hnâ thàwk tûra mitling nìhna a ni lo. Ríngtûte khân
thlarauva khàt mîte an záwng a, a chhán pawh Grik \awng hmang
Juda hmeithâite zînga thúhrétû nìh leh rawngbâwlna hnâ thàwktû
tûrte an nìh vâng a ni.

Khatiang khân, mî an ruat thàrte kha kòhhran hmasa húna
rawngbâwlna kawnga pawimawhna nei tak a ni tìh kan hria a,
rawngbâwl zêlna tûra kawng hawngtu niin, hnâ pawh an thàwk \hà
hlê a ni (vs. 8). Kòhhran memberten rawng an bâwlna rêng rêng hi,
kòhhranin thúhrétu hnâ leh pâwnlam rawngbâwlna a kàlpuina tûra
eng emawti zâwng tala \angkaina nei a ni zêl tìh i kan sawi ngam a
ni. Kòhhran rawngbâwl hlàwhtlìnna atân hian pianpui rêng kan nèih
thèihna te, thlarau thílpêkte, leh ìnzìrna kan lo nèihte hi an \angkai
viau nâin, mìmalin eng rilrû pûin nge kan chêt tìh hi a la pawimawh
lehzual. Tìrhkohte 16:1–5 leh 4:36, 37-a Timothea leh Barnaba-
te khân hê chanchin \ha rawngbâwlna a thèih dân apianga thlâwk
dùhna  rílrû an pû tìh kha chhínchhiàh ang che. Barnaba chuan a
mimal khawsakna tûr súm a thàwh a, Timothea pawhin Juda
\henkhatte tìhlung hnûr lòh nân sèrhtan nìh a dùh mai a. Zìrlai kan
zìr thèih tûrte chu a chiâng mai âwm e.

NILÂINÎ May 30
RAWNGBÂWLA INHMÁN ZÂRA THLARAU |HÀNNA

Thlarau \hànna hi Isua nêna ìnzawmna kan nèih chiáhin a lo
thleng \hîn. Mìhríngin hnâ eng emaw a tìh, thúhrétûa \àn leh
rawngbâwla chhuàh emaw vâng maiin nèih thèih a ni lo. Kòhhran
pawhin a memberte hnêna ‘thlarau mî’ nìhna a pè ngáwt thei chuâng
lo. Ríngtûten zìrtîr ni tûra Pathian kòhna an chhânin, LALPA nêna
an lêndúnna chu a thûkin a lo chàk sáuh \hîn tìh hi chu a dìk a ni.
Thlarau lama \hànna nèih dùh vâng ngáwt chuan thúhrétûa \àn leh
rawngbâwla chhuàh chu kan tì tûr a nìh chuân lòh laiin, Pathian leh
bo mêkte hmangaihna dìk tak a\anga chêtna ang chîte chuan, thlarau
lam malsâwmna tam tak a thlén thúng a ni.

Johana 7:17 chhiar la. Pathian dùhzâwng tìh leh thlarau lama
\hàn zêlna chungchâng enge hê châng hian min hrìlh?_______
_______________________________________________________

Zàwhna âwm tak chu, “Engtín nge mimalin a zàwn thútàk ngêi
chu a hmù ta tìh a chiân thèih ang?” Châng 17-ah Isua’n thutàk
chuan Amâ hniakhnúng zúi dùhtû zawng zawngte chu a \ànpui zêl
dâwn tìh A sawi a ni. Pathian dùhzâwng tìh dùhtûte chuan, thúrìn
Pathiana chhuak a nìh leh nìh lòh hriatna a nei thei dâwn a ni. Engtín
nge a nèih thèih ang? Inzáwma awmnaah hian thlarau \hànna awm
tìh a chiâng a. Isuâ sawi dânin, Bible thútàk dàwn dùha nungte
chuan êng liân zâwk an dawng ang tìh a ni. Benga hriat leh a tìha
tìhah hian ìnzawmna nghèt tak a awm (Thúpuân 1:3). Pathian
dùhzâwng tìtûte chuan, A dùhzâwng chu an la hré tlêm deuh a nìh
pawhin, \awng\aina nêna Bible zìrnain a bèlhchhàh Kristian
ìnlaichînna thûk malsâwmna chu an chang tho dâwn a, chû chuan
nasa zâwka thútàk hriatnaah leh thlarau \hànna hlìmawm takah
chuan a hruai zêl dâwn a ni.

Johana 4:36 chhiar la. Thlarau ràhséngnaa ìnhmán vênaa
thlàrau lam hlàwh kan têl \hín chu engte nge ni? A tùhtû leh
a âttû an lâwm dûn tìh hian thlarau lam ìnpâwlna enge a kàwh?

Heta a sawi hi mithiamte chuan Amah Isua leh Baptistu Johana’n
chanchin \ha chî an lo thèh tàwhna ràh chu zirtîrten an séng tìhna
niin an sawi a. Samari hmeichhia pawh khân an khuaa mîte hnênah
khân chanchin \ha chî chu a thèh tìh a chiâng viau bawk. Lalram
tâna thlarau lam bùh hmín séng a nìh tâkah khân an lâwm dûn ngêi
ang. Thúhrétû nìh leh rawngbâwlna kawnga chêt dúnna zârah keinî
leh Pathian kan lâwm tlâng a, ríngtu puite nên pawh kan lâwm tlâng
\hîn. Thlarau hnèhna kawnga ìnhmang tûra Pathian kòhna kan
chhânin, hê ìnzáwmna, hê thlarau lam ìnkûngkàihna leh \hànna hi,
Pathian thàwhpuitûte nìhna zârah a lo pâr vúl \hîn a ni.

Engtín nge rawngbâwla i chêt hlàwhtlìn leh hlàwhchhámna
a\ang pawha i rínna a lo chàk sáwt dân? Engtín nge thúhrétûa
\annain LALPA nêna ìn ìnlaichînnaah ngháwng a nèih? _______
_________________________________________________

_____________________________________________________

NINGÂNÎ May 31
INHMÁN TLÂNNA ZÂRA LUNGRUÂLNA

Han sawifiah mai thèih lêm lòh thílten min tlâkbuak châng a
awm a, mahse keimahnîa thúi tak hû a nei zúi \hîn. Inremna leh
ìnhmánna chungchângah, chutiang chuan hetiangin hû a nei zúi:
midangte ìnhmantîrnain ìnremna i châwisâng a, chû chuan mi dangte
pawh ìnhmang vê tûrin phûrna a pê a, chû chuan ìnremna a thlén
zêl \hîn a ni. Chutiangin a thàwh zêl dân chu i hmùthiâm thei mai
ang. Hmânlai thúsawi pakhatah chuan, ‘Lawng puanzâr khâitu chuan
lawng sâwi nghînna hún a nei vê lo’ tìh a ni. Kòhhran hmasa húna
lo \hàn chhòh zêlnaa ìnbèihna lian chhuak thei dâlna tûr atân khân
thútlûkna pawimawh tak tak siam a ni a, ríngtu mì mal ngàihdân
chu dàh lal ber lovin, LALPAN an hnêna hnâ A pêk hlén \hàt thèih
dân ber tûr chu ngàihthúpui zâwk a ni \hîn.

Tìrhkohte 1:15–26-a mî an ìnruat dân kalhmang pawimawh
tak kha ngaihtuah la. Tûnlai húnah chuan \húm kan vâwr vê
ngai ta lo nâin, hetah hian eng thíl pawimawh tak nge hriat
an dùh bera, tûnlai rawngbâwlna atân hian eng thúpui entáwn
tûr nge kan lâk chhuàh thèih ang? ______________________
____________________________________________________________

A ni rêng a, mìhríngte an thàwhho diâl diâl hian, ìntìhthiam
lòhna lo chhuak thei a awm leh tlát \hîn a. Ríngtûte thàwhlâwkna
tûr dâl tûrin ramhuai chuan a thàwk a ni kan ti mai thei ang a.
Kòhhran hmasa húna rawngbâwlna an nèih laia ataka ìntìhthiam
lòhna lo chhuak kha, chîk taka énlêtna kan nèih chu a dìk ang.

Chîk takin Tìrhkohte 15:36–40 hi zír la. Paula leh Barnaba-
te kâra ngàihdân ìnpersan lo chhuàh chhan kha enge ni? An
ìnrem lòhna ràhchhuah chu enge ni a, khata \ang khân enge
kan zìr thèih ang?___________________________________
______________________________________________________
_____________________________________________________

Rawngbâwla an zìnchhuah hmasaknaah khân Johan Marka
khân Paula leh a zìnpui dangte kha hâwnsanin, Jerusalem-ah a kîrsan
dáih mai a. Khâ thíl avâng khân Paula hian tûna an zìn zêlna tûra
Johan Marka hruai chu a túi lo tlát mai niâwm a ni (Tìrhkohte
13:13). A lehlamah, Barnaba’n amah Johan Marka leh rawngbâwla
hnâ atâna amah hruai chu hlâwkpuiawm dâwnin a ngai sî a. Paula
chuan zìnpui atân Sila a thlang ta zâwk a, Barnaba erawh chu Johan
Marka nên an zìn dûn ta zâwk a. Engang ramthím rawngbâwlna
nge an tìh ang tìh lamah thú ìnchùh an nei lo va, tunge rawngâwlnaah
kan zìnpui zâwk ang tìh vêl mai maiah an thû a ìnhmu lo lék a,
mahse hnâ chu a hliàh ta sî a, rawngbâwltu pâwl hnìh an chhuak
tak ta a ni. A hnûah chuan Paula leh Johan Marka-te chu \hà takin
an thàwk dûn leh ta tho va (2 Timothea 4:11), hetah hi chuan
ngaihdân ìnang lo tìh vêl mai maia rawngbâwlna hliàhtîr an phal
tawh lo.

Kòhhran chhûnga i mìl lòh deuh tû emaw ngaihtuah la. Engtín
nge ìnngàihtlâwmna, mahnî ìnthìhsanna, ngaihdam dùhna leh
biang lehlam pawh dàwh zâwk hial dùhna chuan ìnremna a
thlén thèih ang?____________________________________
____________________________________________________

ZÌRTÂWPNÎ June 1
ZÌR BÈLHNA:  A taka hlén thèih tûr Rawngbâwlna ruâhmàn Siam

Zìrtâwpni hmasa zìrlaia târlan tâk ang khân, rawngbâwlna
ruâhmàn siam lâwk nân thlà 12 hi a tâwk viau a ni. Rawngbâwlna
leh thúhrétû nìhna program in duân dân azìrin, a hún bî ruâhmànlâwk
dân tûr chu a dangin, chêtdân tûr pawh a dang thei ang. A tlângpui
thûa ngàihtuah tel ngêi tûr ang chî chu a awm tho mai.
1.  Thla 12 lo awm tûr chhûnga rawngbâwlna hmanga tìhpuitlín in
tùm tûr chu ziak chhuak ula. Program tlìngtlâk vê hrìm hrím ni
lovin, a mìpui leh zìrtîra siam in dùh dân bîk chu târlan ni se.
2.  Tìh hún chhûng tûr bî thliàh lâwk ziak ula. In dùh chìpchiâr
deuh a nìh leh in thû ni se, tâwi lútùk chu ni lo thei hrâm se. Training

ìnpêk hún, program \an hún, zàwh hún leh ìnéndìkna tûr hún bíthliàh
lâwk deuh ni se.
3. Programa thíl pawimawh zual deuhte in siamin, chutiang bàwhzui
tûr leh màwhphùrtû tûrte ìnruat fel nghâl ni thei bawk se.
4.  Chutianga ìn ruâhmànna siam chu kòhhran pui rawngbâwlna
program duân nên ìnhman \angkai theih dân tûr tìh tel ni se la.
Kòhhran program dang dangte pawh chuta tâna \angkaipui a nìh
theih dân tûr târlan tel ni bawk se. Chû chuan thàwhho a \ûlzia leh
nangnî pawh program pui zâwk pêng khat in ni tìh hrereng tûrin a
\anpui thei ang che u.
5.  In ruâhmanna chu program kal mêk nge, nakùm lam pawha la
chhúnzawm zêl tûr tìh chîk takin ngaihtuah lâwk ni se. Chutiang
chuan program kal mêk tâna mî chhèr chhuah a \ûl leh \ûl nghâl lòh
in hre thei ang a. Rawngbâwlna kal zêl tûr chî a nìh chuan, ìnénlêtna
tûr hún ruâhmàn lâwk deuh pawh a \ûl ang.

SAWIHO TÛR:
uA hnuaia thú lâkchhuàhte hian Pathianin ríngtu tìnte làkah
beisei A nei a, mì tìn tâna thàwh tûr hnâ A ruatsak tìh an
târlang a ni. Thúhrétûa \àn leh thlarau hnèhna atâna ìnthuâm
leh pâwla ìnsiam kawngah, Pathianin A kòhhran chu eng tì
tûrin nge A beiseia i rín? A hnuaia thûte i ngaihtuah laiin, hei
hi mahnî ìnzâwt teh:  “Engtín nge chû chu mimal taka mahnîa
í ìnbél?”

 “Pathian chuan tûn húna thútàk hriatna A pêk mi tìnte
làkah hian mìmal rawngbâwlna nei \héuh tûrin A beisei a ni.
Mî zawng zawng hi ramdanga rawngbâwl tûrin an chhuak
thei \héuh lo va, mahse an chhûngkuaa leh \henawm vêlah
rawngbâwltu chu an ni thei \héuh thûng a ni.”—Ellen G. White,
Testimonies for the Church, vol. 9, p. 30.

“A khawngaihna changtu tawh pháwt hnênah chuan mi
dangte tâna rawngbâwl hnâ LALPAN A pe \héuh a. Mi tìn mahnî
hmúna díngin, ‘Kei heta hi ka awm e, min tîr ta che’ kan ti
tûr a ni.”—Ellen G. White, Zâwlneite leh Lalte, p. 222.

ZÌRLAI 10 June 2–8, 2012

HMANGAIHNAA CHHÂNLÊTNA

CHÂNGVAWN: “ ‘Nangnín Min hmangaih chuan, Ka thupêkte
zâwm rawh u’ “ (Johana 14:15, NKJV).

SABBATH CHÀWHNÛ

Chhiar Tûr: 1 Johana 4:18, 19; Rome 3:19, 20; 5:6–8; Johana
15:13; 6:28, 29.

Thú Láipui:  Kristâ hnênah thlarau bo kan hruai tûr a ni a,
mahnî kan ìnzàwh ngai chu:  chû mai chu ti tûrin engin nge
min chàwkphûr?

CHÂNGVAWN thû hian Thúpêk Sâwmte sawi ni bera ngàih a nìh
laiin, thúpêk dangte pawh a awm tho mai a, chûng zînga nêp

ber ni bîk lo chu “Chutichuan, kal ula, hnam zawng zawngte chu
zìrtîrahte siam rawh u,” (Matthaia 28:19, 20, NKJV) tìh hi a ni.
Thúhrétûa \àn leh pâwnlam rawngbâwlna atâna min chàwkphûrtu
chu Pathian min khawngaihna hi a ni ber tûr a ni a, ìnthiam lòhna,
túr lùihna emaw leibàt vâng emaw a ni tûr a ni lo. Mìhríngten thíl
kan tìh rêng rêng hi eng emaw kan chhânlêtna a ni zêl tìh chu rílrù
lam zír mî ni kher lo tân pawh hriat a har lêm lo. Hei hi rawngbâwlna
leh thúhrétû nìhna kawngah pawh a dìk tho mai. Kan thíl tìh hi
engvânga tî nge kan nìh ìnzâwt ila, chutiang ti tûra min chàwkphûrtu
chu kan hre thei mai ang. Engati nge kòhhran rawngbâwlna leh
thúhrétu nìhnaa hian kan ìnhmán le? A nìh lòh leh, engati nge kan
ìnhmán lòh le?

Tûnkâr chhûng hian, LALPÂ hnâa kan ìnhmán chhán tûr dìk
tak hmùh chhuah kan túm dâwn a; chutih rualin, a chhán dìk lo,
náwr lùih emaw, thiam lova ìnhriat leh mualpho hlàuh vâng emawte
a nìh chuan thíl hlàuhawm tak a ni ang. Rawngbâwl leh thúhrétûa
\àn hi, Pathian thílthlâwnpêk chhándamna kan chhânlêtna a nìh
chhán tûr kan bìh zúi dâwn a ni.



95Kum 2012   Kuartar 2-na

SUNDAY June 3
HMANGAIHNAA CHÀWHPHÛR

Kòhhran ruâhmànna phûrpui reng tûra mìpui rílrû chàwhphûr
hár viau anga a lan chhán hi enge ni ang tiin i ngàihtuah tawh ngai
em? Thíl dang atâna ìnpêkna leh ìntìhphûrna a sân viauna ang chîte
ngàihtuahin, chutiang a\ang chuan a chhânna kan hmu thei âwm e.
Nû leh pâ tûten emaw an fâte nùn chhán nâna an kal an pè phal
mai \hîn hi enge a chhán ni ang le? Engati nge nû leh pâten an fâte
hmalam hún thlîra zìrna \hà bèr bér nèihtîr nâna an súm leh pâi an
ìnsên vak vak \hín? Chutiang an tìh lòh chuan thiam lòh chang anga
an ìnngàih dâwn vâng em ni? An fâte làkah chutiang chu bâ niin an
ìnhria em ni ang? Til

A ni lo táwp ang. Nû leh pâten an fâte hmâkhua tûrah
màwhphúr nia ìnhriana chín chu an nei ngêi ang a, mahse chutiang
tìhtîrtu tak chu hmangaihna a ni ngêi ang. Chutiang an tìh chhán chu
an hmangaih vâng a ni mai. Chutiang sawi zêl nân hún kan nei lo
nâin:  Amân min hmangaih tìh hriain kan hmangaih vê a,
chuvâng chuan Pathian tân chutiang kan tìh chu kan ti tâ a
ni.

1 Johana 4:18, 19 chhiar la. Hêng chângte hian eng awmzia
nge an nèìh? Nangmâ \awngkâuchhèhin a awmzia chu ziak
chhuak teh. ________________________________________
____________________________________________________________

Pathian kan hmangaihna chu Amâ min hmangaihna a\anga lo
chhuak a ni tûr a ni. Keinî awm hmâ daiha Pathian chu awm tawh
a ni a, mìhríngte siam an nìh a\ang khân Ani chuan nasa takin min
lo hmangaih dáih tawh a. Hmangaihna hi hmangaihna ràh,
hmangaihna chhânna a\ang chiaha awm thei a ni. Chanchin \hà
thúpêk kan âwihna pawh hi hmangaihna vâng ni lo, thíl dang vâng
a nìh pháwt chuan eng ràh \hâ màh a chhuàh lo vang. Chutiang a
nìh avâng tak chuan thúhrétû nìhna leh rawngbâwlna atân kan

ìnhmang dâwn a nìh chuan thlarau lam thíla ìnbuatsàih hi a
pawimawh viau rêng a ni. Pathian kan hmangaihna leh, thlarau bo
chhandam nâna thàwh kan dùhna hi, Amah kan hriatnaa ìnnghàt a
ni. A tlângpui thûin kan hriat ngai lòh mî kan hmangaih ngáwt ngai
lo. Chuvâng chuan, Pathian kan hmangaihna avânga A thû kan
âwih leh, mimal taka Amah kan hriat hi tìhmâkmàwh a ni.

Pathian kan hmangaihna leh, A thû âwih a, A tâna thàwh
min dùhtîrtu chungchâng enge hêng chângte hian an sawi?
Joshua 22:5; Luka 7:41–43; Johana 14:23; 2 Korin 5:12–18.
____________________________________________________________
____________________________________________________________

Hmangaihna leh thúâwihna hi chutianga kal dûn a nìh pháwt
chuan lâk hràn thèih an ni lo. Pathian hmangaihna dìk chu A
ruâhmànna târlan âwihnain a langchhuak \hîn a, mahse thúâwihna
chuan hmangaihnaah a hruai kher chuâng lo. Mîte hian Isua tân
thàwk sê kan tìh chuan, hmangaihnaa Amah nêna ìnzáwmna nei
tûrin kan \ànpui ngêi tûr a ni.

Enganga nasâin nge Pathian i hmangaihna chuan thíl tì tûra
a chàwhphûr che? A chàwkphûr rêng rêng che em? I chhânna
chuan Amah nêna in ìnlaichînna chungchâng enge a sawi a,
engtianga \ànlâk ngai nge ni?__________________________

THÀWH|ANNÎ June 4
THIAM LOVA INHRIATNA NI LOVIN

Kùm zà eng emawti chhûng chu thiam lova ìnhriatna hi mîte
thíltìhtîr nân hman a lo ni tawh \hîn a. Rawngbâwlna lam puipâte
chuan, ‘Pathianin màwhphùrhna min pê a, Pathianin thèihna leh
thílpêk min pêkte hi kan hmang ngêi tûr a ni,’ tiin min hrìlh fo \hîn.
Min hrìlh dân chuan Pathian emaw, kòhhran emaw pawh hian min
rínchhán a. Min chhandam nâna Pathianin thíl nasa tak A tìh tawh

sî chuan, engtín nge rawngbâwl kawnga phûr lo takin kan awm
thèih ang? Hetianga che chhuak tûra mìn kòhna zawng zawng hi,
tùm \hà tak nei pawh ni se, thiam lo nia min ìnhriattîr leh Pathian
làka bàtnei tlát anga min ìnngàihtîrtu a ni. Pathian thíl min tìhsak tâk
âia kan tìh vê tûr lam zâwk sawi uar a nìh rêng rêngin,
ìnchàwhphûrna chuan ngháwng emaw tak a nei zêl \hîn a ni.

Rome 3:19, 20 chhiar la. Tìrhkòh Paula’n khawvêl púm pui
hi Pathian hmâa thiam loh chang vék anga a sawi hi eng a
tìhna nge? Enge sawi a tùm?__________________________

Paula’n helaia thiam lo [dân bàwhchhia] tìh a hmán hi màwh
phúr tìhna sawina ang a ni. Rome 3:10-ah khân “Tû màh mi fel an
awm lo, pakhat tê màh an awm háuh lo” tìh a sawi tawh a, châng
19-ah hian “dân chuan ‘khawvêl púm pui’ hi Pathian hmâa thiam
lo vék an ni” tìh a nemnghèt leh bawk a. Dân \angkaina chu
dârthlálang anga sawi a ni fo \hîn a, kan sual dìnhmùn a târlang \hîn
a, mahse tìhfâina hmanruâ erawh a ni lo. Pathian dân kan énin,
enganga sual nge kan nìh ìnhriain, ngàihdamna leh tìhthianghlìmna
chang tûrin Chhandamtu chu min kàwhhmùh a. Kristâ hnên kan lo
kal tâkah chuan thiam lova ìnhriatna chu silfai, Isuâ fèlnaa khùh a
nìh tâk avângin min túrtû a ni ta lo. Mi sualte kan ni a, mahse
ngàihdam kan ni ta a, kan bàwhchhiatnate chu tlán (nuai bo) ni
tain—Kristâ zâra chhandamna changtu niin—kan tâna Krista’n min
tìhsak midangte hnêna hriattîr tûra chàwhphûr kan ni ta zâwk a ni.

Jakoba 2:10 chhiar la. Eng thíl nge Jakoba’n sawi a tùm?
Engtín nge hê châng hi ríngthár hnênah i sawifiàh tâk ang?

Pathian chuan dân zawng zawng zâwm kìm vék tûra min ngiat
laiin, pakhat chauh pawh kan bàwhchhiat chuan a dang zawngah
pawh kan tlìn chuân lòh avângin, dân záwm avânga Pathian hmâah
dùhsàkna dàwn tùm chu hlàwhchhámna mai a ni. Dân bàwhchhiat
chuan, tlêm tê pawh ni se, Pathian dùhzâwng âia mahnî dùhzâwng
tìh dùh kan ni zâwk tìh a târlang tho a ni.

Thíl sual tî kan ni tìh kan ìnhriatin, tlìng lo hlêin ìnhria pawh
ni ilang, Isuâ hnênah ìnpêin, A fèlna, ngàihdamna leh
khawngaihna chu kan tâah kan chhâl tlát tûr a ni. Tìhsual
lòh nân, keini hi chu tlìnna rêng nei lo, kan suangtuàh phâk
bâka khaw lo zâwk kan ni (tìh ìnhrereng ila). Chuti a nìh lòh
chuan, a khawngaihna zâra a thlâwna min pêk chhandamna
hi Pathianin A bàt min pêk emaw kan ti mai (Rome 4:1–4)
pàlh ang,  chû chu Pathianin i làka bâ angin i ngai rêng em?

THÀWHLÈHNÎ June 5
RAWNGBÂWL TÛRA CHÀWHPHÛR

‘Phûr hlê chunga engmah tìh túm ngai sî lo’ tìh ang mìhríng
tûte emaw hriat i nei tawh ngai em? Inhlân leh ìnpezo taka ìnsawi
a, eng atân leh tû hnênah nge an ìnpêk tìh sawi lang leh chiah sî lo
ang chî hriat i nei em? Kan hmùh tâk ang khân, mìn chàwkphûrtu
thíltìthei ber chu hmangaihna hi a ni a; mahse Pathian kan hmangaihna
méuh pawh ni se, sawi chhuàh sàtliàh deuh mai chu a tâwk zo lo
va, a taka chêtpui lòh chuan awmzia vak a nei lo. Hmangaihna chu
chêtzia/thíltìha langchhuak tûrin kan beisei \hîn a nìh hi. Chuvângin
hmangaihna tìh hi phûr taka chêtna thû niin, hmangaih thíltìha lang
chhuak \hîn a ni.

Johana 15:13 leh Rome 5:6–8 chhiar la. Isuâ hmangaihna A
thíltìha lang chhuak enge hêng chângte hian an târlan? Engtín
nge chutiang thúpui chu keimahnî nùn ngêiah hian a taka
kan lantîr vê tûr ni ang?______________________________

Mìn hmangaihna sawi hlèihthèih lòh vânga Amâ nùnna ngêi
thìnlúng taka min pe phál Chhandamtu mak a va ni êm! Hei hi
hmangaihtu chu hmangaihte tâna che chhuak lo thei lo a nìhzia entîrna
tlìng tak a ni. Tûnah Isua khân min hmangaih min tiâm chungin
vânah tâp ta veng veng mai se engtín nge kan ngàih ang? Min
hmangaih thû puâng chhuakin, kan tân thútiâm emaw, tlâkchham
engmah min phùhrûksak ta lo se enge A án ang le?

Johana 14:21 chhiar la. Hmangaihna thíl tìhna lang chhuak
chungchâng, Isua leh keini lamah pawh, enge hê châng hian
mìn hrìlh? _________________________________________
____________________________________________________________

Hetah hian hmangaihna chungchâng ngáwt kan sawi a ni lo,
hmangaihnaa ìnlaichînna chungchâng kan sawi a ni màh zâwk.
Hmangaihnaa ìnlaichînnaah chuan, kan hmangaihte chu ìntìhlâwm
dùhna tak hi min chêttîrtu a ni \hîn. Keini Pathian nêna ìnzáwmna
chàt tawh mìhringte hi mìn hmangaih êm avângin, chû hmangaihna
chuan min chhàndam tûra chéchhuak lo thei lovin Isua chu a siam
ta a ni. Pathian tâna kan tìh rêng rêng hi chutiang tak hmangaihna
vâng chu a nìh vê chiáh lòh avângin, Pathian nêna hmangaihnaa
ìnlaichînna awmzia tak pawh kan manthiam lo deuh \hîn a ni. Pathian
chuan Amâ làka bâ nia kan ìnngàihna avânga thúhretû nìhna leh
rawngbâwlnaa ìnhmang tûrin min dùh a ni lo. Chutiang âi chuan,
Amah nêna kan ìnzáwmna avânga Amâ lâwmzâwng leh A ngàih
pawimawh zâwng rema tìh châk \hîn tûrin min dùh a. Pathian chuan
Amah kan hmangaih êm vânga A hmangaihte tâna chechhuak tûrin
min dùh zâwk a ni.

Engtín nge rílrù dìk tak pûin Pathian tân thíl kan tìh \hîn a ni
tìh kan ìnhriat chiân thèih ang? Tìhchhán dìk chiah lo chung
pawhin, midangte tân malsâwmna kan ni thei tho a ngem?
Tìhchhán dìk lo chunga thíl dìkte tìh hi a \hà vê tho em? I
chhânna chu a eng zâwng pawh chu ni se, Sabbath sikul class-
a sawiho tûrin i rawn keng tho dâwn nia.

NILÂINÎ June 6
DÂN CHÂWISÂNNA  THANG

Sâpho chuan tihian an sawi \hîn a: “A thlâwna chhûn chàw èi
a awm tak tak lo” tiin a thlâwna thíl dàwn chungchâng hi an sawi
\hîn a; a ni rêng a, a thlâwn tak tak ngai lo va, engtín emaw,
khawilaiah emaw, engtìk húnah emaw chuan i la pêk lêt emaw rùlh

emaw chu a la ngai leh tho \hîn a ni. Chutiang ngàihdân chuan
Kristiante ngàihtuahna pawh hi a luàh deuh tlát mai a, Pathian
chhàndamna pawh hi A thúâwih leh dùhzâwng tìhna a\anga hlàwh
chhuàh tûr angin an ngai déuh tlát mai \hîn a ni. Chutiang chu
Kristiante \awngkamah chuan ‘Thíltìha/Dân záwma chhandam nìh
túm’ tia sawi a ni \hîn a, chû chuan Pathian dùhzâwng an âwihna
zâra A mìthmùha thiamchàntîr tûr anga ìnngàihna a kâwk a ni. A
ni rêng a, Pathian khawngaihna chuan A thúâwih tûra min beiseina
chu a dîpdâl chuang háuh lo va, chhandamna erawh chu
khawngaihna vâng chiáh niin, kan thíl tìh vê engdang vâng màh a ni
lo.

Mi tamtakte thìnlunga riak reng \hîn chhandamna
chungchâng hriatsualna chungchâng enge hêng chângte hian
an târlan? Engtiang kawngtein nge keinî pawh chutiang
ngàihdân ang chî-ah chuan kan lo tân vê reng thèih? Engati
nge chutianga tìh chu a àwl viau?
Rome 10:1–4 _______________________________________
____________________________________________________________
Rome 11:5, 6 _______________________________________
____________________________________________________________
Galatia 2:16 ______________________________________
____________________________________________________________

Thíltìha chhandam nìh túm ang chî sâkhuana chuan, chanchin
\hà thúpêk âiin mimal hi a thíltìhte a thlîrtîr \hîn a (chutiangin midangte
thíltìh pawh thlîrsàk a ni tho). Chutiang thíltìha chhandam ang chî
rílrù pùtna chuan, ngàihtuahna mìt tidélin, mahnî chu chhandam
tlìng khàwpa thianghlíma ìnngaihtîrin, chapona leh uânthuânnaah a
hruai \hîn. A nìh lòh vêk leh, sual êm êma ìnhriain, Pathian dùhdân
an tlìn zàwh lòh êm vânga zâm leh beidáwnnaah a hruai thúng a. A
khawi vê vê pawh chu thang hlàuhawm tak, púmpèlh ngêi tûr a ni
a; a bîkin keinî kòhhran ang, chanchin \hâ chu dân záwm thúpui
bera nèih tûr ang deuhthâwa ngai tân hian a ni zual.

Johana 6:28, 29 chhiar la. Engtín nge Isua’n rínnaa
chhandamna thútàk chu hêng chângah hian A târlan? “A mi
Tìrha” ríng tìh hi enge a awmzia ni ang? Engtín nge kan rínna
chu kan nùnah kan lantîr ang? Engtín nge chû rínna chu,
tûmâ hmùh lòh laiin i lantîr \hín?________________________
____________________________________________________

NINGÂNÎ June 7
BÂWIH NÌ TÛRA ZÀLÊN

Bible-in chiang taka a sawi chu, ‘sual bâwih kan lo ni tawh
\hîn a, mahse Kristâ zârah zàlén (Rome 6:7), zàlêntîr (Galatia
5:1), chhánchhuàh (1 Thesalonika 1:10), fâ nìhna dawng (Rome
8:15), fâ nìhna dawng leh piang nawn (1 Petera 1:23) kan lo ni
ta’ a ni. Pathian tâna thàwk hlâwk chu, nùnhlúi A hnêna hlân a, tûn
hún leh nakín zêl atâna A thíltìhtheihna páwmtû chu a ni. |awngkam
dang chuan, Krista’n A chhanchhuah tawhte chu A bâwih ni thei
an lo ni ta tìhna a ni. Hê thútàk hi kan manthiam lo a nìh chuan,
chhanchhuahnain bâwih nìhnaa a hruai tìh hi mak kan ti maithei a,
mahse “Thlaraua kan khàh dâwn chuan mahnî lam ìntìhruàh zúi zêl
a ngai” a, “Hnèhna kawng chu mahni lam ìnpêk reng a ni,” tìh ang
thova thúdìk chiâng tak a ni.

Chhiar tûr: Filipi 1:1; Jakoba 1:1; 2 Petera 1:1. Khâng Paula
te, Timothea te, Jakoba te, leh Simon Petera-ten Pathian leh
Isua Kristâ ‘bâwih’ an nìh an puân kha eng an tìhna nge?
Hetiang ngàihdân hi engtianga manthiam tûr nge kan nìh?
____________________________________________________________
____________________________________________________________

Bâwih emaw chhiahhlàwh emaw chu tû tâ emaw niin, an pûte
hnâ chiah thàwk tûr an ni \hîn. Kristian sâkhuanaah erawh chuan
Hotupâ tâna thàwh hi dùhthlanna a ni thúng. Min hmangaih êm
avângin Pathianin min náwrlùi ngai lo. Khâng Timothea te, Jakoba
te, leh Simon Petera-ten hetiang \awngkam an hmán hian Kristâ tâ

an nìh leh A tâna thàwk an nìhzia an ìnsawina a ni. Amah chu an
LALPA A nìh avângin thèihpatâwpin an thàwk tìh an puâng a ni
ber. Mi dangten Isua máwlh chu thúpuia an nèih thèih nân mahni
lam chu an ìnphàt zâwk a. Chutiang zâwng chuan ‘bâwih’ nìhna
awmzia chu, hnùngzui ìnpèzo takin, rínawm taka rawngbâwlsak
zêl tûra thû a ìntiâm ang sawina a ni.

Johana 8:34–36 chhiar la. Sual bâwih nìhna leh chuta \anga
zàlênna kawng enge hêng chângte hian min hrìlh?__________
____________________________________________________________

Isuâ thusawi ngaithlàtûte khân bâwih chuan ìnhùmhìmna a nèih
lòhzia an hré chiâng hlê a. An pûten dùh leh an hràlh a, an pû fapa
erawh chu in chhûngah hím takin a awm thúng a. Hetah hian Isua’n
a húnlaia bâwih dìnhmùn hmángin thlarau lam thútàk pawimawh
tak chu a sawi a. Pathian Fapâin sual bâwih nìhna a\anga thlarau
lam zàlênna a pêk che u chuan, in zàlên tak zét ang. Khatìh hún laia
bâwih chhuàh ni tâten bâwiha lùh leh an dùh dâwn lo angin, thlarau
lam sual bâwih nìhna a\anga chhuakte chuan Kristâ bâwih nìh zâwk
chu kan dùh ngêi ang (Rome 6:17, 18). Mahnî ngáwt ìnngàihtuàhna
min nèihtîr \hîntûte làka zàlên kan lo nìh tawh chuan, midangte
ngaihtuah tûra zàlên kan lo ni ta a, kan thíl nèih pawh chu an
hlâwkpui vê tûr a ni ta. Hetah tak hian rawngbâwlna nùn lungphûm
chu a ìnphûm a ni.

ZÌRTÂWPNÎ June 8
ZÌR BÈLHNA:  Kawng Zàwh Zêlin

Motor neiten an motor chék \hàt zêl nachâng an hriat lòh chuan
chhiat rúp hún a nei ngê ngê \hîn angin, kòhhran pâwnlam
rawngbâwlna \ha tak tak pawh, thuâm \hàt fo a nìh lòh chuan kawng
làkah che thei lovin a awm vê mai \hîn. In rawngbâwlna hrìsêl \hâ,
kal zêl thei a nìhna tûrin, a hnuaia ìnéndìkna tûr hi chîk takin
ngàihtuah teh:
1.  Mimala ìnzáwmna vàwn \hàt zui zêl. Rawngbâwlnaa LALPA

thàwhpuitu i ni tìh mahnî ìnhriat nawntîr fo \hîn ang che.

2.  Mimal hmáthlîr vawn \hàt tlat. I rawngbâwlna pawimawhzia
hriatna i vawng zúi zêl em? Rawngbâwlnaa phûr taka i chêt lai ang
khân in goal-te chu a la chiângin, hlén ngêi tùmna i nei zui zêl em?
3.  Inbiakpàwhna vàwn \hàt. Midangte \âwiâwmna dawng \ha
zêl tûr chuan report pêk zúi fo a ngai \hîn. Mîte hi an buaiin, an
hmanhlel vê êm êm a, chuvâng chuan rawngbâwlna kal zêl dân leh
thlèn chínte hriatnawntîr vê fo an ngai, an ìnhmán \angkai vê theihna
tûr pawh hriattîr fo la.
4.  |hàhnemngàihna vàwn nun zêl. “|hàhnemngàihnain
\hahnemngaihna vêk a hríng” tìh hi a dìk viau a ni. I rawngbâwlna
nuâm i tìhzia lantîr zui zêl la, midangte pawhin an phûrpui vê mai
dâwn che a ni.
5.  Tùm bùlfûk nèih zúi zêl. Tûna i rawngbâwlna leh hmalâk
mêkna pênsan/tikhàihlàk thei thíl rêng rêng chu malmâk hmiáh mai
rìh la, tluâng taka in kal zêl a, a \hàn zêl thèih nân i hún leh thâ sêng
zúi zêl zâwk ang che.

SAWIHO TÛR:
uIn pâwlah, Thàwhlehni zìrlai tâwpa zàwhna kha énho tawh

ang che u.
v Pathian hmangaih leh A rawngbâwlna ìnlaichîn dân

manthiam nân heta thúsawi hian engtín nge a \anpui che
“Ngàihvèn pèih Kristian chu thàwh pèih Kristian a ni \hîn
a, chanchin \hâin hmâ a sâwn zêl nân a thèihna zawng zawng
\hàhnemngai taka hmán dân a zawng reng \hîn. A Tlàntu
hmangaihna a lo zual zêl angin, a mìhríng puite a
hmangaihna pawh a zual deuh deuh \hîn.”—Ellen G. White,
Tìrhkohte Thíltìh, p. 261.

w”Krista’n mî hnèh thèihna tûra hmangaihna leh nùnnêmna
a nèih ang la tem vê lote chuan, nùnna tuikhúrah mi dangte
a hruai vê thei lo vang. Thìnlunga A hmangaihna chu mi
tîrluitu thíltìhtheihna a ni a, chû chuan mîte chu an ìnbiaknaah
amah chu a tilang ang a, khawngaihna leh ngilnèihna rilrû
a nèihtîrin, an \hian kawmte nùn chu a châwisâng bawk ang.

Kristian, hnathawkthàwktûte chuan an hnathàwhnaah an
hlàwhtlìn nân Isua chu an hre tûr a ni. Amah an hriat thèihna
tûrin A hmangaihna chu an hre bawk tûr a ni..”—Ellen G.
White, Tìrhkohte Thíltìh, p. 551. In pâwlah, nangmah ngeiin
Pathian hmangaihna ataka i lo hriat tawhna leh i lo hriat
dân chu sawi ang che.

*     *     *

ZÌRLAI 11 June 9–15, 2012

KÒHHRAN HRIATTÎRIN

CHÂNGVAWN:  “Tichuan, tìrhkòhte chu Isuâ hnênah an lo kal
khâwm a, an thíltìh leh zìrtîr zawng zawngte chu an hrìlh
vék a” (Marka 6:30, NKJV).

SABBATH CHÀWHNÛ

Chhiar Tûr: Tìrhkohte 4:1–31; 11:1–18; 21:19–25; 1 Korin
9:19–23; Nambar 13:17–33.

Thú Láipui:  Tìrhkòhte bû hi kòhhran hmasa húna an
rawngbâwlna chanchin ziàhna a nìh angin, tûna keinî tân hian
zìrlai zìrtûr hlîrin a khat a ni.

KÒHHRAN hmasa húna an \hàn chàk dân avâng khân mi tam takin
Tìrhkòhte bû hi an zìrphàh a. A bûin a sawina êng a\angin

kòhhran nùn pêng tam tak—an pùn chàk dân te, ramthím
rawngbâwlna te, kòhhran ìnàwp dân te, leh Kristiana siam tûra an
bèìhnate chu chîk takin an zír a. Tìrhkòhte bû a\ang hian chûng
thúpui hrang hrangah chuan thíl tam tak chu an thlí chhuak tho
nâin, thúpui dang dang, report pêk tìh ang lamte hi chuan a phû
anga thlûr zúi a tâwk lo. Tìrhkòhte bû-ah hian report pêk tìh hi
Chanchin |hà lama report pêk chhúnzawmna niin, kòhhran nùnna
atâna thíl pawimawh tak, thúhrétû nìh leh rawngbâwl zêlna
hlàwhtlìnna atâna \angkaina nei a ni. Thíl kal mêk te, eng hnâ nge
tìh te, enge tìh lòh chéna kan hriat vê zêl hi thíl tluâng pângngai rêng
a ni.

Tûnkâr chhûng hian, tìrhkòh \ang hmasâten an hruaitûte hnêna
report an pêk leh, kòhhran nâwlpui hnêna pêkte pawh kan bìhzúi
ang a. Kan tùm ber chu, report pêk pawimawhna leh, tualchhûng
kòhhran rawngbâwl leh thúhrétû nih zêlna tûra sâwtpui tûr hmalâk
dân thiam thèih nân a ni ang.

SUNDAY June 10
BIBLE KALHMÁNG A NI

Tûten emaw report tìh an sawi tawh hi chuan, lehkhaa nambar
leh statistics chuâng deuh \hût tûr angin i ngàihtuah a ni maithei a,
chutiang a nìh chuan vaivùt phiah khâwm an lék a ni mai ang.
Chutichungin, report pêk tìh hi, rawngbâwlnaa ìnhmangte tìhchî-âi
vêl nâna tûnlai thíl hmùhchhuah mai chu a ni chuâng lo. Bible
kalhmang thúpui a ni zâwk a. Tûnkâr zìrlai chângvawnin a târlan
ang hian, zìrtîrte rawngbâwla an chhuak an lo hâwn leh hnû khân,
Isuâ hnênah an thíl tìh leh zìrtîrna pêk zawngte chu report an pè
thláp zâwk a ni. Hei hi chanchin \hà hnathawhnaa pawimawh lai
tak ni vê mai âwmin a lang. “Report-te in pe \hîn tûr a ni,” tìh chu
Bible-ah chuâng chiah lo mah se, Thúthlúng Hlui leh Thárah pawh
report pêk chu thíl pawimawh tak a ni tìh chiâng takin a lang. Report
pêk hi thílthléng chho zêla chêtna kawng khàt a ni vê rêng a. Tûten
emaw report pêk tûr an buatsàih a, midangin report chu an lo
dawng/ngaithlâin, an lo éndìk a, tichuan thútlûkna siamin, chêt zúi
zêl dân tûrte duân zúi a ni bawk \hîn a ni.

Chîk takin Tìrhkohte 4:1–31 hi zír ang che. Petera leh Johana-
te khân an \hiante hnênah eng report ngê an pêk a, eng thíl
nge kòhhran khân a tìh zúi tâk? Kan tân eng zirlai zìr tûrte
nge awm?_________________________________________
____________________________________________________________

Khatìh lai kha chuan chanchinbû te, radio te, satellite TV-te a
la awm lòh avângin Isuâ chanchin puânchhuahna ber chu a sawia
sawi a ni mai. Khâng ríngtu hmasâte khân an vauna thûte kha hlâuvin

lo kímkí ta mai se, Pathian tâna an thàwhsâwtna chu a kiâm hlê
ang. Chuvâng chuan, ìnhmùkhâwmin, report pêkte chu an ngaithlà
tlâng a, tichuan rawngbâwl zêl dân tûrah thútlûkna an siam tlâng ta
\hîn a ni. Chutianga an thúpui pakhat ni reng \hîn chu, \awng\ai leh
Bible chhiar a ni \hîn. Hê chanchin a\ang hian engmah lâk chhuah
tûr kan hre lo a nìh pawhin, \awng\aina leh Pathian Thûa ìnnghàh
an ngàih pawimawhzia kha chu kan hmùthiâm ngêi ang. Tûnlai keini
pawh hi chutiang tho chu kan ni tûr a ni ang. Engang ruâhmànna
nge an nèih chìpchiâr takin kan hre lo nâa, châng 29-na chuan
vauna thu khàuh tak an dáwng chúngin, Isuâ chanchin sawi zêl chu
an túm rùh hlê tìh a târlang a ni.

Israel hruaitûte leh Juda ringtûte hmâah Pathian Lehkhathû
chu sawi chhuakin, an rínna leh thúhrétû nìhna atâna a
pawimawhzia an târlang. Nangmâ nùnah Pathian thû hi
engang taka pawimawh nge ni vê le?

THÀWH|ANNÎ June 11
“PATHIANIN A LO TÌH TÀWH”

Nùnphúng pângngaiah pawh hian ìnbiangbiak thiam hi
ìnhriatthiam leh ìnremna kìpui a ni tìh kan ìnhriattîr fo \hîn a.
Kòhhran chhûngkua kan ngàìhtuah pawhin, chêt chhuahna leh a
ràhchhuah chungchâng report pêk hi chhûnglam ìnremna atân a
pawimawh a ni. Kòhhran \henkhatah chuan chêtna apui hi a tam
thei hlê a, mahse chutianga a chêate chiáh chuan thílthléng an hré
mai \hîn a. Chutiang a nìh avâng chuan, chutiang chêtna kawnga
hruaitûte chuan kòhhran pui chuan tùipui lo riâu anga ngàihnate an
nèihphàh a. Chêtchhuahna leh hlàwhtlìn dânte report a nìh ngai sî
lòh a, goal leh hmalâk dânte hriat a nìh lòh chuan, chutiang a lo ni
pawh chu a mak lêm lo thei rêng ang.

Tìrhkohte 21:19–25 chhiar la. Tìrhkòh Paula-te ramthím
rawngbâwlna report an hriat khân, engangin nge kòhhràn
kha a ngháwng? Chutìh rualin, report \hà tak tak kârah,

ríngtûte zîngah ìn\hènna a awm tìh a lang tel tlat mai thúng
a. Chûng harsàtna chu engte nge ni a, engtín nge Paula’n a
chhânlêt a, chutah chuan kan tân eng zìrlai zìrtûrte nge awm?
1 Korin 9:19–23. ___________________________________
____________________________________________________________

Ramthím rawngbâwla an chhuàhna a\angin Jerusalem-ah an lo
hâwng a, Paula’n Jakoba leh upa zawng zawngte hnênah Jentailte
zînga an rawngbâwlna Pathianin mal A sâwmsak nasatzia report a
pê a. Chanchin \ha hmasâwn zêl dân a mal mala Paula’n report a’n
pêk chuan kòhhran hruaitûte chuan thúkhàt vuâin, thìnlúng takin
Pathian an fàk tlâng a ni. Chutìh rual chuan, Paula rawngbâwlna
report ngàihnawm tak kârah, ìnlungrual lòhna leh buaina a awm tìh
chu a chiâng hlê tho mai.

“Juda mi tam tak, chanchin \hâ lo pawm tâte chuan serh leh
sâng dân chu an la ngaina tlát reng mai a; ìnngàihhnathiamna fing lo
tak maite siam an dùh lútùk a, an mîte rín an hlawh an beiseiin, an
huatnate pawh chu an dàh bo an beisei bawk a; Krista chu khawvêl
Chhandamtûa an rín thèih mai an ìnbeisei bawk a ni. Paula chuan
Jersualem-a kòhhran member hruaitu deuh deuhte chuan amah an
huatna an pai chhunzawm zêl chuan, amah chu dodâlin an thawk
zui zêl dâwn a ni tìh a hria a. Inhriaththiamna chín neia thutaka a
hneh theih chuan hmun danga chanchin \ha hlawhtlìnna dâltu ropui
tak a tibo thei ang tih a ríng a, mahsela an duhdân ang thlapa inremna
siam tûrin, thupêk Pathianin amah chu A pe lo.”—Ellen G. White,
Tìrhkohte Thíltìh, p. 405.

Tûnlai pawh hian, thlarau hnèh dân kawng \ha ber tûr
ngaihtuahin kan zînga ìnrem lòhna awmte hi kan buaipui a.
In chênna lam kòhhrana harsatna in nèih \henkhat chu engte
nge ni vê a, engtín nge thútlûkna siam fel tûra in \anpui thèìh
ang?________________________________________________
____________________________________________________
________________________________________________________

THÀWHLÈHNÎ June 12
REPORT PÊK PAWIMAWHNA

Rawngbâwlna leh thúhrétûa hmâlâkna leh a ràhte chungchâng
report pêk hi ngàih pawimawh a ni lêm lo fo \hîn.  Tûnlai khawvêl,
mitìn kan hmánhlèlh viaunaah hi chuan kan ngàih hlùtte pawh hi
ìnchàwih tâwk deuha ngàihtuah a ngai a. Hún khàwhràlna mai maia
kan ngàihte chu  kan bengkháwn \hà hman lo deuh ngêi a. Chutiang
a nìh avâng chuan report pêk pawimawhzia hi târlan thiam a ngai
rêng a ni. Memberten report pêkna a\anga hlàwhtlìnna kan hmùhte
hlùt thiamin, rawngbâwla chêtchhuahna report a\ang chuan Kristâ
hnêna mîte hruai tûra kòhhranin \an a lâknaa hlàwhtlìnna a lang
tìhte hria sela. Report pêk satliàh ngáwtah hi chuan ngaihdân inhmù
lo tak takte pawh a awm thei. Report petu chuan rawngbâwla
ìnhmánna leh chêt hlàwhtlìnna a\ang chuan hlìm leh lâwmna a awm
thû hi sawi ngêi \hîn teh se.

Tìrhkohte bûa rawngbâwlna report zawng hi pàih bo dâwn tâ
ilang, hêng a hnuaia châng târlanah hian eng thú bengvâr
thlâk leh phûrawm takte nge kan chân ang le? Tìrhkohte 5:14;
8:4, 12; 11:21; 14:21. ________________________________
____________________________________________________________

Tìrhkohte bûa kòhhran pùn chàkzia report hi thíl thléng satliah
mai a ni lo. Thlarau Thianghlím tìhchàkna leh, hlawhtlìnna thû Isuâ
tiâm hriatrengna nên, ríngtûte chu phûr takin an chechhuak a, chû
chuan hetiangin ràh a chhuah ta a ni. An thíl dùh tak chu thúpuia
neiin, hlén dân \ha ber tûr chu an ngàihtuah a. Reporta târlan a nìh
dânin, chanchin \ha puânna a\angin a hmei a pâ \hahnem tham
takin LALPÂ lam hawiin, baptisma an chànphàh a, zìrtîrah an lo
\ang ta a ni. Hei pawh hian chêtchhuahna leh a ràhchhuah chìpchiâr
thei anga pêk pawimawhna a la lantîr ta zêl a. Dìk takin, Bible hian
thúhrétûa \an leh rawngbâwla chhuahna ràhchhuahte chu, a chêtna
hrím hrím âiin a sawi chiang zâwk bawk. Ramthím rawngbâwltu

hmasâte khân an hmún an tlàwh thèih apiang an tlàwh a, Isua leh A
lalram chungchâng an puâng zêl a. Chutiang report leh a rahchhuah
chhínchhiàha a lo awm zârah, an thusawi ngaithlàtûte hnênah
sâwmna thíltithei tak siam zêl tûrin kan ngai a. Hetianga thúhríl leh
ngénna siam zui zêlna zârah, Tìrhkòhte bûah hian kòhhran \hànna
dùhawm chungchâng chu chhínchhiàhin a lo awm thei ta a ni.

Rawngbâwlna bèihpui thlâk hlàwhtlìnna thû han hriat hi chu
a phûrawm hlê \hîn. Mahse beisei anga thíl a kàl fùh lòh,
hlàwhchhàm riâuva ìnhriat chângin engangin nge kan lo
dàwnsàwn \hín le? Engtianga chhâng tûr nge kan nìh? In
pâwl \hènaah in chhânna chu sawiho ang che u.

NILÂINÎ June 13
REPORT PÊK LEH INCHÀWHPHÛRNA

Inchàwhphûrna thû kan sawiin, thíl kan tìh emaw rín emaw
chhán ríl tak chu kan sawi a ni. Chû chu report pêk chungchângah
pawh a dìk tho. Report kan pêkin, a chhàn bîk emaw, chhan hrang
hrang vâng emaw pawhin kan pe \hîn. Kan pêk chhan chu, súm an
pêk zêl dùh nâna committee hmìn nân pawh a ni maithei a; a nìh
lòh leh, mìpui lamin program chhúnzawm zêl an dùh lòh nân emaw,
ìnkàihhruaina fawng vuantûte sâwi danglam nân pawh a ni thei tho
bawk. Khawi lai thû emawte chauh report leh sawiuar a nìh chuan,
report pêk a\anga thútlûkna siam chu a fùh ber lo maithei e.
Chutiang a nìh avâng chuan kan report pêkte hi dìk leh ríntlâk tak
a ni tûr a ni.

Nambar 13:17–33 chhiar la. Enthlàtu 12 khân thíl thúhmùn
an hmù tlâng a, pahnìhte thíl sawi dân a dang ta bîk kha
engvâng nge ni ang? Khata \ang khân kan tân eng zìrlai zìr
tûr nge kan lâk chhuah thèih ang?______________________
____________________________________________________________
____________________________________________________________

Pathianin Israel fâten ram an la thei ang tìh A tiâmsak diâm
tawh a, mahse enthlàtu \henkhatte khá erawh chu an chiâng ngam
lo tlát mai. Joshua leh Kaleb-ate chuan ram chanchin chu a
\hàzâwnga report-in, an nei thei ngêi ang tìh an sawi a (vs. 30). Mi
dangte kha chuan ram chanchin chu a \halo lam zâwngin an sawi
bâkah, kal zêl âi chuan Aigupta ram lama lêt leh mai pawh a \ha
zâwk dâwn âwmin an sawi ta dáih mai. Report pêk tûr kan
ngàihtuahin, Pathian dùhzâwng târlana awm ngàihtuah chùng leh A
malsâwmna êngah kan ti \hîn tûr a ni. Kan chêt \hàtzia ngáwt sawi
lang lo vin, Pathian ruâhmànna kan hlén dân hawi zâwng kan sawi
zâwk tûr a ni ang (Matthaia 7:21).

Rawngbâwlna hmanráw tûnlai leh changkâng ber ber hman
dùhna leh, kan hlàwhtlìnzia pawh kòhhran dangte nêna khâikhína
kan thúpui ataka kan hmán dân máwlh hi târlan kan châk \hîn.
Kan hlàwhtlìnna thû report kan pêkin, kan kòhhran tâna Pathian
ruâhmànna leh A khawngaihna kan zàwn dân âiin, hlàwhtlìng anga
kan lanna lai târlan kan dùh zâwk fo. Hei hi tûnlaia kan kòhhrana
chona awm chu niin, pâwnlam rawngbâwl dân ‘\hà zâwk’ angin
kan sawi chiâm chiâm \hîn. Enthlàtûte report pêkah khân, Joshua
leh Kaleb-ate khân ram lâk a khìrh dân tûrte chu an hmù vê ngêi
ang, mahse Pathian ruâhmànna pawh an hre tho bawk. Chuvâng
chuan, an report ngaithlatu mìpuite khân ram lâk chu thèìh mai tûra
an ngàihphàh theihna kha a pawimawh lai chu a ni rêng a ni. A
lehlamah, enthlatu dangte ngàihtuahnaah khân Pathian dùhzâwng
târlanna rêng a tel vê lo va, ngàihthlâk hrehawm tak niin, mîten
Aigupta lama lêt leh chu dùhthlàn tûr \hà zâwk angin an ngàihphàh
ta a ni.

Engtín nge rínnaa nùn a, Pathian thútiâmte rínchhán a,
chêtpui ang chî leh, ngàihruatna anga núng a, thíl fing ber ni
lêm lo tìh zúi a, thiam ìnchàntîr nâna Pathian ‘hruaina’ anga
chhâl leh si danglamna chu engtín nge kan thliâr fel tâk ang?
Engtín nge pakhatna zâwk anga chê a, a pahnìhna chu kan
púmpèlh thèih ang?__________________________________
______________________________________________________

NINGÂNÎ June 14
AMAH CHÂWIMÂWIIN

|henkhatte làh chuan, chêt hlàwhtlìnna report pêk hi, mìhríng
hlàwhtlìnna ùanpuina, chàpo thlâk anga ngâiin an pe dùh lo vê
thúng a. A nìhna takah chuan, dìk taka report pêknaah hian Pathian
chu châwimâwiin a awm zâwk a, A kòhhranin rínnaah a chàkphàhin,
A tâna thàwh zêl dùhna a nèihphàh zâwk \hîn. Eng emaw châng
chuan fàk hlàwh dùh vânga report pêkte pawh chu a awm thei tho
bawk a, chû chuan ríngtu tlâwm tak takten an thèih ang tâwk tê têa
Pathian tâna an lo chêt vêna chu a hârlâk thei a. Inngaitlâwm,
\hahnemngai leh thlarau bo vèina nêna thàwh a nìh chuan, kòhhran
memberte nasa taka chàwkphûrin, rawngbâwl leh thlarau hnèhna
kawnga ìnhman an phûr phàh thei a ni.

Tìrhkohte 11:1–18 chhiar la. Engtín nge Jerusalema hruaitûte
leh member-te khân, Gentailte zînga hnathàwh chungchâng
Petera report pêk kha an dàwnsàwn? Engtín nge khata an
dìhdân phúng kha kan tûnlai hún atân a pawimawh?_______
____________________________________________________________

Juda mîte zîng bâka thúhrétû nìhna leh rawngbâwlna hnâ an
thàwh avângin Petera leh midangte khân sawisêlna an tâwk a; mahse
Jerusalem kòhhrana Petera’n report a’n pêk tâkah khân, sawisêlna
chu a tâwp a, Juda ringtu dangte pawhin Pathian an châwimâwi vê
ta a ni. Kan tûnlai thlîrna a\ang chuan, khatìh laia thú khél tlìng tak
kha âwm han tìhpui lòh pawh a áwl viau ang. A ni rêng a, chanchin
\hâ chu hmún tìna puân tûr, ‘Juda hnêna puân hmasak a’ (Rome
1:16) Gentailte hnênah pawh puân zêl tûr a ni. Chû chu mì tínin an
hria. Chutichungin, Tìrhkòhte bûin a sawi dânin, thúthlúng thútiâm
Gentailte hnêna zàuh zêlna chuan Judate ngàihdân a thlâk hlê dâwn
a ni.

Chutiang chu ni mah se, an report pêka Pathian chêtna leh
malsâwmsakna zârah, kòhhran member-ten Pathian thíltùm
manthiamna thár lo nei tâin, hmún tìna mî zawng zawngte chu

Pathianin chhandam A dùh a ni tìh an hre ta a; a nìhna takah chuan
chû chu a tîra Pathian thíl ruâhmàn dân rêng a ni zâwk a, chhandama
awma A dùh vék a ni (Efesi. 1:1–4; Isaia 53:6; Hebrai 2:9).
Chhiartu nâwlpuite tân chuan, Tìrhkohte 11:1–18-a Petera report
hi minit hnìh chhiar vêl a ni hiâl âwm e. A report pêk leh chuta
\anga zàwhna awm leh, chhân zúi zêlna nên phei kha chuan, hún
rei deuh zâwk pawh a dùh ang tìh a rín thèih a. Chûbâkah, a report
pêkah khân Petera’n amah a ìntârlan zêl a, member \henkhatte
chuan “Peter, i ti \hâ e” tiin an fàk ngêi tûrah ngai ta ila, mahse
ropuina zawng zawng chu Pathian hnêna hlán niin, hruaitûten
chanchin \ha thúpêk an lo manthiam deuh tâk a, khawvêl púm puia
puân tûr a ni tìh an hriat tâkah chuan, an lo phûrpui vê ta viau a nìh
kha.

ZÌRTÂWPNÎ June 15
ZÌR BÈLHNA:  Rawngbâwlna Report Pêin

Tûnkâr chhûnga kan hmùh tâk zêl angin, midangte hian enge i
tìh an hre vê tûr a ni. Inkhâwm zât leh súm dìnhmùn report pêkte
chu tel ngêi tûr a ni ang a; rawngbâwlna chungchâng chu council-
ah emaw church board emawa report pawh a pawimawh tho mai.
|awngkaa thíl pawimawh zual târlan hmasak a, chìpchiâr thei anga
ziahchhuàhna lehkha thèhlùh/sem chu tìh âwm tak a ni ang.
Chutianga tìh chuan mìpuiten i rawngbâwlna an phûr chauh ni lo
vin, inhmang vê tûra chàwhphûr pawh an àwl phàh a, éndìkna leh
hmalam hún atâna ruâhmànna siam kawngah leh a kalhmang tûr
rêlnaa tel vê dùhna an nèihphàh thei dâwn a ni. I report chu kòhhran
rawngbâwlna hmachhàwp tìhpuitlínna pêng khat a nìh dân pawh
sawi tel ngêi la.

Kòhhran goal thléng tûra hmalâkna pêng khat a nìh dânte pawh
sawifiah bawk la. Report pêk dâwna mi i chàwhphûr theih dâwn
leh dâwn lòhah mahnî tân chonate pawh ìnsiam la. Thlarau bo
chhandamna leh in kòhhran tâna Pathian ruâhmànna eng chén nge
thlîrna i nèìh?

SAWIHO TÛR:
uThàwhlehní zìrlai tâwpa zàwhna kha én leh ula. Engtín nge

‘chanchin dùhawm lo’ hi i report \hín? Kan hlàwhtlìnna
thíltàwn sawi hi thíl pângngai a ni. Rawngbâwlna kawngah
hian engtín nge ni vê ang? Kòhhran hmalâkna a sâwt vak
lòh hian engtín nge kan tìh? A \ûl dân anga thlâk danglam
thei tûrin engtianga sawihona nèih tûr nge ni ang? Hê
zàwhna pawh hi sawiho teh u: Rawngbâwl hlàwhtlìnna berah
LALPA i târlang dâwn a nìh chuan, beisei anga thíl a kàl lòh
chângin tunge kan màwhchhiat \hín?

v Níngâni zìrlaia Gentailte zînga rawngbâwlna nèih
chungchânga Juda ringtûten an rílrû an thlâk a ngàih
chungchâng kha ngàihtuah la. Nangmahnî kòhhran, hnam
ziâ, leh khawtlâng nùn kha ngaihtuah la. Chanchin \hâ chu
khawvêl púm puia puân chhuah vék tûr tìh sawi reng
chungin, engtiang kawngin nge Juda ringtu hmasâte anga
kan hnamzia leh ngàihdân hi sawi danglam deuh a ngàih vê
ang?

wTûnkâr zìrlai chu rawngbâwlna report pêk chungchâng a
ni ber mai a, report pêk ngai chî rêng rêng ngaihtuah zúi la.
Engtín nge rínawm leh dìk taka report pê a, dùhzâwng
zâwnga pàwtsâwi vêl mai mai ang lova kan tìh thèih ang?
Engati nge chutianga tî a, mahnî ìnbúm chu a àwl viau sî?

*     *     *



114 Puitling Zirlai:  RAWNGBÂWLNA LEH THÚHRÉTÛ NÌHNA

ZÌRLAI 12 June 16–22, 2012
THÚHRETU NÌHNA LEH RAWNGBÂWLNA

ÉNDÌKIN

CHÂNGVAWN:  “Ngaithlà dùhtû tân chuan, fìng taka zìlhna
chu, rangkachak béngbèh emaw, rangkachak tléréuh dang
emaw ang a ni” (Thúfìngte 25:12, NLT).

SABBATH CHÀWHNÛ

Chhiar Tûr: 2 Korin 13:5, 6; Hebrai 10:24, 25; Deuteronomi
10:12, 13; Matthaia 23:15; Thúpuan 14:6, 7.

Thú Láipui:  Endìkna sâwtpuiawm tel lova Pathian hnà ropui
rawngbâwlnaa ìnhmán hi thíl tìhchî lòh tak a ni.

A HMA LAMA bèihpui thlâkna leh thúhrétûa kan \ànnate kha chîk
taka ìnénlêtna neiin, hmalama tìhdân tûr \ha zâwk hmùhchhuàh

nân lo hmang \hîn ilang chuan, kan chêtna hian rah \ha zâwk
chhuahin, ngháwng pawh a nei lian zâwk zêl tûr hi a ni a, mahse ràh
tlêm tê séng maiah hian kan lungâwi leh mai \hîn sî a ni.

Eng emaw chângte phei chuan rawngbâwl leh thúhrétu nìh nân
súm hlâwm lian tak tak kan sêng a, a hmíng lékin ràh kan séng lawi
sî a. Hei hian súm hmán tûr zuât hràn dânah tìhdân thlâk leh a
kalhmang her danglam deuh a ngai tìh a kâwk a. Rílrù tluâng tak
nêna tìh a nìh chuan, hetiang zàwhnate hi ìnendìkna kawng khat
chu a ni dêr tawh a. Thíl kan hriat tel nghâl ngei tûr erawh chu,
hmùh theih thíl (baptisma chang zât tìh vêl) a\ang chauha hréthei
kan nìh avângin a ràhchhuàh dìk tak kan hre vê mai thei lo tìh hi a
ni. Chanchin \ha chî engzât nge thèh ni tho lam kha kan ngàihtuah
ngai lêm lo.

Chutichungin, tìhsual ìnkàwhchhuahna lam ni kher lovin, eng
emawti kawnga ìnéndìkna neih chu a \ûl tho tho a ni. Tûnkâr chhûng
hian, Bible sawi dân anga ìnendìkna/ìnbìhlêtna ang chî chu thlûr
zúiin, kan tualchhûng kòhhran nùna thíl kal mêk hlùtna kan ìnbìhzúi
dâwn a ni.

SUNDAY  June 17
ENGVÂNGA INENDÌK TÛR NGÊ?

Kan lo hria emaw, hre lêm lo emaw pawh ni se endìk chu a ni
tho tho \hîn. Endìkna chu Sabbath ni tìn leh mìpui punkhâwm
apiangin nèìh a ni ziah tho. Mipuiten thiâm taka thúsawi ngàihthlâk
an beiseiin, sermon sawi seizâwng, sawi fiàh dân leh eng lam thû
nge tìh an éndìk \hîn. Mìpui lamin beisei an nèihna hún leh hmún
apiangah endìkna chu an lo nei a. A khawi laiah tak nge kan thû an
lo éndìk chu kan sawi mai thei lo nâin, endìkna nèìh kha kòhhran
hmasa nùnah endìkna kha a pawimawh lai tak chu a ni.

Endìkna nèih pawimawhzia enge hêng chângte hian min hrìlh?
Engang endìkna chî nge nei tûrin hêng chângte hian min
râwn? 1 Timothea 3:1–13; 1 Korin 11:28; 2 Korin 13:5, 6._____
____________________________________________________________
____________________________________________________________

Pathian Thûin tèhfung te, beisei chín te emaw, chêtdân hmang
tûr emaw, thúpêk te a siam tawh chuan engtiangin nge kan chhânlêt
tìh chu endìk thèih a ni. Endìkna hian zàwhna pawimawh tak a
zâwt a; chû chu, “Engang taka \hâin nge hê rawngbâwlnaah hian
kan chêt? Engtín nge kan thàwh hlâwk zâwk thèih ang?” tìh a ni.
Tìrhkòh Paula chuan kòhhran enkawltu leh rawngbâwltu tûr
hmeichhia leh mipate tlìnna tûr thíl hrang hrang a sawi a, chûng
hmáng chuan ìnéndìk theih a ni. Chû chu chutiang dìnhmùn chèlh
tûra tlìnna a nei em, rawngbâwlna atân enganga thàwkhlâwk nge
ni ang tìh ìnendìkna a ni thei ang.

Matthaia 28:19, 20-a chanchin \ha thúpêk ropui kha chhiar
la. Chû thúpêk bàwhzúi kawnga in kòhhran chêtdân endìk
nân eng zàwhna ang chîte nge i zàwh ang? _______________
____________________________________________________________
_____________________________________________________

Pathian chhiàhhlàwhte kan nìh angin chanchin \ha thútàk hlùtzia
chhût sên ruâl lòh chu kàwltîr kan ni a. Chû chanchin \hâ chu
khawvêl púm puia puân chhuàh tûr a nìhna ngàihtuahin, Pathian
pawhin ìnendìkna A lo nei vê reng hi a mak lêm lo. Thlarau bo
zàwn kawnga Amah thàwhpuitûte ni tûra A kòhna chhângtûte kova
A dàh hnêin engangin nge hnâin hmâ a sâwn tìh hi Pathian pawhin
hriat A châk a ni.

2 Korin 13:5 chhiar leh la. Hê châng hian i hnênah enge a
sawi? Engtín nge nangmahah i bél ang? Engtín nge “Krista
chu nangmahah a awm tìh” fínfiàhna i nèìh?

THÀWH|ANNÎ June 18
NGÌLNEI TAKA ENDÌK TÛR

Endìkna nèìh hian hlâwkna tam tak a nèih laiin, tìhsual pàlh
thèihna lai, kan púmpèlh ngêi tûr a awm vê tho mai. Endìkna
kawngah hian hleihluak deuh hléka kan chê a nìh a, a chhè lam
ngáwt hmùh kan túm a nìh chuan, mi ìnpête an kiâm bâkah boruak
buaithlâk tak a siam thei a ni. Endìkna hi sawisêlna ngáwt anga
ngàih a nìh lòh nân, dìk taka tìhnghèhna a awm tel ngêi tûr a ni.
Kan hnàthàwktûte tìhnghèh hi kan thèihnghìlh deuh fo mai \hîn a, a
bîkin hún eng emaw chén mahnî tuina zâwng ang chîa thàwkte an
ni zual deuh a. Annî chuan tui takin an hnâ an thàwk mial mial mai
a, keinî làhin chutianga awm rêng tûr angin kan lo ngâi liam vê mai
sî. Endìkna chuan tìhnghèhna tûra remchânnna a siamsak dâwn a
ni.

Hêng chângahte hian eng tìhnghèhna lam thû nge i hmùh?
Engtiang kawngtein nge tûnlaia thàwktu mimalte emaw a hùho
emaw chu tìhnghèhna pêk tûr ni ang? Tìrhkohte 16:1, 2; Rome
16:1; 1 Korin 11:2; Filipi 4:14. _________________________

Vawi eng emaw zât chu tìrhkòh Paula’n rílrù pùthmang,
nungchang leh thúrín lamahte kòhhran emaw mìmal emaw pawh

sawifelpui châng a nei \hîn. Hei hian endìkna a lo awm tawh a ni tìh
a entîr a, mahse Paula hian a thèihna apiangah mimal taka amah an
pùihna emaw, Pathian chunga an rínawmna emaw, rínawm taka
rawngbâwlnaah emaw lâwm takin a pàwmthû a sawi \hîn.  Dìk
taka endìkna kalpui tûr chuan, a ràhchhuàh chauh ni lovin, a tìhdân
kalhmang pawh én tel ngêi tûr a ni. A ràh a\ang chauha endìkna
chuan a ràhchhuah tûr duân sâ a\angin a chhût mai \hîn a. Tìhdân
hmáng endìkna chuan chhûng lama a nìhdân tak a thlîr thúng \hîn.

Fîmkhúr takin Hebrai 10:24, 25 chhiar la. Hê chângin a
sawidân anga ‘ìnngaihtuah tawn’ tìh awmzia hi enge ni?
Engang endìkna ang chî nge a kàwh?___________________
____________________________________________________________

Hêng chânga a sawi hi ràwtna mai a ni lo. Thlarau \hànlenna
leh hmasâwnna tûr \hahnemngai taka ìnngaihtuahpui tûrin min zìlh
a ni zâwk. Kan Kristian nùna Pathian thíl ngiat kan ngàihtuah a,
kan thíl tàwnah khawi laiah nge kan awm tìh ìnngaihtuah tawn tûr
tìh hi kan hlén bawk a nìh chuan, kan ‘ìnngaihtuah tawnnaah’ chuan
a tâwk fang endìkna chuan a zúi ngêi ang.

Nangmâ nìhna emaw, rawngbâwlna emaw hmanga tûten emaw
dìk taka an fàkna che kha engang taka phûrna siam thei nge
tìh ngàihtuah la. |awngkam tlêm tê pawh hian a thàwk \ha
thei hlê \hîn! Midangte chunga i rilrù pùthmang chu engang
nge ni? Sawisêl hmang nge, fàk chîng zâwk? Engtín nge
hmasâwn zêl tûrin \àn i lâk ang?

THÀWHLÈHNÎ June 19
LALPA’N A DÙH CHU

A hnuaia chângte hi chhiar la, tûn kâr/kuartar zìrlai thú \obul
ngaihtuahin, a hnuaia zàwhnate hi chhâng ang che:  “ ‘Khai
le, Israel mîte u, in làka LALPA in Pathianin A phût chu engmah
dang a ni lo va, in \hàtna tûra LALPA in Pathian \ìh a, A kawng

zawng zawng zàwh a, Amah hmangaih a, in thìnlung zawng
zawng leh in rilrû zawng zawnga LALPA in Pathian rawngbâwl
a; LALPÂ thupêkte, A dânte zâwm tûra tûna thû ka pêk che u
pawm hi a ni’ “ (Deuteronomi 10:12, 13, NKJV). Hêng châng
hnìhte awmzia hi khâikhâwm dâwn ta lang, enge i sawi ang?
____________________________________________________________
____________________________________________________________
Hei hian Thúthlúng Thár eng bung leh châng nge a
hriatchhuahtîr che a, engati nge hei hian hê chânga zìlhna
pawimawhzia a târlan? _______________________________
____________________________________________________________
____________________________________________________________

Hê châng hian chûng chu kan làka Pathian thíl ‘ngiat’ a ni
tìh a sawi a. Rínna zâr chiáha chhandamna thû bèhchhánin,
engtianga hei hi hrethiam tûr nge kan nìh? _______________
____________________________________________________________
____________________________________________________________

A thû hian kan thìnlung te, kan nùnna te hmangaihna leh
hlàuhna—pâwnlam langthei a\anga rêl harsa tak chungchâng
a sawi nasa hlê.  Eng chhûnglam thíl pâwn lama lang chhuak
ang chîte nge hêng chângte hian an sawi? Engtín nge
chhûnglam leh pâwnlam thíl ìnzawmna chuan Thúpuan 14:6–
12 thû kan manthiam dân nên a ìndùh? __________________
___________________________________________________________
____________________________________________________________

Isua’n Matthaia 23:15-ah lehkhaziaktûte leh Farisaihoten
Gentailte tâna ‘thúhretû nìhna’ leh ‘rawngbâwlna’ an kàlpui dân
chu angkhat niin A sawi a. Chutiang chuan, chanchin \ha thúpêk
ropui tìhhlawhtlìnna tûr kawng kan zàwnnaah, Deuteronomi 10:12,
13 thutak thûk tak hi kan hmâah kan dàh fo \hîn tûr a ni.

NILÂINÎ June 20
THLARÂU |HÀNNA ATÂNA ENDÌKNA

“Nimahsela LALPA chuan Samuela hnênah, ‘A hmêl lam emaw,
a sânlam emaw én sùh, anî hi chu ka dùh lo a ni; LALPA chuan
mìhríng én angin A én vê si lo va, mìhríng chuan pâwnlam
landân a én \hîn a, LALPA erawh chuan thìnlung lam A én
zâwk \hîn a ni,’ a ti a” (1 Samuela 16:7, NKJV).

A hmá lamah khân mìmalte emaw kòhhran emaw pawhin
thlènchín tûr goal a siam a nìh chuan éndìk thèih a ni tûr a ni tìh kan
sawi tawh a. A nambar zâwnga \hànna hi chu han tèh leh éndìk
pawh a hár lêm lo va, mahse kòhhranah hian nambar ngáwt hi a ni
ber lêm lo. Kan biak ìnte mìhrínga tìhkhàh kan dùh lo chu a ni
háuh lo va, chutichungin, Isua nêna ìnlaichînna \hang zêl, LALPA

hmangaihtu leh, chutiang hmangaihna A thúpêk âwihnaa lantîr zêl
dùh mi ni thei hlawm se kan tìhna mai a ni. Thíl tìh kan dùh hnúhnùng
ber erawh chu, Isua’n lehkhaziaktûte leh Farisaite chungchâng A
sawina, “Sàphùn pakhat siam tûrin tuifinriat leh khawmual in kal
hual sî a, chutianga an lo awm vêleh ani chu nangmahnî leh hnìhin
hremhmùn fapaah in siam \hîn,” tìh hi a ni (Matthaia 23:15, NKJV).
An ‘pâwnlam rawngbâwlna’ chutiang taka A hâuna mai khân,
thlarau \hànna kan éndìk leh ngàihsàk a pawimawhzia min
kàwhhmùh a, kòhhrana kan séng lùhte chauh ni lovin, keimahnî
ngêi pawh chutiangin kan ti tûr a ni.

Chhiar tûr:  Matthaia 26:41; 1 Thesalonika 5:17; Rome 8:6;
Efesi 6:17, 18; 2 Timothea 2:15, 16; Sâm 1:2. Hêng chânga
târlan thlarau lam ìnthúnùnna eng ang chî chu nge pawimawh
ang? Engtiang kawngtein nge chûng thílte chu kan thlarau
lam \hànna atân pawimawh ang?______________________
____________________________________________________________
____________________________________________________________

Keini misual, Pathian khawngaihna mamawhtûte hian, engang
takin nge ‘hmùh mai thèih lòh’ midangte thlarau mi nìhna endìk chu
kan mamawh ang le? Mìmal thlarau nùn dìnhmùn han tèhsak maina

tûr tèhfùng a awm hràn lo. Thlarau nùn zìnkawngah khawiah nge
mî chu a awm tìh âiin, thlarau zìnkawng a zàwh zêl em tìh ngàihtuah
kha a âwmin, a hlâwkpuiawm zâwk. Thlarau nùnkawng zàwh zêl
entîrna chu, kan ìnhmánna lama thlarau thúnùnna kan nèih dânah a
ni. A chunga Bible chânga lo langte hi hriatthèihna chu an ni ngêi
mai a, chutichungin, midangte thíltawn rêlsak chungchângah kan
fîmkhúr hlê tûr a ni. Chutìh rualin, member thár chungchângahte
phei chuan, hmangaih leh lainàt tak chunga tiin, hêng ang \awng\ai
te, Bible zìrna nèih te, thúâwihna nùn nèih zêlte hi thlarau \hànna a
ni tìh hrethiam tûrin kan \anpui tûr a ni.

NINGÂNÎ June 21
KÒHHRAN |HÀNNA ATÂNA ENDÌKNA

Kan kòhhran a dìnna chhán tak pawh endìkna nei tûrin a ni.
Tûn húna Seventh-day Adventist Kòhhran dín a nìh chhán pawh
hi khawvêla chanchin \ha puâng tûrin Pathianin A ruâhmàn a ni tìh
kan ríng a. Lalram tâna thlarau hnèh tûra dín kan ni tìhna a ni ber.

Thúpuân 14:6, 7 chhiar la. Engtín nge Seventh-day Adventists
kan nìhna chungchângah helai châng hi kan manthiam dân?
____________________________________________________________
____________________________________________________________

Kan thíl tìhdân endìkna nèih hi, \ha taka hnàthàwhna leh hlâwk
thei ang bera thàwh dân a ni. Kòhhran thíl tìh endìkna rêng rêng hi,
engtín nge rawngbâwlna leh thúhrétû nìhnaa kan chêtdân ni a,
kòhhran \hànna a khàwih tìh éndìkna a ni ngêi tûr a ni. Engtín nge
kan ìnhmánna chuan kan goal hlénna kawngah min \anpui?

Matthaia 6:33; 10:7; 24:14; Luka 4:43 chhiar la. Hêng
chângte hian eng chungchâng nge an sawi? Engtín nge an
awmzia chuan keinî leh kòhhranin thúhrétû nìhna leh
rawngbâwlnaah ngháwng a nèih tûr ni ang?_______________
____________________________________________________

Hê leia Isuâ rawngbâwlna chungchâng ziàhnaah, Pathian lalram
tâna thlarau hnèhnaah thuhril sawina a lang tam viau mai. Isua’n
Pathian lalram chu a hnâi tawh e tiin a puâng a. Pathian lalram
khârkhìptu leh mîte tâna lùh harsa tûra siamtu, sakhaw hruaitûte
pawh A zìlh mai a. Pathian lalram thû hríl tûrin A zìrtîrte A tîr
chhuak a. Khâng Isua te, tìrhkòh te, leh kòhhran ngêi pawhin hlén
an tùm ber chu lalram tâna mîte hnèh a ni. Hún hrang hranga
kòhhrana bèlh chhàh mipui zât târlante leh, Gentailte zînga kòhhran
dín zât târlan khân report fel tak pêk a ni \hîn tìh a tichiang a, chû
chuan lalram \hànnaah goal thlèn a nìhdân a entîr.

Isua’n Amâ lama \ang lo chuan an do a ni tìh chiang takin a
sawi a (Matthaia 12:30), sengkhâwm lo chuan a tidàrh a ti
bawk. I rínna puânna emaw, kòhhran bûa i hmíng emaw lo
dàh bo ta rìh la. I sengkhâwm nge i tìdàrh mêk zâwk? Engtín
nge i chhânna i sawifiah ang?

ZÌRTÂWPNÎ  June 22
ZÌR ZÂUNA:  I Rawngbâwlna \âwiâwm tûra midangte sâwm

‘One-man band’ tìh hi i hre tawh ngai em? Mi pakhatin rimâwi
hmanruâ zawng zawng a tùm kuâl vêl vék mai a. A hnung lama
khuâng chu a kêin a vàw rî a, dârbenthékte chu a khûpah, chutiang
zêlin hmanraw dang dang pawh. Mi pakhatin tìhtûr zawng zawng a
hmâ vék tìhna a nìh chu. Thlâwptu leh puibâwmtu an awm lòh
avângin mi pakhatin a ti vêl vék mai. Chutianga rawngbâwltu chuan
kòhhran thlâwpna a dawng lo va, mahse \anpuitu atân kòhhran
chu súm leh pâi bâkah a sâwm lo pawh a ni zâwk maithei bawk.
Rawngbâwlna i la \án chàuh a ni emaw, a kal lai éndìkna in nei
zâwk emaw pawh ni se, rawngbâwlna hâk zàuh zêl tûra midangte
hmán chungchânga thúrâwn chu a hnuaiah hian a awm e:
1.  Rawngbâwlna in nèih mêk chu ennawnna neiin, mi tam zâwk
ìnhmantîr theih dân tûr ngàihtuah ang che.
2. Khawi lai atân nge \anpuina i mamawh ngaihtuah fel la, thíl
pawimawh tak tak tìthei tûr mèlh ang che. Team hruaitû tûrte pawh
ngaihtuah la.

3. Rawngbâwl dân hmáng ruâhmàn chi chìpchiâr thei angin buatsàih
la, chutiang chu midang lâk bèlh húnah a \angkai hlê \hîn a ni.
Khawi laiah nge mamawh an nìh an ìnhre vát mai ang.
4. Kòhhran puiah report pe fo la. Chutianga i tìh chuan i
rawngbâwlna chu, kòhhran pui rawngbâwlna ruâhmàn pêng khàt a
ni tìh an hria ang a, ìnhmán vê pawh an châk sáwt ang.
5. Team ìnhmùhkhâwmna nei fo ula. Team memberte fàk leh
hmasâwn dân ennawnna nei fo ang che u. Zàwhna ìnzàwh tûr chu,
“Engtín nge kan tìh tâk? Engtín nge kan tìh mêk? Heta \angin
khawiah nge kan kal zêl ang?” tìhte a ni.

SAWIHO TÛR:
uEngtìkah leh engtín nge endìkna leh Lehkhathûin ti lo tûra

min vaulâwk sawisêl ang chi hi i thliâr fel ang?

vIsua’n Matthaia 23:15-a A sawiah khân chêng zúi la. Engtín
nge keinî kòhhran mîte hian hetiang hi thléng lo tûra kan
dâl thèih ang, a bîkin member thárte an phûr viauna angah
te hian? Engtín nge \hàhnemngàihna hi a dìk zâwnga kàlpui
a, kan zîngah ‘buaina fâte’ kan siam bèlh lòh thèih ang?
Siam hrâm kan dùhin, tìhdân tûr \hà ber chu enge ni ang?

w In kòhhrana rawngbâwlna kal mêk chu ngàihtuah la,
program, tìhdân kalhmang leh a mìhríng endìk dân tûr \ha
tak duâng chhuak ang che.

*     *     *

ZÌRLAI 13 June 23–29, 2012

RAWNGBÂWLNA KÁL RÈNG

CHÂNGVAWN: “ ‘Pathian lalram chu engang nge ni? Eng nên
nge ka tèhkhín ang? An\am chi fang khàt mîin a lâk a a
huâna a thèh ang chu a ni; chû chu a lo \ó va, thìng lian
tak a lo ni a, chunglêng savâte chu a zârahte chuan bû an
chhèp a,’ “ (Luka 13:18, 19, NKJV).

SABBATH CHÀWHNÛ

Chhiar Tûr: Johana 4:7–30; Tìrhkohte 2:42; 11:19–23; 2
Timothea 2:1–7; 2 Korin 5:18–20.

Thú Láipui:  Rawngbâwlna leh thúhrétûa \ànna hi an\am chî
(Pathian kòhhran) a lo \iàh a, thíng liân tak, khawvêl luah
khàttu a nìhna chu a ni.

HETIANGA mîten an sawi te, nangmah ngêiin sawi chângte pawh
i lo nei tawh thei bawk—”Ka tìhtûr chín ka hlén ta a; naupang

zâwkte kùta ka hnùtchhiah tawh mai teh ang.” A nìh lòh leh, “Kùm
eng emawti chhûng rawngbâwlna lam enkawltu ka lo ni tawh \hîn
a, tûnah chuan mi thár dangin chèlh vê thúng tawh teh se,” tiin.

Eng emawti zâwng chuan hetianga han sawite pawh hi a
hriatthiampuiawm viau bawk. Mîte kùm a lo tamin an lo upa deuh
deuh a, an hrìsêlnate pawh a lo tlàhniam vê zêl a, a nìh lòh leh,
nùntawng thíl dang dang avângin kòhhrana rawngbâwlna hruaitu
nìhna chèlh hársá tìh hún a awm thei. Eng emaw châng chuan thàwh
rím lútùk avângin chàwlhte pawh an mamàwh vê thei bawk a.
Chutiang bèlhchhàh chuan, \henkhat chuan LALPAN kòhhran
rawngbâwlna pêng dang thàwk tûrin A dùh niin an ríng a ni thei
bawk. Hnathàwh han thlâk rìh leh àwm hàhdam deuh lam sawi
mâwi chângte pawh a awm thei a, mahse kan thâwk thèih chhûng
hi chuan, rawngbâwlna hi thúpui berah kan nèih reng mai tûr a ni.

Tûnkâr chhûng hian, rawngbâwlna leh thúhrétû nìhnaa ìnhmán
zúi zêl chungchâng kan én zúi dâwn a. Kòhhrana kan chànvo chu
eng pawh ni se, rawngbâwl tûra remchânna chu kan nei thei zêl
dâwn a ni.

SUNDAY June 24
RAWNGBÂWLNA TÂWPINTÂI NEI LO

Chhandamna mamawhtu an awm chhûng chu thúhrétûa \an
leh rawngbâwlna hi chhúnzawm zêl tûr a ni rìngáwt mai. Mi tam
thei ang bér chhandam hi Pathian ruâhmàn dân a ni. Isua chu mimal
Chhandamtu taka páwmtu zawng zawngte chu, thlarau chhandamna
kawnga Pathian thàwhpuitû ni tûra kòh an ni vék. Eng mî pawh
niin, khawi hmúnah pawh awm ilang, eng dìnhmùnah pawh díng
rawh i, kan thìnlúngte leh Krista chu a ìnrem a nìh a, kan tâna thíl
min tìhsak tâk chunga kan lâwm a nìh pháwt chuan, chumi chhânlêt
nâna thúhrétûa \an leh rawngbâwlna tûra remchânnate chu hmáng
\hà tûrin min ngên reng a ni.

Johana 4:7–30-a Isua leh Samari hmeichhè ìnbiakna kha
ennawn la. Samari hmeichhiain, Isua leh A thílsawi
chungchâng an khuaa mîte hrìlh a châk viau kha enge ni?
Helai thû a\ang hian thúhrétua \àn chungchânga mîte pàwh
dân tûr eng thúpuite nge kan lâkchhuah thèih ang?_________
____________________________________________________________
____________________________________________________________

Samari hmeichhè hnêna thû A sawi khân, Isua’n ‘tìhdân’
tluangtlam tak A zúi mai niin a lang:  1.  A ìnngàihventîr: “ ‘Tui ìn
tûr min pe rawh’ “ (vs. 7, NKJV) a ti; 2. A tùipui tûr thíl A sawi:
“ ‘Nang Juda mi i ni sî a, engtizia nge kei Samari hmeichhè hnênah
tui ìn tûr min dîl?’ “ (vss. 9, 10, NKJV); 3. A dùh tûr A siamsak:
“ ‘Ka pu, chû tui chu min pe rawh’ “ (vs. 15, NKJV); 4. A rínna
a sàwhnghèhsàk: “ ‘Ka pû, Zâwlnei i ni tìh ka hre ta’ “ (vs. 19,
NKJV);  5. Chêt zúina: “ ‘Lo kal ula, én teh u, Mi pakhat ka thíl

tìh zawng zawng min hrìlh zêltu a awm. Ani hi Krista chu a ni thei
âwm em?’ “ (vs. 29, NKJV). Hetianga Jakoba tuichhúnchhuàha
Isua leh Samari hmeichhe ìnbiakna a rawngbâwlna rahbí pangâte
hi \um khat ìntàwhnaah chuan a thléng vê vék kher lo a ni thei.
Rawngbâwla chhuah zui zêlnaah chuan a la thléng thei tho bawk.
A boruak awmdân chu a dang hlê pawh a ni thei a, mahse heta
tìhdân hmáng tlângpui hi chu hman vê thèih chu a ni tho ang. Han
ìnbiak \anna chu tui ìn tûr chungchâng mai kha a ni nâin, Isua’n A
tùm chu Samari hmeichhiain nùnna tui châkna a nèiha a ìn ngêi kha
a ni. Mîte dìnhmùn ang zêla an mamawhte kan thèih dân ang anga
phùhrûk tûra kòh chu kan ni tho nâin, a tâwpa an mamawh ber
chu Isuâ chhandamna a ni tìh hi kan thèihnghìlh ngai tûr a ni lo.

Rawngbâwlna leh thúhrétûa \ànna tûra remchânna hi i là vát
zêl \hîn em? Kan nùnkawngah hmánhlèl rêng rênga awmin,
mî kan tàwhte hnênah hian enge kan rín, enge kan dìn chhán
emaw, eng beiseina nge kan nèìh tìhte hrìlh nachâng kan hre
lo déuh fo \hîn em? Thúhrétu \ha zâwka kan \àn thèih nân
engtín nge \àn kan lâk ang? __________________________
_______________________________________________________

THÀWH|ANNÎ June 25
INCHÂWM PUITLÌNNA BORUAK

Rawngbâwlna pêng pawimawh tak chu kâr tìn hian kòhhranah
a thleng reng a ni. Chû chu ‘ìnchâwm puitlìnna’ ‘ìntàhlùhna’ lam hi
a ni. Kan biak ina mîte sâwm lamah hian kan \hà phian a, mahse
kan ìnpâwlhona lama tel zúi zêl tûra hmalâkpuina lamah erawh
chuan kan che \hà lêm lo. Zìrtîra siam tûr kan nìh dâwn chuan,
member thárte sàwhnghèh leh châwmpuitlìnna lam hi kan ngàwrh
zúi deuh a ngai ang. Chû chu enge a awmzia? “Sàwhnghèhna” tìh
chu hmún nghèta dìntîr tìhna emaw a ni thei ang. Rínna lungphûm
nghèt tak phûmsàk a, ìnpâwlhonaa teltîr a ni bawk ang.
‘Châwmpuitling’ tìh chu, ‘vùlh,’ ‘châwm lian,’ ‘ngàihsak,’ ‘chàw
pê,’ ‘zìrtîr’ leh ‘thiamna nèihtîr’ tìhnate pawh a ni ang.

Tûten emaw LALPA Isua chu an mimal Chhandamtua an lo
pàwmin, khâng thíl zawng zawngte kha sawhnghèh leh châwm
puitlìn nân, Kristian ìnpâwlhona chhûnga hmán tûr a ni. Kristian
thár chuan LALPÂ kawnga kàihhruai, châwm puitlìn, chàw pêk,
zìrtîr, thiamna nèihtîr vêl chu a mammawh a; chutiang atân chuan
‘Inpâwlhona nèihpui’ hi a pawimawh hlê. Hetiangah hian nùn kan
ìnmantawnin, ìnngainàtnate a lo awm \hîn. Kòhhran rawn zawm
thárte rêng rêng hi lo ngàihsak a, thlarau lama ìnpâwlhona lo nèihpui
zêl \hín tûr an ni.

Ríngtûte zînga thlarau lam ìnpâwlhona nèih pawimawhzia
enge hêng chângte hian min hrìlh? Engati nge chû chu ríng
thárte tân a pawimawh zual bîk, a bîkin pâwnlam
rawngbâwlna vêl a\anga kòhhran rawn zawm thárte tân? 1
Johana 1:7; Tìrhkohte 2:42; 11:19–23; 20:35;  Rome 1:11,
12.____________________________________________________
____________________________________________________________
____________________________________________________________

Mimal taka ênga lêng tûr \héuh chu kan ni nâin, 1 Johana 1:7-
a kan tìh hian awmzia a nei riâu mai a, ênga lêng ho tûr kan ni.
Ríngtûte chu ênga an lênho chuan, ìnpâwlhona leh \anrualna a awm
mai \hîn. Chutiang zêlin, ìnchâwm puitlìnna boruak pawh lo awmin,
Pathian dùhzâwng ngàihsakna leh, Kristian nùnkawnga intìhphûr
tlân zêlna a lo awm \hîn. Kòhhran chhûnga hlím leh lungâwi tûra
member thárte \anpui a pawimawh viau laiin, a thûin a tùm ang
ngêia ‘zìrtîra siam’ pawh hi a pawimawh hlê mai, chutah chuan
LALPA Isua nêna chhandamna tlìng ìnlaichînna nèihpui tûra midangte
hruaitu nìhna pawh a tel tho bawk.

In kòhhran khân member thárte sàwhnghèhna tûr lam
ruâhmànna a nei em? Engtín nge member thárte châwm
puitlìnna kawngah nasa zâwka i ìnhmán thèih ang?_________
_____________________________________________________
____________________________________________________

THÀWHLÈHNÎ June 26
ZÌRTÎRTU TÛRTE ZÌRTÎRIN

Khawvêl changkâng takah kan chêng tâ a. Tualchhûng
kòhhranah pawh member lâk lùh leh sawn chhuàh an ìnsûl zút mai
a, rawngbâwl kawnga mi \angkai tak takte pawh kan chân ta fo
mai! Hetianga ìnsáwn a tam lai hian, tuâlchhûng kòhhran
rawngbâwlna leh thúhrétûa \ànna chu chhùnzawm zêl a ngàih tho
sî avângin, hetiang rawngbâwlna huâng hi zàuh leh tìhlén chhòh vê
zêl a ngai a ni.

Zìrtîrtû tûrte zìrtîrna pêk chungchângah hian eng kàihhruaina
thúpuite nge Paula’n Timothea a zìrtîrna a\ang hian kan
lâkchhuah thèih ang? 2 Timothea 2:1–7. Engtín nge hêng thû
zawng zawng hi tûnlaia LALPÂ hnâ kan thàwhnaa kan dìnhmùn
ang angah kan bél ang?______________________________
____________________________________________________________
____________________________________________________________

Paula’n Timothea hnênah kòhhran hnathàwh, a zâuzâwng leh
reizâwng chungchâng chu zâu zâwka thlîrna nèih thiâm pawimawhzia
a hrìlh a. Kòhhran enkawlna leh zìrtîr rawngbâwlna chu mi pakhat
maia bél vék tûr a ni lo. Kòhhran chhûnga thúhrétute leh tìrhkòh
tìhpùn zêlte hnâ tûr a ni. Paula khân Timothea chu kòhhran hruaina
hnâ atân midangte zìrtîr tûrin a chàh a, chutiang chuan kàihhruaina
hnâ chu ìnhlânchhâwngin, a kal zêl thei ang. Amân zìrtîrna a pêkte
chuan midangte an zìrtîr chhâwng vê zêl bawk ang a, chutiang chuan
khawvêla kòhhran rawngbâwlna chu kal zêlin, a lo zâu tiâl tiâl bawk
dâwn a ni. Hei hi Isua’n bùh séng tûra thawktûte A ruat bèlh dân
nên pawh a ìndùh rêng a. Hetianga sawi a ni:  “Pa pakhat hnêna
sanghâ i pêk chuan ni khàt i châwm tìhna a ni ang; sanghà man dân
i zìrtîr erawh chuan amân a dam chhûng chu an chhûngkua a châwm
tawh mai ang,” tiin. Hársàtna awm chu, khâ pâ khân a fâte hnêna
sanghà man dân a zìrtîr lòh chuan, a tû leh fâte chu ril\âmin an awm
dâwn a ni mai. Hetiang hian sawi zawm ta ila a fùh thei âwm e: “Pa
pakhat hnênah sanghâ pê la, ni khat i châwm tìhna a ni ang; chû pâ

chu sanghà man dân zìrtîrin, a hriatna leh thiâmna chu a tû leh fâte
zirtîr chhâwng zêl tûrin tî la, mi \hàhnem tham tak tlai leh puârin an
awm mai dâwn a ni.” Hei hi tûte hnêna zìrtîrna pêk leh, midangte
zìrtîr chhâwng zêl tûra zìrtîrna pêk danglamna chu a ni.

Kòhhran chhûnga i thíltàwn tâkte ngàihtuah la. Tûten emaw
thúhrétûa \àn dân an zìrtîr tawh ngai che em? Thúhrétûa \àn
dân tûr zìrtîr tûrin i ngên tawh ngai em? I chhânna chu
Sabbath nîah in pâwlah in la sawiho dâwn nia.

NILÂINÎ Jun e 27
MEMBER HLÚITE LÀLÊT LÈHIN

Hnúngtàwlh tìh hi Kristian \awngkâuchhèh zîngah hian tel lo
se kan va dùh êm! Mahse a takin a awm miâu mai sî a, mi tam tak
chu kòhhran a\ang leh LALPA nêna ìnlaichînna nung nèihna a\angin
an tàwlh bo miâu mai sî! Thúrin chungchâng vânga tàwlh bo chu an
awm vê bawk nâin, a tam zâwkte hi chu thíl dang dang vânga min
chhuàhsan a ni zâwk a, mìmala ìnhmùhthiam lòhna hi a chhán lian
tak a ni. A chhán chu eng pawh lo ni se, mì malah nèuh nèuhte chu
lo awm bawk mah se, memberten kan zînga awm zúi zêl an dùhna
tûr, hmangaih leh ìnchâwmpuitlìnna boruak siam thiam chu kan
mamawh a ni. Chutìh rualin, thúhrétû nìhna leh pâwnlam
rawngbâwlna bâkah hian, hêng member hlúite leh ìnkhâwmna lam
hawi ta lote tâna rawngbâwlna pêng hi kan nei tûr a ni. Kan kòhhran
member ziahna bû han kêu hian, Sabbath nîa inkhâwm \hîn aia
tam zâwk hmíng a chuâng tìh hmùh a ni sî \hîn a. Chûng member
ìnkhâwmna lam hawi ta lo, Pathianin A hmangaih reng sîte tâna
rawngbâwlsakna bîk bul\án a hún ta hlê mai!

Chîk takin 2 Korin 5:18–20 thû hi ngàihtuah vang vang teh.
A thusawi tak hi chu kan tûn boruak nên chuan a danglam
ngêi mai a, a sawidân kalhmang hi a pawimawh a ni. Engtiang
kawngtein nge ‘Inremlehna rawngbâwl hnâ’ chu tûnhmâa
LALPÂ hnúng lo zúi vê tawh \hîn, tûna tàwlh bo mêkte tâna
rawngbâwlna bîkah kan siam ang?____________________
____________________________________________________________

Member hlúite la lêtleh tûra bèihna hi rawngbâwlna bîk a ni.
Krista la pawm ngai loten an pàwm thèihna tûra rawngbâwlna kan
nei ang thova rawngbâwlna a ni. Inremlehna tìh hian tûnhmâa
mìhríng leh Pathian kâra ìnremna lo awm tawh lo chhè ta, tûna
Isua Kristâ zâra siam\hàt lo ni leh ta chu a kâwk a. Chûbâkah,
tûnah chuan tûnhmâa Pathian hmâa kan lo kûnpui tawh \hínte nêna
inremlehna rawngbâwlna hnâ chu pêk kan ni. Dìk takin, Matthaia
10:5, 6 thû pawh hi Isua’n A zìrtîrte chu Juda hnam, LALPA nêna
chhandamna tlìng ìnlaichînna nei ta lote kò kîr leh tûrin A tîr chhuak
a ni tî pawhin a \àn thèih âwm e. Chutiang a nìh avâng chuan,
Pathian leh A kòhhran nêna ìnlaichînna bîk lo nei tawh \hînte, huâng
lama hruai kîr leh tûra bèih hi thíl nìhdân tûr dìk tak a ni.

Kòhhran chhuàhsan tâte leh chutiang an tìh chhánte
ngàihtuah la. Chûng zîngah chuan i biak pawh, \hiana siam,
rawngbâwlsak leh zawn chhuàh a kòhhran nêna ìnzawmna
nèihtîr vê thèih tûr pakhat tal an awm a ngem? I tìh thèih dân
tûr ngaihtuahin, \awng\ainah hlân ang che. _______________
________________________________________________________

NINGÂNÎ June 28
HLÈT HNÀWH

Member-te ‘a hlèt lamah’ an chhuak bo dáih mai tìh thú hriat
hrèhawm tak hi i hre vê tawh ngai em? Kòhhrana ‘kawmchâr
kawngka lam (chhuàh bona) hi pìn phùi tûr’ tìh hi an sawi fo va,
mahse a pìn phùi dân tûr emaw, kawngka àwmna lai emaw pawh
chu min hrìlh ngai sî lo tiin an sawi \hîn. Kòhhran \hang mêk \henkhat
chuan chutiang chu hnàwh phùi \hàt angin an ngai pawh a ni maithei
e, mahse a nìhna takah chuan kawmchâr lama chhuak bo âia tam
hi kawngkapui lama an lo lùh vâng lék a ni maithei bawk. Chhuak
âiin lût an tam emaw, lût âiin chhuak an tam emaw pawh ni se, kan
member-te hi a tam thei ang ber member nghèta siam hi kan dùh
chu a ni. Pùhrûkna (hlèt) hmùhchhuah a, hnàwh pìng tûr chuan
fìng taka hmalâk a ngai dâwn a, chû chu rawngbâwlna kawng khat

niin, member thár lâklùh chàuh ni lovin, memberte sàwhnghèh pawh
hi Pathianin mawhphùrhna min pêk a ni tho.

Hebrai 10:25 chhiar la. Engati nge Kristiante hi an
ìnhmùhkhâwm fo a ngaih? Inpâwlhona nèih chângin, enganga
tam nge ‘ìnfùih táwnna’ thû sawi tûr kan nìh ang? Engtín nge
tûn âia kan uâr deuh zâwk thèih ang?___________________
____________________________________________________________
____________________________________________________________

Kòhhran hi hrànsan tûra vawi leh khata thútlûkna siam thút a
ni ngai méuh lo. Zâwi muânga lo thléng a ni tlângpui. Krista leh A
kòhhran lam pánna pawh hi zìnkawng thúi tak a ni \hîn angin,
chhuàhsanna lam kawng pawh hi a thúi fû \hîn a ni. Mìn chhuàhsan
tâte pawh hian hàrhfîma ruâhmàn lâwk a ni ngai bawk lo. Tlêm
tlêmin an hrànsan tiâl tiâl a, ìnkìltàwihin, an tlângnêl lo déuh déuh a,
kòhhran chhûng thílte ngàihthèih lòhnate an lo nei ta zêl a. |henkhat
laiah phei chuan thiâmawm tak nìh chângte pawh a awm. Chutiang
a nìh avâng chuan, kan kòhhran mîte zìnkawng (dìnhmùn) hi kan
ìnngàihvenpui (ngàìhsak) tlâng tûr a ni.

Chhiar tûr:  Rome 14:13, Galatia 5:13; Efesi 4:32. Engtín
nge ìnrem tlâng taka khawsà tûra zìlhna thû hian hlèt lama
chhuàh bona kawng a khâr ang? Hêng thútàk pawimawh
takte a taka nùnpui tûrin nang leh ìn kòhhran khân enge in
tìh thèih ang?______________________________________
____________________________________________________________
____________________________________________________________

Inngàihsak kòhhran, ìnngàihsàk zúi zêl chu, member tìnin mìmal
taka Isua nêna ìnlaichînna nei \hâ an ni châwk. Isua’n mi mal tìn A
ngàih pawimawh dân manthiamna an nei tlát a. A hlèt lam hnàwh
pìnna kawng chu, member-te nêna ìnlaichînna nèih \hàt a, an
mamawh leh tlâkchhamte ìnhriatsak leh a hún taka ìnphùhrûksakna
nèih \hín hi a ni. Chutiang atân chuan kòhhran program rínchhán

theih a ni lêm lo thei a, hmangaih leh ngàihsaktu mimal chiàhin tìh
theih a ni \hîn.

ZÌRTÂWPNÎ June 29
ZÌR BÈLHNA:  Rawngbâwl Chhúnzáwm leh Hâk Zàuh Zêl Nân

Thúhrétu nìhna leh rawngbâwlnaa ìnhmang \hînte rêng rêng
chuan, \um khat tìh hluiâi a, bânsan leh dáih ang chî ni lo,
rawngbâwlna kal zêl a nìh theih dân tûr hi rílrûah nèih zúi zêl tûr a
ni. Chutiang atân chuan tìh thèih hrang hrang a awm nual mai a,
chûng zînga pawimawh zuâl tlêm lo én zúi dâwn ila:
1.  Mahnia mal thlûr ngáwt âi chuan hruaitu nìhna ìnchèlh chhâwk
zâwnga kàl a. Hnathàwh leh ìnnemnghèhpuina lamah pawh a hùho
deuh zêla kàlpui ni se.
2.  In pâwl rawngbâwlnaa thíl pawimawh chu kòhhranin an hriat
theih zêl dân kawng zawng hrâm zêl ang che. Chutah chuan a húnbî
taka report pêk te, rawngbâwlna lian tham atâna enkawltu tûr
committee dín te, kòhhran chanchinbûa tlângzàrh te, noticeboard-
a târchhuah te leh súm mamawh tûr zât ngénna siamte pawh a tel
ang.
3.  In pâwl rawn zawm tûr emaw, rawngbâwlna pâwl dang dín tûr
emaw a, remchânna mèlh zúi reng. In pâwl chêtna avânga midangin
rawn zawm vê an dùh a nìh chuan, lâwm taka lo pawmin, mîte chu
ìnpe tûra sâwmna lehkha sem âi chuan, mahnî ngeiin chutiang tìh
chu a \ha zâwk ang.
4.  A húnbî taka training ìnpêkna hún siam hi tìhmâkmawh a ni a,
a bîkin thúhrétû nìhna leh rawngbâwlna kawngah a ni zual.

SAWIHO TÛR:
uIn pâwlah, Thàwhlehni zìrlai tâwpa zàwhna in chhânna kha

sawiho ang che u.

v ”LALPAN khawvêl hnêna A êng leh khawngaihna A
semchhuàhna hmanruâah kan \ang tûr a ni. Hnùngtàwlhte
tichàk thár leh ila. Pathian hmâah kan thìnlung chàpona
làka ìnngaitlâwmin, ìnngaitlâwm taka sual puânna leh símna

nên, kan sualnate kan dàhbo tûr a ni. A lo dáwng tûra
ìnbuatsàihte chungah thlarau chàknate chu tuilian angin kan
lèih tûr a ni.”—Ellen G. White, Testimonies for the Church,
vol. 8, p. 46. Kòhhran huâng lama hruai kîr tûra \anpui nân
leh, tû dangin khawvêl hnêna an puân lòh, ‘tûnlai thúdìk’
thuchah chu kan puân thèih nân enge kan mamawh, engvâng
nge?

w Mîten min chhuàhsan pawhin, hmangaih zúi zêlin,
ìnhmêlhriat zúi zêl tho ilang, ‘kalsual’ tiin i sawisêl mai lo
vang u. Ellen White thusawi hmáng pawhin i vàw zúi lo vang
u. Chû âi chuan, Paula sawi ang khân “mahnî lam rínnaah
kan awm em tìh ìnenfiàh” (2 Korin 13:5)  nân i hmang zâwk
ang u. Pawimawh ber chu, lo kîr leh hársâ an tìhna tûr
zâwngin eng màh i sawiin i ti lo vang u. Engtín nge hetiang
thúpui hi, chhán hrang hrang vânga kòhhran chhuàhsan tâte
chungah \angkai taka kan hmán thèih ang?


